
ᑐᑭᒧᐊᖅᑎᑦᑎᔨᐅᑉ ᑐᓴᒐᒃᓴᖏᑦ 
 
ᐊᓕᐊᓇᐃᒍᓱᒃᐳᖓ ᑐᓂᓯᔪᓐᓇᕋᒪ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᑦ ᑐᑭᒧᐊᒃᑎᑦᑎᔨᖓᓄᑦ 2021/2022−ᒧᑦ 
ᐊᕐᕌᒍᓕᒫᖅᓯᐅᑦ ᐅᓂᒃᑳᒥᒃ ᒪᓕᒃᖢᑎᒃ ᐱᔭᐅᔭᕆᐊᓕᖕᓂᒃ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᕐᒥ ᐊᒻᒪ 
ᒪᓕᒋᐊᓕᖕᓂᒃ. ᑖᓐᓇ ᐅᓂᒃᑳᖅ ᓴᖅᑭᑦᑎᔪᖅ ᑭᒡᓕᓯᓂᐊᖅᑕᐅᓯᒪᔪᓂᒃ ᐃᒃᐱᒋᓪᓗᒋᑦ ᐊᐅᓚᓂᕆᔭᐅᔪᑦ ᓄᑕᖅᑲᑦ 
ᖃᓄᐃᙱᓐᓂᖏᓐᓄᑦ ᓄᓇᕗᒻᒥ ᐱᑎᑦᑎᓪᓗᓂᓗ ᕿᒥᕐᕈᓂᕐᒥᒃ ᐱᔨᑦᑎᕋᐅᑎᓂᒃ ᐊᑐᓕᖅᑎᑦᑎᔾᔪᑎᓂᒡᓗ ᑕᐃᑰᓇ 
ᖃᑕᙳᑎᒌᓄᑦ ᖃᓄᐃᙱᑦᑎᐊᕐᑐᓕᕆᓂᕐᒧᑦ ᐃᖅᑲᓇᐃᔭᕐᕕᓕᖕᓄᑦ. 
 
2021/22−ᒥ ᑮᓇᐅᔭᓄᑦ ᐊᕐᕌᒍᒋᔭᐅᓚᐅᖅᑐᖅ ᐱᔭᕆᐊᖃᓚᐅᖅᐳᖅ ᑲᔪᓰᓐᓇᖅᑐᒥᒃ ᖃᓄᖅᑑᕐᓂᖅ (ᓄᑖᙳᖅᐸᓪᓕᐊᓂᖅ 
ᐊᑐᖅᓯᑦᑎᐊᕈᓐᓇᕐᓂᕐᓗ) ᐃᓕᑎᖦᖢᑎᒍᓪᓗ ᐊᐅᓚᑦᑎᔪᓐᓇᕐᓂᕐᒥᒃ ᑲᔪᓯᓂᖃᑦᑎᐊᖅᑐᒃᑯᑦ ᐊᑐᖅᑕᐅᔪᓐᓇᖅᑐᓂᒃ 
ᐱᔭᕆᑐᔪᓂᒡᓗ ᐊᐅᓚᑦᑎᕝᕕᖃᕐᓂᕐᒥᒃ ᑕᐃᒪᐃᔾᔪᑎᖃᖅᖢᓂ ᑲᔪᓰᓐᓇᖅᑐᒧᑦ ᓄᕙᒡᔪᐊᕐᓇᖅ-19−ᒧᑦ ᓇᒧᙵᕈᓘᔭᖅᑐᒧᑦ 
ᖃᓂᒪᓐᓇᒧᑦ. ᐱᓕᕆᔪᓐᓇᖅᓯᓚᐅᖅᐳᒍᑦ ᑖᒃᑯᓇᓂ ᐃᑲᔪᖅᑐᐃᔪᒪᓪᓗᑕ ᐃᓚᒌᓂᒃ, ᓄᑕᖅᑲᓂᒃ ᒪᒃᑯᒃᑐᓂᒡᓗ 
ᐱᓇᔪᓪᓚᕆᒃᖢᑕᓗ ᐃᓚᒌᓄᑦ ᖃᓄᐃᙱᑦᑎᐊᖅᑎᑦᑎᓂᕐᒧᑦ ᐱᓕᕆᖃᑎᒌᒃᐸᒃᑐᓄᑦ ᖃᐅᔨᒪᔭᐅᖁᓪᓗᒋᑦ ᑕᒪᒃᑯᐊ ᓄᑕᖅᑲᑦ 
ᒪᒃᑯᒃᑐᓪᓗ ᑲᒪᒋᔭᐅᕙᒃᑐᑦ ᑲᔪᓯᑎᑦᑎᖃᑦᑕᕋᓗᐊᕐᒪᖔᑕ ᖃᖓᙳᕌᖓᑦ ᑐᓴᐅᒪᖃᑎᒌᒃᑎᑦᑎᓂᕐᒥᒃ ᐃᓚᒥᓄᑦ. 
ᐃᓕᓐᓂᐊᖅᑎᑦᑏᓐᓇᓚᐅᖅᑐᒍᑦ ᑎᒍᐊᙳᐊᖃᖅᑎᓐᓂᒃ ᐊᒻᒪᓗ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐱᓕᕆᖃᑎᒌᓂᒃ 
ᐊᒻᒪᓗ ᓇᓂᓯᓪᓗᑕ ᖃᓄᖅᑑᕈᑎᓂᒃ ᐊᒃᑐᐊᓂᖃᐃᓐᓇᕈᑎᒃᓴᓂᒃ ᓄᓇᕐᔪᐊᕐᒧᑦ, ᐊᒻᒪᓗ ᓄᓇᕘᖃᖅᑎᓪᓗᑕ, 
ᐅᖓᓯᒋᔭᐅᖅᑰᔨᑦᑎᐊᓕᓚᐅᕐᒪᑕ. 
 
ᐱᓕᕆᖃᑎᖃᓚᐅᖅᐳᒍᑦ ᓄᓇᕗᑦ ᑐᙵᕕᒃᑯᓐᓂᒃ, ᑖᒃᑯᐊᓗ ᐃᑲᔪᖅᑐᐃᓪᓗᑎᒃ ᐃᓚᒌᓄᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ 
ᑮᓇᐅᔭᖃᖅᑎᑦᑎᓪᓗᑎᒃ ᐱᒋᐊᖅᑎᑦᑎᓪᓗᑎᒃ iPads−ᓂᒃ, ᐅᖄᓚᐅᑎᕋᓛᓂᒃ ᐊᑕᓕᖅᐸᖕᓂᕐᒥᒡᓗ ᐃᑭᐊᖅᑭᕕᒃᑯᑦ 
ᐱᔨᑦᑎᕋᕐᓂᕆᔭᐅᕙᒃᑐᓄᑦ ᒪᓂᒪᑎᑕᐅᔪᓄᑦ ᑕᒪᐃᓐᓄᑦ ᐊᔪᖅᑎᑕᐅᙱᑦᑐᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑲᒪᒋᔭᐅᔪᓄᑦ 
ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ. ᐱᓕᕆᖃᑎᖃᓚᐅᖅᐳᒍᑦ ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᓂᒃ ᐊᔾᔨᐅᙱᑦᑐᓂᒃ 
ᐃᑲᔪᖅᑐᐃᓪᓗᑕ ᒪᒃᑯᒃᑐᖁᑎᑦᑎᓐᓄᑦ ᐊᒻᒪ ᑐᓴᐅᒪᑎᑦᑎᔨᓂᒃ ᐊᒻᒪ ᐱᙳᐊᖅᑐᓕᕆᔨᓂᒃ ᐊᒻᒪ ᒥᕐᖑᐃᖅᓯᕐᕕᓕᕆᔨᒃᑯᑦ 
ᑲᑐᔾᔨᖃᑎᒌᓂᒃ ᓄᓇᕗᒻᒥ ᐱᕙᒌᔭᖅᑎᓪᓗᑕ ᐊᐅᔭᒃᑯᑦ ᒪᒃᑯᒃᑐᓄᑦ ᐊᐅᓪᓛᖅᑎᑦᑎᖃᑦᑕᕐᓂᕐᒧᑦ.  ᐱᓕᕆᖃᑎᒌᓐᓇᖅᑕᕗᑦ 
ᓄᓇᑦᑎᓐᓂ−ᑐᙵᕕᓖᑦ ᐱᓕᕆᖃᑎᒌᑦ ᐊᖅᑯᑎᒋᓪᓗᒍ ᐱᓕᕆᖃᑎᒌᖕᓂᖅ (ᐱᓕᕆᖃᑎᒌᖕᓂᖅ ᐱᔾᔪᑎᑦᑎᐊᕙᖕᒧᑦ) 
ᐱᑎᑦᑎᔪᒪᓪᓗᑕ ᐊᑦᑕᕐᓇᙱᑦᑐᓂᒃ ᓇᐅᑦᑎᖅᓱᕆᐊᖃᕐᓂᕐᒥᒡᓗ ᐊᕐᓇᓄᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᕿᒫᕝᕕᒃᑎᒍᑦ 
ᐱᓕᕆᐊᖑᕙᒃᑐᒃᑯᑦ ᓄᓇᓕᖕᓂᓪᓗ−ᑐᙵᕕᓕᖕᓂᒃ ᐱᓕᕆᐊᖑᕙᓪᓕᐊᔪᓂᒃ. ᐋᖅᑭᑦᑎᐊᓚᐅᖅᑕᕗᑦ ᐱᓕᕆᔾᔪᓯᕗᑦ 
ᐱᖁᓪᓗᒍ ᐃᓂᑖᖅᑎᑦᑎᓂᖅ ᑎᑎᖅᑲᓪᓗ ᕿᒥᕐᕈᔭᐅᓂᖏᓐᓂ ᓇᓕᒧᒃᓲᑎᓗᑎᒃ ᐊᑐᐊᒐᓄᑦ ᒪᓕᒋᐊᓕᖕᓄᓪᓗ 
ᓄᑖᙳᖅᑎᕆᓂᒃᑯᑦ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐸᕐᓇᐃᔨᑦ ᑲᑎᒪᔨᕋᓛᓂᒃ (FWPC) ᐊᑐᕆᐊᓕᖏᓐᓂ. 
 
ᐃᒃᐱᒋᑦᑎᐊᕐᓗᒍ ᐱᔨᑦᑎᕐᓂᖅ (ᐊᑐᐃᓐᓇᐅᑎᑦᑎᓂᕐᓗ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ ᓄᓇᖅᑲᑎᒌᓄᑦ), ᐃᑲᔪᓚᐅᖅᐳᒍᑦ 
ᓄᑕᖅᑲᓂᒃ ᐊᐃᓯᒪᑎᓪᓗᒋᑦ ᐃᓚᒥᓂᒃ, ᐊᒻᒪ ᓄᓇᖅᑲᑎᒌᓂᒃ. ᐱᐅᓯᒋᐊᖅᑎᑦᑎᓚᐅᖅᐳᒍᑦ ᑲᒪᒋᔭᐅᙱᑦᑐᓂᒃ ᓄᓇᕘᑉ 
ᓯᓚᑖᓂ ᐳᓛᕆᐊᒃᑲᓐᓂᖅᖢᑕ ᓄᑕᖅᑲᓂᒃ, ᒪᒃᑯᒃᑐᓂᒃ ᐊᒻᒪ ᐃᓐᓇᕐᓂᒃ ᓄᓇᕘᑉ ᓯᓚᑖᓂᙶᖅᑐᓂᒃ.  
ᐱᒋᐊᓪᓚᒃᑲᓐᓂᓚᐅᖅᐸᕗᑦ ᒪᒃᑯᒃᑐᓄᑦ ᐃᑲᔪᖅᑐᐃᓂᕐᒧᑦ ᐱᓕᕆᐊᒃᓴᑦ ᓯᕗᓪᓕᖅᐹᒥᑦ ᐱᒋᐊᖅᖢᑎᒃ 
ᐃᖅᑲᓇᐃᔭᖅᑎᑖᖅᖢᑕᓗ ᒪᕐᕉᖕᓂᒃ ᒪᒃᑯᒃᑐᓄᑦ ᑐᓴᐅᒪᑎᑦᑎᔨᓂᑦ ᑖᒃᑯᐊ ᑲᒪᒋᔭᐅᑦᑎᐊᕋᓗᐊᕆᐊᒃᓴᖏᓐᓂᑦ ᒪᒃᑯᒃᑐᑦ 
ᓄᓇᕗᒻᒥᑦ.  
 
ᓯᕗᓂᒃᓴᖓ ᓄᓇᕗᑦ ᑕᑎᖃᕐᒪᑦ ᖃᓄᐃᙱᑦᑎᐊᖅᑐᓂᒃ ᓄᑕᖅᑲᓂᒃ ᐊᒻᒪ ᐃᓚᒌᓂᒃ. ᑲᒪᒋᔭᖃᑦᑎᐊᕐᓂᖅ ᓄᑕᖅᑲᓂᒃ 
ᒪᒃᑯᒃᑐᓂᒡᓗ ᑕᒪᓐᓇᑐᐊᖅ ᓴᖅᑭᑎᑦᑎᔾᔪᑕᐅᔪᓐᓇᖅᐳᖅ ᑐᙵᕕᑦᑎᐊᕙᖃᕐᓗᓂ. ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᓂᕐᒧᑦ 
ᐱᓕᕆᐊᖅ ᓇᓕᒧᑦᑐᖅ ᑲᑐᔾᔨᓗᑕᒥᑦ, ᒐᕙᒪᒃᑯᑦ ᓄᓇᕗᒻᒥ ᐊᕐᕕᓂᓕᖓᓐᓂᑦ ᒪᓕᒐᓕᐅᕐᕕᖕᒥᑦ ᐱᓕᕆᐊᒃᓴᖏᓐᓂᑦ. 
ᐅᕙᒍᑦᑕᐅᖅ, "ᑐᓵᕙᒃᐳᒍᑦ ᐃᑲᔪᖅᑐᐃᕙᒃᖢᑕᓗ ᒪᒃᑯᒃᑐᓂᒃ ᐅᖃᐅᓯᖃᐃᓐᓇᖅᑐᓂᒃ ᓂᕆᐅᒋᔭᒥᓂᒃ 
ᐱᔭᕆᐊᖃᖅᑕᖏᓐᓂᒡᓗ". ᐅᒃᐱᕈᓱᑦᑎᐊᖅᐳᒍᑦ ᑲᔪᓯᔪᒥᒃ ᑮᓇᐅᔭᓕᐅᕈᑎᒃᓴᓂᒃ ᐱᔭᕆᐊᖃᕐᓂᖏᓐᓂᒃ ᓄᑕᖅᑲᑦ ᒪᒃᑯᒃᑐᓪᓗ 
ᐃᑲᔪᖅᑕᐅᔾᔪᑎᖏᓐᓂᒃ ᓴᖅᑭᑦᑎᖁᓪᓗᒋᑦ ᐊᖅᑯᑎᒃᓴᒥᒃ ᓯᕗᓂᒃᓴᑦᑎᐊᕙᖕᒧᑦ. ᑖᓐᓇ ᑐᙵᕕᓪᓗᐊᑕᐅᔪᖅ ᐱᓕᕆᕕᑦᑕ 

ᐱᓕᕆᐊᒃᓴᖏᓐᓂᒃ ᐊᒻᒪᓗ ᖃᐅᔨᒪᔨᑕᐅᓪᓗᑎᒃ ᐱᓕᕆᐊᑦᑎᓐᓂᒃ ᓄᓇᓕᖕᓂ ᑲᑐᔾᔨᖃᑎᑦᑎᓐᓂᒃ ᑲᒪᒋᔭᖃᖅᑐᓂᒃ 
ᑲᔪᓯᑎᑦᑎᓂᕐᒥᒃ ᐃᓕᓐᓂᐊᕐᓂᕐᒥᒃ, ᐃᖅᑲᓇᐃᔭᕐᓂᕐᒥᒃ, ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ.  
 
ᐊᕐᕌᒍᕆᓵᖅᑕᑦᑎᓐᓂ, 2021-2022, ᓄᑖᙳᕆᐊᖅᑎᑦᑎᓚᐅᖅᐳᖅ ᐊᖏᕈᑎᒋᓯᒪᔭᑦᑎᓐᓂᒃ ᐃᑲᔪᖅᓱᕐᓗᒋᑦ ᑕᐃᒃᑯᐊ 
ᑕᑎᒋᓪᓗᐊᑕᖅᑕᕗᑦ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᓄᑦ ᐱᓕᕆᐊᓂᒃ, ᐃᓚᒋᔭᐅᓪᓗᑎᒃ ᐅᐸᒃᑕᐅᖅᑳᖅᐸᒃᑐᑦ 
ᐃᖅᑲᓇᐃᔭᖅᑎᑦ; ᓄᓇᓕᖕᓂᑦ ᐃᓄᓕᕆᔩᑦ, ᐃᓚᒌᓂᑦ ᐃᑲᔪᖅᑎᑦ, ᑎᒍᐊᙳᐊᖃᕐᓂᕐᒧᑦ ᑐᑭᒧᐊᑦᑎᑦᓯᔩᑦ, ᐃᓚᒌᑦ, 
ᖃᑕᙳᑎᒌᑦ, ᑎᒍᐊᙳᐊᖃᖃᑦᑕᖅᑐᑦ, ᓄᓇᓕᖕᓂᓪᓗ ᐱᓕᕆᖃᑎᕗᑦ. ᐱᓕᕆᖃᑎᖃᖅᐸᒃᑭᕗᒍᑦᑕᐅᖅ ᑕᒪᐃᓐᓂᑦᑎᐊᖅ 
ᐱᓕᕆᕝᕕᒋᔭᐅᔪᓂᒃ ᐱᓕᕆᕝᕕᑦᑎᓐᓂ; ᓂᖃᐃᓱᖅᑐᓕᕆᔨᒃᑯᑦ, ᐃᖅᑲᓇᐃᔮᕆᔭᐅᔪᒪᔪᓕᕆᔨᒃᑯᑦ, ᐱᓕᕆᕝᕕᖕᒥ 
ᐊᐅᓚᑦᑎᓂᕐᒧᑦ ᐱᔨᑦᑎᕋᖅᑏᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᑐᐊᒐᓕᕆᔨᒃᑯᑦ, ᐊᔪᖅᓴᓗᐊᖅᑕᐃᓕᒪᑎᑦᑎᔩᑦ, ᐊᒻᒪ 
ᓯᕗᓕᖅᑎᒃᑯᑦ ᐊᐅᓚᑦᑎᔨᖏᑕ ᑲᑎᒪᔨᕋᓛᖏᑦ ᑲᔪᓯᑎᑦᑎᖁᓪᓗᒋᑦ ᑲᒪᒋᔭᐅᖏᓐᓇᕆᐊᓕᖕᓂ ᐱᓕᕆᕝᕕᑦᑎᓐᓂ.  
ᐃᓄᓕᒫᓄᑦ ᑖᒃᑯᓄᖓᓕᒫᖅ, ᖁᔭᓕᓪᓚᕆᒍᒪᕗᖓ ᐱᓕᕆᑦᑎᐊᖏᓐᓇᖃᑦᑕᕋᔅᓯ ᐱᕕᖃᖃᑦᑕᕋᔅᓯᓗ. ᐱᑕᖃᙱᑉᐸᑦ 
ᐊᒃᓱᕈᖅᑎᑕᐅᓇᔭᖅᐳᒍᑦ ᐊᓂᒍᖅᑎᑦᑎᔪᒪᓗᑕ ᐱᔭᒃᓴᕆᔭᑦᑎᓐᓂᒃ.  
 
ᐊᒻᒪᓗ, ᖁᔭᓐᓇᒦᕈᒪᔭᒃᑲ ᐊᖓᔪᖅᑳᖃᕝᕕᖕᒥ ᐱᓕᕆᔨᐅᔪᑦ ᐱᖃᓯᐅᑎᓪᓗᒋᑦ ᖃᐅᔨᒪᔨᑕᐅᔪᑦ, ᑕᐃᒃᑯᐊ ᓄᖅᑲᖅᓯᒪᔪᑦ 
ᐊᕐᕌᒍᒐᓵᓗᖕᓂᒃ ᐱᔨᑦᑎᖅᓯᒪᒻᒪᕆᒃᑎᓪᓗᒋᑦ, ᓄᑖᑦ ᑕᐱᕇᖑᔪᑦ ᐊᒻᒪᓗ ᑕᐃᒃᑯᐊ ᑕᐃᑲᓃᖏᓐᓇᖅᑐᑦ. ᐱᓇᔪᒃᑕᑎᑦ 
ᑕᑯᒃᓴᐅᙱᑦᑐᒃᑯᑦ ᐱᖁᓪᓗᒍ ᐃᖅᑲᓇᐃᔮᓕᒫᑦ ᐱᔭᕇᖅᑕᐅᓗᑎᒃ ᐱᔭᕆᐊᖃᒻᒪᕆᒃᑐᖅ, ᐅᖃᐅᓯᐅᒐᔪᙱᒃᑲᓗᐊᖅᑎᓪᓗᒍ, 
ᐊᓱᐃᓛᒃ, 'ᓇᑯᕐᒦᒃ' ᐃᓕᔅᓯᓐᓄᓕᒫᖅ! 
 
ᑕᖃᔪᐃᑦᑑᓪᓗᑎᒃ ᐱᓇᓱᐊᕐᓂᖏᑦ ᑖᒃᑯᐊ ᐃᓄᐃᑦ ᐱᔪᓐᓇᖅᑎᑦᑎᓚᐅᖅᑐᑦ ᐅᕙᑦᑎᓐᓂᒃ ᐊᒻᒪᓗ ᐱᓕᕆᓂᕐᒥᒃ 9,300 
ᐅᖓᑖᓄᑦ ᑐᓂᔭᐅᔪᓂᒃ ᐊᒻᒪᓗ ᐃᑲᔪᖅᑐᐃᓪᓗᑕ 760 ᐅᖓᑖᓄᑦ ᐃᓚᒌᓂᒃ ᑕᒪᑐᒪᓂ ᐊᕐᕌᒍᒥ. 
 
 ᐃᓕᔅᓯᓐᓄᓕᒫᖅ, ᒪ'ᓇ, ᓇᑯᕐᒦᒃ, ᖁᐊᓇ.  
 
ᑕᕝᕙᐅᕗᑎᑦ, 

 
B.A., B.S.W., M.S.W.  
ᑐᑭᒧᐊᒃᑎᑦᑎᔨ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᓄᑦ 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 
 

ᐅᓇ ᐅᓂᒃᑳᖅ ᓴᖅᑭᑎᑦᑎᕗᖅ ᓇᐃᒡᓕᒋᐊᖅᓯᒪᔪᒥ ᐃᓚᒌᑦ ᖃᓄᐃᙱᑦᑎᐊᖅᑐᓕᕆᔨᑦ ᐊᐅᓚᓂᕆᔭᖏᓐᓂᒃ 
ᑮᓇᐅᔭᓕᕆᓐᓇᖅ ᐊᕐᕌᒍᒥ 2021-2022−ᒥ ᐱᒋᐊᕐᓗᒍ ᐊᐃᕆᓕ 2021−ᒥ ᐃᓱᓕᓪᓗᓂᓗ ᒫᑦᓯ 2022−ᒧᑦ. 

ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐱᓕᕆᖃᑎᒌᒋᐊᖃᖅᐳᑦ ᐊᒻᒪ ᐃᑲᔪᖅᑎᖃᕐᓗᑎᒃ ᓇᐅᒃᑯᓕᒫᖅ. ᖁᑦᑎᒃᑐᑦ 
ᐃᖅᑲᓇᐃᔭᖅᑏᑦ ᐃᓐᓄᒃᓯᒪᙱᓐᓂᖏᑦ ᐱᓕᕆᖃᑎᒌᑦᑎᓐᓂ ᓴᖅᑭᑎᑦᑎᓚᐅᖅᐳᑦ ᐊᖏᔪᑲᓪᓚᖕᒥᒃ ᐊᓂᒍᖅᑎᓐᓇᓱᒋᐊᓕᖕᓂᒃ 
ᐱᑎᑦᑎᔪᒪᓪᓗᑎᒃ ᐱᐅᔪᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᑐᕈᒪᔭᑦᑎᓐᓂᒃ. ᑭᓯᐊᓂ, ᓄᑖᓂᒃ ᓴᖅᑭᑦᑎᓂᖅ, ᐃᑲᔪᖅᓯᓂᖅ ᐊᒻᒪᓗ 
ᓴᐱᓕᖅᑕᐃᓕᓂᖅ ᐃᑲᔪᓚᐅᖅᑐᖅ ᐅᕙᑦᑎᓐᓂᒃ ᐱᓂᐊᖅᑎᓪᓗᑕ ᐊᒻᒪᓗ ᑭᐅᓯᓂᐊᖅᑎᓪᓗᑕ 9,300 ᐅᖓᑖᓄᑦ 
ᑐᓐᓂᖅᑯᑕᐅᔪᓂᒃ ᐊᒻᒪᓗ ᐃᑲᔪᖅᑐᖅᖢᒋᑦ 764 ᐅᖓᑖᓂᑦ ᓄᑕᖅᑲᑦ ᒪᒃᑯᒃᑐᓪᓗ ᐊᔾᔨᒌᙱᑦᑐᓂᒃ 
ᖃᓄᐃᓕᖓᓂᖃᐅᖅᑐᑦ. 

ᑲᒪᒋᔭᕗᑦ ᐃᓚᒌᓄᑦ ᐊᑦᑕᕐᓇᖅᑐᒦᑦᑕᐃᓕᓂᕐᒥᑦ ᐱᒻᒪᕆᐅᖏᓐᓇᖅᐳᖅ ᐱᓗᐊᖅᑐᒥᑦ ᓲᖃᐃᒻᒪ ᐳᓴᓐᑎᑎᒍᑦ 
ᑐᓐᓂᖅᑯᑕᐅᓚᐅᖅᑐᑦ ᐊᕐᕌᒎᓚᐅᖅᑐᒥᑦ ᐱᔾᔪᑎᖃᓚᐅᖅᐳᑦ ᐃᓚᒌᓂᑦ ᐋᓐᓂᖅᓯᕆᓂᐅᖃᑦᑕᖅᑐᒥᑦ. ᐃᓚᖏᓐᓂ 
ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ, ᖃᑕᙳᑎᒌᓄᑦ ᐱᑦᑎᐊᙱᓴᒃᑕᐅᖃᑦᑕᖅᑐᑦ ᑐᓐᓂᖅᑯᑕᐅᓯᒪᔪᑦ 16 ᐳᓴᓐᑎᐅᕗᑦ 
ᑲᑎᖦᖢᒋᑦ ᑐᓐᓂᖅᑯᑕᐅᓯᒪᔪᑦ. ᓂᕆᐅᒋᔭᖃᖅᑎᓪᓗᑕ ᐊᕐᕌᒍᒃᑲᓐᓂᕐᒧᑦ ᑐᕌᕆᔭᐅᔪᓄᑦ ᐱᓕᕆᐊᒃᓴᓄᑦ ᓴᖅᑭᑎᑦᑎᔪᒪᓪᓗᑕ 
ᖁᐊᖅᓵᕐᓇᙱᑦᑐᓂᒃ ᓄᓇᓕᖕᓂᒃ, ᑲᔪᓯᑎᑦᑎᓯᒪᓕᖅᐳᒍᑦ ᐊᕐᓇᐃᑦ ᐊᑦᑕᕐᓇᖅᑐᒧᐊᖅᑕᐃᓕᒪᓂᕐᒧᑦ ᐱᒋᐊᖅᑕᐅᓯᒪᔪᓄᑦ 
ᐅᖃᖃᑎᒌᒃᑐᓂᒃ ᐃᖃᓗᖕᓂ, ᐃᖃᓗᒃᑑᑦᑎᐊᒥ ᑰᒑᕐᔪᖕᒥᓗ. ᑖᒃᑯᐊ ᐅᖃᖃᑎᒌᖕᓂᐅᔪᑦ ᐱᔾᔪᑎᖃᓗᐊᓚᐅᖅᐳᑦ ᖃᓄᖅ 
ᐱᓕᕆᕝᕖᑦ ᑲᑐᔾᔨᖃᑎᒌᓪᓗ ᐱᓕᕆᖃᑎᒌᖕᓂᖅᓴᐅᔪᓐᓇᕐᒪᖔᑕ ᓄᓇᕗᒻᒥᐅᑦ ᐱᔨᑦᑎᕋᑦᑎᐊᖁᓪᓗᒋᑦ 
ᐃᑲᔫᑎᒃᓴᖃᑦᑎᐊᕐᓗᑎᒡᓗ ᐃᓚᒋᔭᐅᓗᓂ ᐱᒋᐊᖅᑎᑦᑎᓂᕐᒧᑦ ᐱᓕᕆᖃᑎᒌᖕᓂᕐᒥᒃ ᐋᓐᓂᖅᓯᕆᑎᑦᑎᑦᑕᐃᓕᒪᓂᖅ 
ᓄᓇᕘᓕᒫᒥ.   

ᐃᒡᓗᖃᕐᓂᖅ ᐊᒻᒪ ᓂᕆᔭᒃᓴᖃᑦᑎᐊᙱᓐᓂᖅ ᐊᒃᑐᐃᓂᕐᓗᐃᓐᓇᖅᐳᖅ ᐃᓚᒌᓄᑦ. ᒪᕐᕉᒃ ᑎᓴᒪᐅᑎᓪᓗᒋᑦ ᐊᕕᒃᑐᖅᓯᒪᔪᑦ 
ᓄᓇᕗᒻᒥ ᑲᒪᒋᔭᖃᓚᐅᖅᑐᑦ 300 ᐅᖓᑖᓂ ᑐᓐᓂᖅᑯᑕᐅᔪᓂᒃ ᐱᔾᔪᑎᓕᖕᓂᒃ ᐃᒡᓗᓕᕆᓂᕐᒧᑦ ᑭᒡᒐᖅᑐᖅᑕᐅᒋᐊᓕᖕᓂᒃ. 
ᑖᓐᓇ ᑭᒡᒐᖅᑐᐃᔪᖅ 69%−ᖏᓐᓂᒃ ᖃᐅᔨᓴᖅᑕᐅᓯᒪᔪᓕᒫᑦ ᐃᒡᓗᓄᑦ ᑐᓐᓂᖅᑯᑕᐅᓯᒪᔪᑦ 2021-2022−ᒥ. ᐊᒻᒪ ᓱᓕ, 
ᐅᔾᔨᕆᓚᐅᕐᒥᔭᕗᑦ 50% ᐅᖓᑖᓃᑦᑐᑦ ᑐᒃᓯᕋᐅᑎᓕᒫᑦ ᐱᔨᑦᑎᕋᐅᑎᓄᑦ ᐊᒃᑐᐊᓂᖃᕐᓂᖏᓐᓂᒃ 
ᓂᕆᔭᒃᓴᖃᑦᑎᐊᙱᓐᓂᕐᒧᑦ.    

 ᐊᖏᖅᓯᒪᓂᕗᑦ ᐃᑲᔪᖅᑐᐃᓂᕐᒥᑦ ᐱᕙᓪᓕᐊᑎᑦᑎᓂᕐᒥᓪᓗ ᐊᔪᙱᓐᓂᖏᓐᓂᑦ ᐱᓕᕆᖃᑎᒌᕗᑦ ᑐᙵᕕᓪᓚᕆᐅᕗᖅ 

ᐊᑐᐃᓐᓇᐅᑎᑦᑎᓂᕐᒧᑦ ᐱᐅᔪᒥᑦ ᐱᔨᑦᓯᕋᕐᓂᕐᒥᑦ ᓄᑕᖅᑲᓄᑦ ᐃᓚᒌᓄᓪᓗ. ᐱᓕᒻᒪᒃᓴᕐᓂᖅ ᐊᑐᐃᓐᓇᐅᑎᑦᑎᔪᖅ 

ᐱᔭᕆᐊᖃᖅᑐᓂᑦ ᐱᓕᕆᔾᔪᑎᓂᑦ ᐱᓕᕆᖃᑎᒌᑦ ᐱᐅᑦᑎᐊᕐᓗᑎᒃ. ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᖃᑦᑕᓚᐅᖅᑐᑦ 

ᖃᕆᑕᐅᔭᒃᑯᑦ "ᐅᓪᓗᕈᒻᒥᑕᖅᑐᓂᒃ ᐊᒻᒪ ᐃᓕᓐᓂᐊᖅᑐᓂᒃ" 2021-2022−ᒥᑦ. ᐅᑯᐊ ᐅᖃᐅᓯᐅᖃᑦᑕᓚᐅᖅᑐᑦ 

ᐃᓱᒪᒥᒍᑦ ᐊᔪᕈᑎᓕᑦ ᐊᒻᒪ ᖃᓄᐃᙱᑦᑎᐊᕈᓯᑦ, ᐊᒃᓱᕈᓗᐊᖅᓯᒪᔪᑦ ᐃᓚᓕᐅᔾᔭᐅᕙᒃᑐᓪᓗ, ᓄᑕᖅᑲᑦ ᐱᐅᓯᖏᑦ ᐊᒻᒪ 

ᐱᕙᓪᓕᐊᓂᖏᑦ, ᐃᑲᔪᖅᓱᕐᓗᒋᑦ ᑎᒍᐊᙳᐊᖃᖅᑏᑦ, ᓄᑕᖅᑲᑦ ᐱᓂᕐᓗᒃᑕᐅᕙᒃᑐᓄᑦ ᐱᓕᕆᖃᑎᒌᑦ ᐊᒻᒪ ᑭᐅᔪᓐᓇᕐᓂᕐᒧᑦ 

ᐊᖏᖃᑎᒌᒍᑎ, ᐃᓄᖕᓄᑦ ᐸᖅᑭᔨᑦ ᐊᒡᓚᕝᕕᖓ ᐊᒻᒪ ᐃᓚᓕᐅᔾᔨᓂᖅ ᐊᒻᒪ ᐊᔾᔨᒌᙱᕈᓘᔭᖅᑐᑦ. ᑎᒍᐊᙳᐊᖃᕐᓂᕐᒧᑦ 

ᐱᓕᒻᒪᒃᓴᕐᓃᑦ ᐃᓚᐅᓪᓗᑎᒃ ᐃᑭᐊᖅᑭᕕᒃᑯᑦ ᑐᑭᓯᒋᐊᖅᑎᑦᑎᔾᔪᑎᑦ ᐱᑎᑦᑎᓪᓗᑎᒃ ᓇᓗᓇᐃᔭᐅᑎᓂᒃ ᐊᔾᔨᒌᙱᑦᑐᓄᑦ 

ᐱᔾᔪᑎᓄᑦ ᐊᒃᑐᐊᓂᓕᖕᓄᑦ ᑎᒍᐊᙳᐊᕐᓂᕐᒧᑦ ᖃᓄᕐᓗ ᐃᑲᔪᕈᓐᓇᕐᒪᖔᑦ ᓄᓇᕗᒻᒥ ᑎᒍᐊᙳᐊᖃᖅᑎᓂᒃ ᐱᓯᒪᔭᐅᔪᑦ. 

ᓄᕕᐱᕆ 2021−ᒥ, ᓯᕗᓪᓕᖅᐹᖅ ᖃᕆᑕᐅᔭᒃᑯᑦ ᐃᓕᓐᓂᐊᕐᓂᖅ ᐊᓂᒍᐃᔪᓐᓇᕐᓂᕐᒥᒃ ᓴᖅᑭᑕᐅᓚᐅᖅᐳᖅ 

ᐃᖅᑲᓇᐃᔭᖅᑎᓄᑦ. ᖃᕆᑕᐅᔭᒃᑯᑦ ᑐᙵᕕᓕᐅᖅᐸᓪᓕᐊᖕᒥᔪᑦ ᐃᓚᖃᖅᖢᑎᒃ 40 ᐅᖓᑖᓂᑦ 

ᖃᕆᑕᐅᔭᒃᑯᑦ−ᑐᑭᒧᐊᒃᓯᒪᔪᓂᑦ ᐃᓕᓐᓂᐊᒐᒃᓴᓂᑦ ᐃᖅᑲᓇᐃᔭᖅᑎᓄᑦ. 

ᑕᒪᑐᒪᓂ ᐊᕐᕌᒍᒥ, ᐱᓇᔪᒃᑕᐅᔪᑦ ᐊᑐᐃᓐᓇᕈᖅᑎᑦᑎᓇᓱᒃᖢᑎᒃ ᐋᖅᑭᒃᓯᒪᔪᓂᒃ ᐱᓕᕆᐊᒃᓴᓂᒃ ᒪᒃᑯᒃᑐᓄᑦ 
ᓴᙱᒃᑎᒋᐊᖅᑕᐅᒃᑲᓐᓂᓚᐅᖅᐳᑦ. ᐱᓕᕆᖃᑎᒌᒃᓯᒪᔪᒍᑦ ᓴᖅᑭᑦᑎᔪᒪᓪᓗᑕ ᐊᔾᔨᐅᙱᑦᑐᓂᒡᓗ ᐱᓕᕆᐊᒃᓴᓂᑦ 

ᒪᒃᑯᒃᑐᖁᑎᑦᑎᓐᓄᑦ ᐃᓵᒃᓯᒪᒋᑦ ᐃᓅᓯᕐᒥᑦ, ᐱᙳᐊᖅᑐᓕᕆᔨᒃᑯᑦ ᒥᕐᖑᐃᕐᓯᕐᕕᓕᕆᔨᒃᑯᓪᓗ ᑲᑐᔾᔨᖃᑎᒌᖏᑦ ᓄᓇᕗᒻᒥ, 
ᓯᓚᑖᓂᑦ ᕿᓂᖅᖢᑎᒃ, ᓴᓇᙳᐊᖅᐸᒃᖢᑕᓗ. ᑭᖑᓪᓕᖅᐹᒥ, ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐆᒃᑐᕋᐅᑎᑦ ᓴᓂᐊᓂ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᓴᖅᑭᔮᑦᑎᐊᕐᓂᐊᖅᑐᑦ ᐊᕐᕌᒎᓂᐊᖅᑐᒥ. ᑕᒪᓐᓇ ᐱᒻᒪᕆᐅᔪᖅ ᐃᖅᑲᓇᐃᔭᖅᑎᓄᑦ, 
ᑎᒍᐊᙳᐊᖃᖅᐸᒃᑐᓄᑦ, ᐊᒻᒪᓗ ᐃᑲᔪᖅᑐᐃᔪᓄᑦ ᓄᓇᓕᖕᓂ. ᑕᑎᖃᖅᑐᒍᑦ ᐃᑲᔪᖅᓱᐃᓂᖏᓐᓂᒃ ᐊᒻᒪᓗ ᑮᓇᐅᔭᓂᒃ 
ᐊᑐᖅᖢᑕ ᐱᐅᓯᒋᐊᖅᑎᑦᑎᓂᕐᒧᑦ ᐊᒻᒪᓗ ᐱᕈᐃᓂᕐᒧᑦ ᐃᑲᔪᕈᑎᒃᓴᓂᒃ ᐃᑲᔪᖅᑎᒌᖕᓂᒃᑯᑦ ᖃᐅᔨᒪᓪᓗᑕ ᑲᔪᓯᑦᑎᐊᕐᓂᖅ 
ᐊᔪᕐᓇᙱᑐᐃᓐᓇᕐᓂᖓᓂᒃ ᐱᓕᕆᖃᑎᒌᒡᓗᑕ ᑖᔅᓱᒧᖓᔅᓴᐃᓐᓇᖅ ᐱᔾᔪᑎᒧᑦ. 

ᓇᓗᓇᐃᔭᐅᑎᑦ 

ᐃᓄᓕᕆᔨᒃᑯᑦ ᑲᒪᒋᔭᒃᓴᖃᖅᐳᑦ ᓂᖃᐃᓱᖅᑐᓕᕆᔨᒃᑯᑦ ᐱᓕᕆᐊᖏᓐᓂᒃ, ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᓄᑦ, 
ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᔨᓄᑦ, ᐊᒻᒪ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᐊᖅᑎᓄᑦ. ᐱᔭᒃᓴᕆᔭᕗᑦ 
ᐱᐅᓯᒋᐊᖅᑎᑦᑎᔪᒪᓂᐅᕗᖅ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᓇᖕᒥᓂᖅᓱᕈᓐᓇᕐᓂᖏᓐᓄᓪᓗ ᓄᓇᕗᒥᐅᑦ ᑲᑎᖅᓱᖅᓯᒪᔪᑎᒍᑦ 
ᐃᓱᒪᒃᓴᖅᓯᐅᕐᕕᐅᑦᑎᐊᖅᓯᒪᔪᑎᒍᓪᓗ ᐱᔨᑦᑎᕋᕈᑎᒃᑯᑦ. ᑕᐅᑐᖅᑰᖅᑕᕗᑦ ᐅᑯᐊ "ᑲᒪᑦᑎᐊᖅᑐᑦ ᓄᓇᓖᑦ ᓄᓇᕗᒻᒥᐅᓕᒫᑦ 
ᐱᕚᓪᓕᕈᑎᒋᔪᓐᓇᕐᓗᓂᔾᔪᒃ".  

ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐱᔨᑦᓯᖅᑕᐅᔾᔪᑎᖏᑦ ᐱᔭᐅᑎᑦᑎᕙᒃᐳᑦ ᖃᓄᐃᑦᑐᑐᐃᓐᓇᕐᓂᒃ ᐃᑲᔪᕈᑎᑦ 
ᐱᔨᑦᑎᕈᑎᖏᓐᓂᑦ ᓄᑕᖅᑲᓄᑦ ᐊᒻᒪᓗ ᐱᓂᕐᓗᒃᑕᐅᑐᐃᓐᓇᕆᐊᓕᑦ ᐃᓐᓇᐃᑦ ᑕᐃᒃᑯᐊ ᓴᐳᔾᔭᐅᔭᕆᐊᖃᕋᔭᖅᑐᑦ 
ᐅᕝᕙᓘᓐᓃᑦ ᐊᓯᖏᑎᒍ ᓇᓗᓇᐃᖅᑕᐅᓯᒪᔪᒃᑯᑦ ᐃᑲᔪᖅᑕᐅᔭᕆᐊᓖᑦ. ᐱᓕᕆᕝᕕᐅᔪᑦ ᐃᑲᔪᖅᑲᑦᑕᖅᐳᑦ ᐃᓄᖕᓄᑦ, 
ᐃᓚᒌᓄᑦ, ᑲᑎᙵᔪᓂᒡᓗ ᓄᓇᓕᖕᒥᐅᓂᓪᓗ ᐱᔪᓐᓇᖅᓯᖁᓪᓗᒋᑦ ᐱᓕᕆᐊᖃᓲᖑᓪᓗᑎᒡᓗ ᓇᖕᒥᓂᖅ ᐊᑐᖅᖢᑎᒡᓗ 
ᓄᓇᓕᖕᓂᓪᓗ ᐱᕚᓪᓕᖁᓪᓗᒋᑦ ᖃᓄᐃᙱᑦᑎᐊᕐᓂᖏᑦ. ᐅᑯᓂᖓ ᑐᕌᒐᖃᖅᐳᑦ:  

• ᐱᔨᑦᑎᕋᐅᑎᓄᑦ ᐊᒃᑐᐊᓂᓕᖕᓄᑦ ᐃᓚᒌᓄᑦ ᖃᓄᐃᙱᑦᑎᐊᕐᑐᓕᕆᓂᕐᒧᑦ ᐊᐅᓚᑕᐅᓗᓂ 

ᐃᑲᔪᖅᓱᖅᑕᐅᓗᓂᓗ ᓄᓇᕗᓕᒫᒥ. 
• ᑎᑭᐅᑎᓇᓱᒡᓗᒋᑦ ᒪᓕᒐᑎᒍᑦ ᑲᒪᒋᔭᒃᓴᐃᑦ ᒪᓕᒡᓗᑎᒃ ᐅᑯᓇᖓᑦ ᐱᖁᔭᓃᑦᑐᓂᒃ: ᓄᑕᖅᑲᓄᑦ ᐃᓚᒌᓄᓪᓗ 

ᐱᔨᑦᑎᕋᕐᓂᕐᒧᑦ ᐱᖁᔭᖅ, ᑎᒍᐊᕐᓂᕐᒧᑦ ᐱᖁᔭᒥᒃ, ᓄᓇᖃᖅᑳᖅᓯᒪᔪᓄᓪᓗ ᑎᒍᐊᕐᓂᕐᒧᑦ ᐃᓕᓴᕆᔭᐅᓯᒪᓂᕐᒧᑦ 
ᐱᖁᔭᖓᓂᒃ.  

• ᓴᐳᔾᔭᐅᓗᑎᒃ ᐱᔪᓐᓇᐅᑎᖏᑦ ᓄᑕᖅᑲᑦ, ᒪᒃᑯᒃᑐᑦ, ᐃᓚᒌᑦ ᐊᒃᑐᖅᑕᐅᓯᒪᔪᓪᓗ ᐃᓄᐃᑦ.  
• ᑭᒡᒐᖅᑐᐃᓗᑎᒃ ᐱᔭᕆᐊᑭᑦᑐᓂᒃ ᐃᓄᖕᓂᒃ ᓄᓇᕗᒻᒥᐅᓂᒃ.  
• ᓴᙱᒃᑎᒋᐊᕐᓗᒍ ᐱᑦᑕᐃᓕᑎᑦᑎᓂᖅ ᐊᒻᒪ ᑐᐊᕕᕐᓇᖅᑐᓄᑦ ᐃᑲᔪᖅᑐᐃᔾᔪᑎᒃᓴᑦ ᐃᓄᖕᓄᑦ ᐃᓚᒌᓄᓪᓗ 

ᐊᒃᑐᖅᑕᐅᔪᓄᑦ ᐅᕝᕙᓘᓐᓃᑦ ᐊᑦᑕᕐᓇᖅᑐᒦᑦᑐᓄᑦ ᐃᓚᒌᓄᑦ ᐋᓐᓂᖅᑎᖅᑕᐅᓂᕐᒧᑦ.  
• ᐃᑲᔪᖅᓱᕐᓗᒋᑦ ᒪᒃᑯᒃᑐᑦ ᓴᖅᑭᓪᓗᒋᑦ ᓄᓇᓕᖕᓂ ᐃᓂᒋᔭᐅᔪᓐᓇᖅᑐᑦ ᐃᓂᑦᑎᐊᕙᑦ. 

ᑐᑭᒧᐊᒃᑎᑦᑎᔨᐅᑉ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᖓ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᓐᓄᑦ ᐱᔭᐅᒋᐊᖃᕐᒪᑦ ᐃᓚᒍᑕᖅ 
42-ᒥ ᓄᑕᖅᑲᓄᑦ ᐊᒻᒪ ᐃᓚᒌᓄᑦ ᐱᔨᑦᑎᕋᖅᑎᒃᑯᑦ ᐱᖁᔭᕐᒥ. ᕿᒥᕐᕈᓂᐅᔪᖅ ᐱᔨᑦᑎᕋᕈᑕᐅᔪᓂᒃ ᓄᑕᖅᑲᓄᑦ ᐃᓚᒌᓄᓪᓗ 
ᒪᓕᒃᖢᒍ ᐱᖁᔭᖅ ᐊᒻᒪᓗ ᐊᓯᖏᑦ ᐱᔨᑦᑎᕋᐅᑏᑦ ᐊᒻᒪᓗ ᐱᒋᐊᕈᑕᐅᔪᑦ ᐃᑲᔪᖅᑐᐃᔾᔪᑎᑦ ᐃᓚᒌᓄᑦ ᐊᒻᒪᓗ 
ᓄᓇᖅᑲᑎᒌᓄᑦᓕ ᓄᓇᕘᓕᒫᒥᑦ.   

ᐅᑯᐊ ᐅᓂᒃᑳᑦ ᑲᒪᒋᔭᖃᕐᓂᐊᖅᑐᑦ ᐱᓕᕆᐊᖑᓪᓗᐊᑕᖅᑐᓂᒃ ᐃᓄᓕᕆᔨᒃᑯᓐᓄᑦ ᐱᓕᕆᐊᒃᓴᖏᑦ ᐅᑯᓂᖓ 
ᐊᑐᐃᓐᓇᕈᖅᑎᑦᑎᓗᑎᒃ. ᐅᑯᐊ ᐃᓚᖃᖅᑐᑦ ᐃᑲᔪᖅᐸᒡᓗᒋᑦ ᐃᓚᒌᑦ ᓄᓇᓕᖕᓂᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᑦᑕ 
ᐱᓕᕆᐊᕆᓗᓂᒋᑦ, ᓄᑕᖅᑲᑦ ᓴᐳᑎᕙᒡᓗᒋᑦ, ᑎᒍᐊᖅᑐᓕᕆᓂᕐᓗ ᐊᒻᒪ ᑎᒍᐊᙳᐊᖃᖅᑎᓄᑦ ᑲᒪᒋᔭᐅᔪᑦ, ᐃᓐᓇᕐᓄᑦ 
ᐱᔨᑦᑎᕋᐅᑎᑦ, ᐃᓚᓕᐅᑎᓗᒋᑦ ᐃᓚᒌᓄᑦ ᕿᒫᕝᕖᑦ ᐊᒻᒪ ᑭᒃᑯᑐᐃᓐᓇᓂᒃ ᑭᒡᒐᖅᑐᐃᓂᕐᒧᑦ ᐱᓕᕆᐊᕆᔭᐅᔪᑦ.  

ᐃᓚᒌᓄᑦ ᖃᓄᐃᙱᑎᐊᓂᕐᒧᑦ ᐊᐅᓚᑦᑎᔾᔪᑎᑦ 2021-2022−ᒧᑦ 

ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᑦ ᐅᑯᐊᖑᓪᓗᑎᒃ ᓄᓇᓕᖕᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, ᖃᑕᙳᑎᒌᓂᒃ 

ᐃᑲᔪᖅᑎᑦ, ᖃᐅᔨᒪᔨᑕᑦ (ᐃᓚᒋᔭᐅᓪᓗᑎᒃ ᓄᑕᖅᑲᓂᒃ ᓴᐳᔾᔨᔨᑦ, ᑎᒍᐊᖅᑐᓕᕆᓂᖅ, ᐃᑲᔪᖅᑕᐅᒋᐊᓕᑦ, ᐃᓚᒌᑦ 

ᐊᑦᑕᕐᓇᖅᑐᒧᐊᖅᑕᐃᓕᑎᓪᓗᒋᑦ, ᐃᓕᓐᓂᐊᖅᑕᐅᔪᒃᓴᓕᕆᔨᒻᒪᕆᒡᓗ), ᐃᓚᒌᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐱᓕᕆᐊᒃᓴᓄᑦ ᐃᑲᔪᖅᓱᐃᔨ ᐊᒻᒪ ᐊᐅᓚᑦᑎᔨ ᐃᖅᑲᓇᐃᔭᖅᑎᓄᑦ, ᐊᐅᓚᑦᑎᔨ ᐋᓐᓂᖅᑎᕆᑦᑕᐃᓕᒪᑎᑦᑎᓂᕐᒧᑦ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᓕᕆᐊᖑᕙᓪᓕᐊᔪᒪᔪᓄᑦ, ᒪᒃᑯᒃᑐᓄᑦ ᑐᓴᐅᒪᑎᑦᑎᔨᑦ ᐊᐅᓚᑦᑎᔨᖏᑦ, ᐊᒻᒪ 

ᑎᒍᐊᙳᐊᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ. 

ᐊᓯᖏᓐᓄᑦ ᑐᓐᓂᖅᑯᑕᐅᔪᑦ 

ᑕᒪᑐᒪᓂ ᐊᕐᕌᒍᒥ 9,300 ᐅᖓᑖᓂ ᑐᓐᓂᖅᑯᑕᐅᔪᖃᓚᐅᖅᐳᖅ ᑲᒪᒋᔭᐅᓪᓗᑎᒡᓗ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᑦ 

ᐃᖅᑲᓇᐃᔭᖅᑎᖏᓐᓄᑦ ᓄᓇᕘᓕᒫᒥ. ᐃᖃᓗᖕᓂ ᑎᑎᕋᕐᕕᖕᒥ ᐊᐅᓚᓂᕆᔭᐅᔪᑦ ᑖᒃᓰᔭᖅᑎᑕᐅᓗᐊᓚᐅᖅᐳᑦ 

ᐃᖅᑲᓇᐃᔭᖅᑎᖃᑦᑎᐊᙱᖦᖢᑎᒃ ᐊᒻᒪ ᐊᐅᓚᑕᐅᑦᑎᐊᙱᖦᖢᑎᒃ. 

2021-22−ᒥ, ᐃᖃᓗᖕᓂ ᑎᑎᕋᕐᕕᒃ ᑲᒪᒋᔭᖃᓚᐅᖅᐳᖅ: 

8−ᐸᓗᐃᑦ ᐃᓯᖅᑐᑦ/ᑐᓐᓂᖅᑯᑕᐅᔪᑦ ᖃᐅᑕᒫᑦ ᓇᒡᒐᔾᔭ−ᐅᓪᓗᑐᐃᓐᓇᖅ 08:30-ᒥᑦ 17:00−ᒧᑦ (2,880−ᐸᓗᖕᓂ 

ᐅᖃᓗᒃᑐᖃᖅᖢᓂ ᐊᕐᕌᒍᒥ) 

10−ᐸᓗᐃᑦ ᑭᐅᔭᐅᔪᑦ/ᑐᓐᓂᖅᑯᑕᐅᔪᑦ ᖃᐅᑕᒫᑦ 17:00-ᒥ 08:30−ᒧᑦ (3,650−ᐸᓗᖕᓂᑦ ᐅᖃᓗᒃᑐᖃᖅᖢᓂ 
ᐊᕐᕌᒍᒥ) 

ᐅᖄᓚᓯᒪᔪᑦ ᐊᕐᕌᒍᒥᑦ-5,730−ᐸᓗᐃᑦ 

ᐅᖄᓚᖃᑦᑕᕋᔪᒃᑐᑦ ᐅᓪᓗᕐᒧᑦ ᐊᑕᐅᓯᕐᒧᑦ-15 

 

ᐱᓕᕆᖃᑎᒌᑦ, ᓄᓇᕗᓕᒫᒥ, ᐊᔪᕐᓇᖅᑎᑦᑎᒐᓛᒃᑲᓗᐊᖅᖢᑎᒃ ᐊᔾᔨᐅᙱᑦᑐᓄᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ 

ᐃᓄᖃᙱᑦᑐᓄᑦ ᐊᓯᔾᔨᖅᑕᖅᑐᓄᓪᓗ ᖃᔅᓯᐅᓂᖏᓐᓂ, ᑲᒪᒋᔭᖃᕐᖢᑎᒃ ᐅᓄᖅᑐᓂᒃ ᑐᓐᓂᖅᑯᑕᐅᔪᓂᒃ; ᐊᒻᒪᓗ 

ᐱᔨᑦᑎᕋᓚᐅᖅᑐᑦ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᒃᓗᑎᒃ ᐊᑐᖅᑐᓄᑦ ᐊᒃᑐᐃᔪᓄᑦ ᑕᒪᐃᓐᓄᑦ ᓄᓇᓕᖕᓄᑦ 

ᐱᓕᕆᖃᑎᒌᓄᓪᓗ. ᑎᑎᕋᐅᔭᖅᓯᒪᔪᖅ 1 ᐊᑖᓂ ᐱᑎᑦᑎᔪᖅ ᕿᒥᕐᕈᓂᕐᒥ ᖃᔅᓯᐅᓂᖏᓐᓂᒃ ᑐᓐᓂᖅᑯᑕᐅᔪᑦ ᐱᔭᐅᔪᑦ 

ᒪᓕᒃᖢᒍ ᓄᓇᕗᑦ ᓄᓇᓕᖏᑎᒍᑦ 2021-2022−ᒥ. 

ᐊᔾᔨᙳᐊᖅ 1: ᑲᑎᖦᖢᒋᑦ ᑐᓐᓂᖅᑯᑕᐅᔪᑦ ᐱᔭᐅᔪᑦ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᑎᑎᕋᕐᕕᖏᓐᓄᑦ 

ᓄᓇᕘᓕᒫᒥ 2021-2022−ᒥ 

ᐊᓂᒍᐃᑦᑎᐊᕈᓐᓇᕐᓂᖅ, ᑕᒪᐃᓐᓂᒃ ᓄᓇᓕᖕᓂ ᐊᒻᒪ ᐃᖅᑲᓇᐃᔭᖅᑎᓂᒃ, ᐃᑲᔪᖅᓯᒪᕗᑦ ᐃᓕᓐᓂᐊᖏᓐᓇᖅᑎᓪᓗᑕ 
ᐊᒻᒪ ᐱᓕᕆᖃᑎᖃᖅᑎᓪᓗᑕ ᖃᑕᙳᑎᒌᓂᒃ ᑭᒡᓕᖃᕋᓗᐊᖅᑎᓪᓗᒋᑦ. ᐊᒃᑐᐃᓂᐅᔪᑦ ᓄᕙᒡᔪᐊᕐᓇᖅ-19 ᓄᓇᕐᔪᐊᒥᑦ 
ᖃᓂᒪᓐᓇᖅ ᐊᒃᓱᕈᕐᓇᒻᒪᕆᓚᐅᖅᑐᖅ ᐱᓕᕆᖃᑎᒌᓄᑦ, ᑭᓯᐊᓂᓕ ᐱᓇᔪᐃᓐᓇᓚᐅᖅᑐᒍᑦ ᓴᐳᔾᔨᔪᓐᓇᖅᖢᑕᓗ 
ᓄᑕᖅᑲᓂᑦ ᐃᑲᔪᖅᑐᐃᔪᒪᓪᓗᑕᓗ ᓄᑕᖅᑲᓂᑦ, ᒪᒃᑯᒃᑐᓂᑦ, ᐃᓚᒌᓂᒡᓗ; ᐊᒻᒪ ᐃᓄᐃᑦ ᐃᑲᔪᖅᑕᐅᔭᕆᐊᓕᑦ 
ᐊᑦᑕᕐᓇᖅᑕᐃᓕᒪᓂᕐᒥᒃ, ᓂᕿᓄᑦ, ᐊᒻᒪ ᐃᒡᓗᑭᒃᓴᕐᓂᕐᒧᑦ. ᑎᑎᕋᖅᓯᒪᔪᑦ 1 ᐊᑖᓂ ᑕᑯᒃᓴᐅᑎᑦᑎᕗᑦ ᑲᑎᖦᖢᒋᑦ 
ᑐᓐᓂᖅᑯᑕᐅᓚᐅᖅᑐᑦ ᐊᒃᑐᐊᓂᓖᑦ ᓄᑕᖅᑲᑦ ᓴᐳᔾᔭᐅᔾᔪᑎᓄᑦ 2021-2022-ᒥ ᐊᕕᒃᑐᖅᓯᒪᔪᓂ.  

ᑎᑎᕋᖅᓯᒪᓂᖓ 1: ᑲᑎᖅᓱᖅᑕᐅᓯᒪᔪᑦ ᖃᓄᐃᑦᑑᓂᖏᑦ ᑐᓐᓂᖅᑯᑕᐅᔪᑦ ᐱᔭᐅᔪᑦ CSSW−ᑯᓐᓂᑦ ᑕᒫᓂᓕᒫᖅ 
ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ 2021-2022−ᒥ 

ᐱᔾᔪᑕᐅᔪᑦ ᑐᓐᓂᖅᑯᑕᐅᒋᐊᖃᖅᑎᓪᓗᒋᑦ 
ᕿᑭᖅᑖᓘᑉ 
ᐅᐊᖕᓇᖓᓂ 

ᕿᑭᖅᑖᓘᑉ 
ᓂᒋᐊᓂ ᕿᑎᕐᒥᐅᑦ ᑭᕙᓪᓕᖅ ᑲᑎᓪᓗᒋᑦ 

ᓄᑕᖅᑲᑦ ᑎᒥᒃᑯᑦ ᐋᓐᓂᖅᑕᐅᓯᒪᔪᑦ 12 687 12 5 716 
ᓄᑕᖅᑲᑦ ᖁᓄᔪᕐᓂᐊᖅᑕᐅᓯᒪᔪᑦ 16 458 24 20 518 
ᓄᑕᖅᑲᑦ ᐃᒃᐱᒋᔭᒃᑯᑦ ᐋᓐᓂᖅᑕᐅᓯᒪᔪᑦ 11 401 171 4 587 
ᓄᑕᖅᑲᑦ − ᑲᒪᔨᖃᑦᑎᐊᙱᑦᑐᑦ ᐊᒻᒪ 
ᓇᐅᑦᑎᖅᓱᖅᑎᖃᑦᑎᐊᙱᑦᑐᑦ 37 1317 148 17 1519 
ᓄᑕᖅᑲᑦ − ᐋᓐᓂᐊᕕᖕᒧᑦ 
ᑲᒪᒋᔭᐅᔭᖅᑐᖅᐸᙱᑦᑐᑦ 3 61 69 4 137 
ᓄᑕᖅᑲᑦ − ᐸᖅᑭᔨᖃᖅᑐᑦ 
ᐊᑲᐅᙱᓪᓕᐅᕈᑎᖃᖅᑐᒥᒃ 30 1547 162 14 1753 
ᓄᑕᖅᑲᑦ ᐸᖅᑭᔨᒋᔭᑉ ᐃᓚᖏᓐᓄᑦ 
ᐋᓐᓂᖅᓱᖅᑕᐅᕙᒃᑐᑦ 105 286 222 49 662 
ᓄᑕᖅᑲᑦ ᐃᓱᒪᖅᓲᑕᐅᓪᓗᑎᒃ ᐱᔨᑦᑎᕋᐅᑎᒃᑯᑦ 
ᐊᖏᖃᑎᒌᒍᑕᐅᓯᒪᔪᑦ (ᐅᑭᐅᓖᑦ 0-ᒥ 15-ᒧᑦ) 18 4 55 6 83 
ᒪᒃᑯᒃᑐᑦ − ᐃᑲᔪᖅᓱᖅᑕᐅᓂᕐᒧᑦ ᐱᔨᑦᑎᕋᐅᑎᓄᑦ 
ᐊᖏᖃᑎᒌᒍᑕᐅᓯᒪᔪᑦ (ᐅᑭᐅᓖᑦ 16-ᒥ 18-ᒧᑦ) 4 0 1 13 18 
ᓄᑕᖅᑲᑦ ᐊᒻᒪ ᒪᒃᑯᒃᑐᑦ ᖃᑕᙳᑎᖏᓐᓄᑦ 
ᑲᒪᒋᔭᐅᔪᑦ  40 8 67 18 133 
ᓄᑕᖅᑲᑦ ᐊᒻᒪ ᒪᒃᑯᒃᑐᑦ ᑎᒍᐊᙳᐊᕆᔭᐅᔪᑦ 48 0 104 15 109 
ᑎᒍᐊᖅᑐᓕᕆᓂᕐᒧᑦ ᓇᓗᓇᐃᒃᑯᑕᑦ 1 0 0 3 4 
ᑎᒍᐊᕐᓂᖅ (ᐃᓛᒃᑰᖅᑐᑦ ᐊᒻᒪ ᐱᓕᕆᕝᕕᒃᑎᒍᑦ) 11 0 0 2 13 

ᑲᑎᖦᖢᒋᑦ ᑐᓐᓂᖅᑯᑕᐅᔪᑦ ᐱᔭᐅᔪᑦ ᐃᓚᒌᓄᑦ
ᖃᓄᐃᙱᑦᑎᐊᖅᑐᓕᕆᔨᒃᑯᑦ ᑎᑎᕋᕐᕕᖏᓐᓄᑦ 2021-2022−ᒥ

ᑐᒃᓯᕋᐅᑕᐅᓯᒪᔪᑦ ᐱᔨᑦᑎᕋᖅᑕᐅᑦᑎᐊᖁᔭᐅᓪᓗᑎᒃ 17 9 150 6 182 
ᑐᒃᓯᕋᐅᑕᐅᓯᒪᔪᑦ ᑐᖅᑯᖅᑕᐅᓯᒪᔪᑦ 
ᓴᖅᑭᑕᐅᖁᓪᓗᒋᑦ 1 4 74 5 84 

  

ᑎᑎᕋᖅᓯᒪᔪᑦ 1 ᖁᓛᓂ ᖃᐅᔨᒃᑲᐃᔪᖅ ᐅᕙᑦᑎᓐᓂᑦ ᓱᓕᔪᒥᑦ ᑎᒥᒃᑯᑦ, ᓄᓕᐊᕐᓂᒃᑯᑦ, ᐃᒃᐱᖕᓂᐊᓂᒃᑯᓪᓗ ᐋᓐᓂᖅᑐᓂᒃ 
ᐱᔾᔪᑕᐅᓂᖅᐹᖑᓯᒪᓂᖏᓐᓂᒃ ᑐᓐᓂᖅᑯᑕᐅᖃᑦᑕᓚᐅᖅᑐᓂᒃ ᑭᒡᒐᖅᑐᐃᓪᓗᑎᒃ 1,821 ᑐᓐᓂᖅᑯᑕᐅᔪᓂᒃ. ᐊᒥᓲᓛᑦ 
ᑐᓐᓂᖅᑯᑕᐅᔪᑦ ᑕᐃᒪᐃᑦᑐᓂᑦ ᐱᔭᐅᓚᐅᖅᑐᑦ ᕿᑭᖅᑖᓘᑉ ᓂᒋᐊᓂᑦ. ᐱᓕᕆᐊᒃᓴᑦ ᓲᕐᓗ ᐃᓄᙳᐃᓂᖅ 
ᐊᖓᔪᖅᑳᙳᕆᐅᖅᓴᓂᕐᒧᑦ ᐱᓕᕆᐊᑦ ᐊᒃᑐᖅᑕᐅᓚᐅᖅᐳᑦ ᓄᕙᒡᔪᐊᕐᓇᖅ-19−ᒧᑦ ᓄᖅᑲᖓᑎᑕᐅᓪᓗᑎᒡᓗ 
ᐅᑭᐅᖕᓄᑦ ᒪᕐᕉᖕᓄᑦ. ᑖᒃᑯᐊ, ᐊᓯᖏᓪᓗ ᐊᒃᓱᕈᕐᓇᖅᑐᒃᑰᖅᓯᒪᔪᑦ ᑐᓴᐅᒪᑎᓐᓂᐊᕐᓗᒋᑦ ᓄᓇᓕᖕᓂ−ᑐᙵᕕᓖᑦ 
ᒪᒥᓴᕐᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ, ᐅᔾᔨᕐᓇᖅᑐᒥᒃ ᐱᐅᔪᒥᒃ ᐊᒃᑐᐃᔾᔪᑕᐅᓲᖑᕗᑦ ᐃᑲᔫᑕᐅᔪᓐᓇᖅᖢᑎᒡᓗ 
ᐱᒋᐊᒃᑲᓐᓂᕈᑎᒃ. ᐱᔭᕆᐊᖃᕐᓂᖅ ᓇᓗᓇᙱᑦᑎᐊᖅᐳᖅ ᖁᑦᑎᒃᑐᒦᑦᑐᓂ ᑕᑯᔭᐅᕝᕕᒃᓴᓕᐊᖑᓯᒪᔪᓂ ᐱᔭᐅᔪᓂ 
ᐱᔾᔪᑎᖃᖅᖢᑎᒃ ᑲᒪᒋᔭᐅᑦᑎᐊᙱᓐᓂᖏᓐᓂᒃ ᑲᒪᒋᔭᐅᕙᖕᓂᖏᓐᓂᒡᓗ (1,519 ᑕᒫᓂᓕᒫᖅ ᐅᑭᐅᖅᑕᖅᑐᒥ 
ᐊᕕᒃᓯᒪᓂᕆᔭᐅᔪᒥ) ᑲᒪᔨᓂᒡᓗ ᐱᔾᔪᑕᐅᕙᒃᑐᑦ ᐃᓱᒪᒋᔭᒃᓴᐃᑦ/ᐊᑲᐅᙱᓕᐅᕈᑎᒋᔭᐅᔪᑦ (ᑕᒪᓐᓇ ᑭᒡᒐᖅᑐᐃᓪᓗᓂ 
1,753−ᓂᒃ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ).   

ᐊᓯᖏᑦ ᐱᔾᔪᑕᐅᔪᑦ ᖃᓄᐃᓕᕙᓪᓕᐊᓂᕆᔭᐅᔪᓪᓗ ᐊᒃᑐᖅᓯᕙᒃᑐᑦ ᖃᓄᐃᙱᑦᑎᐊᕐᓂᖏᓐᓄᑦ ᓄᑕᖅᑲᑦ 
ᑲᒪᔨᒋᔭᖏᓪᓗ ᓇᓗᓇᕈᓐᓃᓚᐅᖅᐳᑦ ᐊᕐᕌᒍᒥ.  ᑖᒃᑯᐊ ᐃᓚᖃᓚᐅᖅᐳᑦ ᓂᕿᓄᑦ ᐊᒻᒪ ᐃᒡᓗᑭᒃᓴᕐᓂᕐᒧᑦ ᐊᒻᒪ ᐃᓚᒌᑦ 
ᐃᓂᒃᓴᖏᓐᓂᒃ ᐊᑐᕈᓐᓇᕐᓗᑎᒃ ᐊᑦᑕᕐᓇᙱᑦᑐᒦᖁᓪᓗᒋᑦ ᖁᐊᖅᓵᕐᓇᖅᑐᒦᑎᑕᐅᓂᖏᓐᓄᑦ ᐅᕝᕙᓘᓐᓃᑦ ᐃᓚᒌᑦ 
ᐋᓐᓂᖅᓯᖅᑕᐅᖃᑦᑕᕐᓂᖏᓐᓄᑦ. 

 

ᐃᓚᒌᓄᑦ ᐊᑦᑕᕐᓇᖅᑕᐃᓕᒪᓂᖅ  

ᐃᓚᒌᓄᑦ ᐊᑦᑕᕐᓇᖅᑐᒦᑦᑕᐃᓕᒪᓂᖅ ᐃᓱᒫᓘᑕᐅᖕᒪᑦ ᓄᓇᑦᑎᓐᓂ. ᐃᓚᖏᑦ ᐳᓴᓐᑎᖏᑦ ᑐᓐᓂᖅᑯᑕᐅᔪᒃᓴᓕᒫᑦ 

ᐱᒋᐊᖅᑎᑕᐅᓚᐅᖅᐳᑦ ᐃᓚᒌᓂᒃ ᐋᓐᓂᖅᓯᕆᓂᐅᖃᑦᑕᖅᑐᒧᑦ: 12% ᕿᑭᖅᑖᓘᑉ ᐅᐊᖕᓇᖓᓂ, 5% ᕿᑭᖅᑖᓘᑉ ᓂᒋᐊᓂ, 

10% ᕿᑎᕐᒥᐅᓂ ᐊᒻᒪ 16% ᑭᕙᓪᓕᕐᒥ. ᐊᔾᔨᙳᐊᖅ 2 ᐊᑖᓂ, ᐊᑐᐃᓐᓇᐅᑎᑦᑎᕗᖅ ᖃᓄᐃᓕᖓᓂᖓᓂᒃ 

ᐋᓐᓂᖅᓯᖅᑕᐅᕙᒃᑐᓂᒃ ᓄᓇᑦᑎᓐᓂ ᒥᒃᓴᐅᖦᖢᒋᑦ ᐊᓯᖏᓐᓄᑦ ᑐᓐᓂᖅᑯᑕᐅᔪᑦ ᐊᒻᒪ ᐊᔾᔨᙳᐊᖅ 3 ᐊᑐᐃᓐᓇᐅᑎᑦᑎᔪᖅ 

ᖃᓄᐃᓕᖓᓂᖓᓂᒃ ᑐᓐᓂᖅᑯᑕᐅᔪᓂᒃ ᐱᔭᐅᔪᓂᒃ ᐱᓪᓗᒍ ᐃᓱᒫᓘᑎᑦ ᓄᑕᖅᑲᑦ ᒪᒃᑯᒃᑐᓪᓘᓐᓃᑦ ᓴᖅᑭᔮᕐᕕᐅᓯᒪᔪᑦ 

ᐃᓚᒌᓄᑦ ᐋᓐᓂᖅᓱᖅᑕᐅᖃᑦᑕᕐᓂᕐᒧᑦ. 

ᐊᔾᔨᙳᐊᖅ 2: ᖃᔅᓯᐅᓂᖏᑦ ᑐᓐᓂᖅᑯᑕᐅᔪᑦ ᐊᒃᑐᐊᓂᓖᑦ ᐃᓚᒌᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᒥᒃᓴᐅᖦᖢᒋᑦ ᓄᓇᓕᖕᓂ 

ᑐᓐᓂᖅᑯᑕᐅᔪᑦ ᐊᕕᒃᑐᖅᓯᒪᔪᓂ 2021-2022−ᒥ 

ᐊᔾᔨᙳᐊᖅ 3: ᑐᓐᓂᖅᑯᑕᐅᔪᑦ ᐊᒃᑑᑎᔪᓄᑦ ᖃᑕᙳᑎᒌᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 2021-2022−ᒥ 

 

 

ᐱᓕᕆᐊᒃᓴᑦ ᐊᑦᑕᕐᓇᙱᑦᑐᒦᑎᑦᑎᔪᑦ ᐊᒻᒪ ᓇᐅᑦᑎᖅᓱᖅᑕᐅᒋᐊᓕᑦ ᓄᑕᖅᑲᑦ ᐃᓚᒌᓪᓗ ᐃᑲᔪᕐᓗᒋᓪᓗ ᐊᓯᖔᖏᓐᓂᒃ 

ᐋᓐᓂᖅᓯᕆᓂᐅᖃᑦᑕᖅᑐᒥᒃ ᐱᕐᔪᐊᖑᖕᒪᑦ ᖃᓄᐃᙱᑦᑎᐊᕐᓂᖅᓴᓄᑦ ᓄᓇᓕᖕᓄᑦ.  ᑕᒪᓐᓇ ᐱᒻᒪᕆᐊᓘᕗᖅ ᐱᓕᕆᐊᒃᓴᓄᑦ 

ᐱᒋᐊᖅᑕᐅᓯᒪᔪᓄᓪᓗ ᐸᕐᓇᐃᓂᕐᒧᑦ ᐱᓗᐊᙳᐊᖅᖢᓂ ᐱᕕᒃᓴᖃᕈᑦᑕ ᐃᓱᒪᒋᔭᖃᕐᓂᕐᒥᒃ ᐃᒪᐃᓐᓂᖓᓄᑦ ᓄᑕᖅᑲᑦ 
ᐅᑭᐅᓖᑦ 6 ᑐᖔᓂ ᐊᑐᓚᐅᕐᓂᖏᓐᓄᑦ ᑲᑎᖦᖢᒋᑦ 1,515 −ᓂᒃ ᐅᓐᓄᐊᓂᒃ ᕿᒫᕝᕕᖕᒦᑦᑐᖃᓚᐅᖅᐳᖅ ᓄᓇᕗᒻᒥ 

ᑕᐃᒪᐃᔾᔪᑎᖃᖅᖢᑎᒃ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᕐᓂᖏᓐᓄᑦ (ᑕᑯᓗᒋᑦ ᑎᑎᕋᖅᓯᒪᔪᑦ 2 ᐊᑖᓂ). 

 

ᑎᑎᖅᓯᒪᔪᖅ 2: ᑲᑎᖦᖢᒋᑦ ᐅᓐᓄᐊᖅ ᓯᓂᒃᑕᕐᕕᐅᓯᒪᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᕿᒫᕝᕖᑦ 2021-2022−ᒥ 

0

2000

4000

6000

North Baffin South Baffin Kitikmeot Kivalliq

123 286 222 49
1018

5755

2242
296

ᐃᓚᒌᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓐᓂᖅᑯᑕᐅᔪᑦ ᒥᒃᓴᐅᖦᖢᒋᑦ

ᑐᓐᓂᖅᑯᑕᐅᔪᑦ ᐊᒃᑑᑎᔪᓄᑦ ᐃᓚᒌᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ, 
2021-2022−ᒥ

ᐊᕕᒃᑐᖅᓯᒪᓂᖓ ᓄᑕᖅᑲᑦ ᐅᑭᐅᓖᑦ 

0-ᒥ 2−ᒧᑦ 
ᓄᑕᖅᑲᑦ ᐅᑭᐅᓖᑦ 

3-ᒥ 5−ᒧᑦ 
ᓄᑕᖅᑲᑦ ᐅᑭᐅᓖᑦ 

6-ᒥ 18−ᒧᑦ 
ᑲᑎᖦᖢᒋᑦ ᓄᑕᖅᑲᑦ 

ᕿᑭᖅᑖᓗᖕᒥᐅᑦ 624 

 

411 1607 2642 

ᕿᑎᕐᒥᐅᑦ 209 148 439 796 

ᑭᕙᓪᓕᕐᒥᐅᑦ 117 6 452 575 

ᑲᑎᖦᖢᒋᑦ 

ᐅᑭᐅᖃᖃᑎᒌᑦ  
950 565 2498 4013 

 

ᐊᔾᔨᒌᓂᒃ ᐃᓱᒫᓘᑎᖃᖅᑐᑦ, ᒫᑦᓯ 31, 2021-ᒥ ᐱᒋᐊᖅᖢᓂ, 1,076-ᖑᓚᐅᖅᓯᒪᔪᑦ ᓄᓇᕗᒻᒥᐅᑦ 
ᕿᒫᕝᕕᖕᓄᐊᖅᑕᐅᓚᐅᖅᑐᑦ ᐊᑦᑕᕐᓇᖅᑐᒦᓐᓂᖏᓐᓄᑦ ᐅᕝᕙᓘᓐᓃᑦ ᐋᓐᓂᖅᓯᖅᑕᐅᖃᑦᑕᕐᓂᖏᓐᓄᑦ ᐊᒻᒪ 640-
ᖑᓪᓗᑎᒃ, ᐅᕝᕙᓘᓐᓃᑦ 59%, ᓄᑕᕋᐅᓚᐅᖅᐳᑦ ᒪᒃᑯᒃᑐᓪᓗ. ᐊᔾᔨᙳᐊᑦ 4 ᐊᒻᒪ 5 ᑕᑯᒃᓴᐅᑎᑦᑎᕗᑦ 
ᖃᓄᐃᓕᖓᓂᖏᓐᓂᒃ ᕿᒫᕝᕖᑦ. 

 

ᐊᔾᔨᙳᐊᖅ 4: ᓄᓇᕗᒻᒥ ᕿᒫᕝᕖᑦ ᐃᓐᓄᒍᓐᓇᕐᓂᖏᑦ ᖃᔅᓯᐅᖕᒪᖔᑕ 

  

 

ᐊᔾᔨᙳᐊᖅ 5: ᓄᓇᕗᒻᒥ ᕿᒫᕝᕕᐅᔪᓄᑦ ᖃᔅᓯᐅᓂᖏᑦ ᐃᓐᓇᐃᑦ ᕿᒫᕝᕕᖕᒧᐊᖅᑕᐅᓯᒪᔪᑦ ᓄᑕᖅᑲᓂᒃ ᒪᒃᑯᒃᑐᓂᒡᓗ 

ᓄᓇᕗᒻᒥ ᕿᒫᕝᕖᑦ ᐃᓐᓄᒍᓐᓇᕐᓂᖏᑦᖃᔅᓯᐅᖕᒪᖔᑕ 2021-
2022−ᒥ

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᐃᓐᓄᒃᑕᐅᓯᒪᕐᔪᐊᖅᑐᑦ ᓄᓇᕗᒻᒥ ᕿᒫᕝᕕᖕᓂ ᑕᑯᒃᓴᐅᑎᑦᑎᕗᑦ 

ᐱᓕᕆᐊᒃᓴᖅᑖᒃᑲᓐᓂᕆᐊᖃᕐᓂᖏᓐᓂᒃ ᐃᓚᒌᑦ ᐃᑲᔪᖅᑕᐅᖁᓪᓗᒋᑦ ᐋᓐᓂᖅᓯᖅᑕᐅᕙᒃᑐᑦ. 

ᐃᓕᓐᓂᐊᖅᑎᑕᐅᑦᑎᐊᕐᓗᑎᒃ ᐃᓚᒌᑦ ᐊᑦᑕᕐᓇᖅᑐᒦᖁᓇᒋᑦ ᐱᔨᑦᑎᕋᖅᑎᐅᔪᑦ ᓴᖅᑭᑦᑎᔪᓐᓇᖅᑎᑦᑎᕗᑦ 

ᐱᓕᕆᐊᒃᓴᓂᒃ ᐃᑲᔫᑕᐅᔪᓐᓇᖅᑐᓂᒃ ᒪᒥᓴᖅᐸᓪᓕᐊᑎᓪᓗᒋᑦ ᐊᕐᓇᐃᑦ ᓄᑕᖅᑲᓪᓗ ᐱᓂᕐᓗᒃᑕᐅᖃᑦᑕᖅᓯᒪᔪᑦ.  

ᒐᕙᒪᒋᔭᕗᑦ ᐱᓕᕆᖃᑦᑕᖅᐳᑦ ᐃᓚᒌᑦ ᐋᓐᓂᖅᓯᖅᑕᐅᕙᒃᑐᑦ ᑲᒪᒋᔪᒪᓪᓗᒋᑦ ᓄᓇᓕᖕᓃᑦᑐᑦ ᐃᑲᔪᖅᑐᐃᔾᔪᑎᑦ 

ᐊᖅᑯᑎᒋᓪᓗᒋᑦ ᐊᒻᒪ ᑮᓇᐅᔭᖃᖅᑎᑕᐅᓪᓗᑎᒃ ᐃᓚᒌᑦ ᐋᓐᓂᖅᓯᖅᑕᐅᕙᒃᑐᑦ ᕿᒫᕝᕕᖏᑦ. ᐱᓕᕆᕝᕕᒃ ᑐᕌᒐᖃᖅᑐᖅ 

ᐱᐅᓯᕚᓪᓕᑎᑦᑎᓂᕐᒥᑦ ᕿᒫᕕᖕᓂᑦ ᐃᓕᓐᓂᐊᖅᑎᑦᑎᓂᒃᑯᑦ ᑲᑐᔾᔨᖃᑎᒌᖕᓂᒃᑯᑦ YWCA ᓄᓇᑦᓯᐊᕐᒥᑦ ᐊᕐᓇᐃᓪᓗ 

ᕿᒫᕕᖓᓂᑦ ᑲᓇᑕᒥ ᐱᕙᓪᓕᐊᑎᑦᓯᓂᕐᒥᑦ ᐱᓕᒻᒪᒃᓴᖅᑎᑦᑎᓂᕐᒥᑦ ᐅᑭᐅᖅᑕᖅᑐᒥᑦ ᕿᒫᕕᖕᓂᑦ ᐃᖅᑲᓇᐃᔭᖅᑎᓂᑦ. 

ᕿᒫᕝᕖᑦ ᑎᓕᐅᖅᑕᐅᕗᑦ ᐊᑲᕐᕉᑎᖃᖁᔭᐅᓪᓗᑎᒃ ᑖᒃᑯᓂᖓ ᑮᓇᐅᔭᓂᒃ ᐱᕕᖃᖁᓪᓗᒋᑦ ᐃᖅᑲᓇᐃᔭᖅᑎᑦ 

ᐊᑐᕈᓐᓇᕐᓗᑎᒃ ᒫᓐᓇᓕᓴᕐᓂᒃ ᐃᓕᓐᓂᐊᖅᑕᐅᔪᒃᓴᓂᒃ ᐊᒻᒪ ᐃᓱᒪᒋᔭᐅᑦᑎᐊᖅᓯᒪᔪᓂᒃ ᐱᐅᓯᒋᐊᕈᑎᒃᓴᓂᒃ 

ᐱᔨᑦᑎᕋᐅᑎᖏᓐᓄᑦ  

ᐃᒡᓗᑭᒃᓴᓗᐊᕐᓂᖅ 

ᐃᓄᒋᐊᓗᐊᕐᓂᖅ ᐊᒻᒪ ᓂᕿᑭᒃᓴᓗᐊᕐᓂᖅ ᐊᖏᒡᓕᒋᐊᖅᑎᑦᑎᕗᖅ ᐱᔭᕆᑐᓂᖏᓐᓂᒃ ᐃᓅᖃᑎᒌᓄᑦ ᑐᓗᖅᑕᕈᑕᐅᕙᒃᑐᑦ 
ᓄᑕᖅᑲᓄᑦ ᖃᐅᔨᔭᐅᕈᓘᔭᖅᐸᒃᑐᑦ ᓴᖅᑭᑎᑦᑎᓕᖅᐸᒃᖢᑎᒃ ᐊᑕᖐᔪᓂᒃ ᑐᓗᖅᑕᕈᑎᓂᒃ ᓯᕗᓂᒃᓴᒥ 
ᑲᔪᓯᓂᖃᑦᑎᐊᕈᓐᓇᕐᓂᕐᒧᑦ ᐱᔭᕆᐊᖃᓯᑲᐅᑎᒋᔪᓄᓪᓗ. ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᑎᑎᕋᕐᕕᖏᑦ ᓄᓇᕘᓕᒫᒥ 
ᑭᒡᒐᖅᑐᐃᓂᕐᒧᑦ ᐱᔨᑦᑎᕋᖃᑦᑕᓚᐅᖅᐳᑦ ᑎᑎᕋᖅᐸᒃᖢᑎᒡᓗ ᐃᑲᔪᖅᓱᐃᔪᓂᒃ ᓄᓇᓕᖕᓂ ᐃᒡᓗᓕᕆᔨᓄᑦ ᐃᓚᒌᓄᑦ 
ᐃᒡᓗᑖᕈᓐᓇᓗᐊᙱᑦᑐᓄᑦ.  

ᐃᒡᓗᓕᕆᓂᖅ ᐊᔾᔨᐅᙱᑦᑐᒥᑦ ᐊᒃᓱᕈᓐᓇᖅᑐᒥᑦ ᐊᒻᒪ ᕿᒫᕝᕕᖃᖃᑦᑕᖅᑐᑦ ᐊᖏᓂᖅᓴᓂᑦ ᓲᕐᓗ ᐃᖃᓗᑦᑑᑦᑎᐊᒥᑦ, 
ᐃᖃᓗᖕᓂᑦ, ᐊᒻᒪ ᑲᖏᖅᖠᓂᕐᒥᑦ.  ᐱᓕᕆᕝᕕᒃ ᐱᓕᕆᐊᖃᖅᓯᒪᔪᑦ ᓴᖅᑭᑎᑦᑎᓂᕐᒥᑦ ᕿᒫᕝᕕᖕᓂᑦ ᒪᒃᑯᑦᑐᓄᑦ ᐊᒻᒪ 
ᐱᓕᕆᖃᑎᖃᖅᑐᑦ ᓄᓇᓕᖕᓂᑦ ᐱᐅᓯᕚᓪᓕᖁᓪᓗᒋᑦ ᑖᒃᑯᐊ ᐱᔨᑦᑎᕈᑏᑦ. ᐊᔾᔨᙳᐊᖅ 6 ᐊᑐᐃᓐᓇᐅᑎᑦᑎᔪᖅ ᕿᒥᕐᕈᓂᕐᒥ 
ᑐᓐᓂᖅᑯᑕᐅᔪᓄᑦ ᐊᒃᑐᐊᓂᓕᖕᓄᑦ ᐃᒡᓗᓄᑦ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ. ᕿᑭᖅᑖᓘᑉ ᐅᐊᖕᓇᖓᓂ ᐊᒻᒪ 

436
640

ᓄᓇᕗᒻᒥ ᕿᒫᕝᕖᑦ ᐃᓐᓄᒍᓐᓇᕐᓂᖏᑦ ᖃᔅᓯᐅᖕᒪᖔᑕ: ᐊᕐᓇᐃᑦ
ᓄᑕᖅᑲᓪᓗ 2021-2022−ᒥ

Women Children

ᕿᑎᕐᒥᐅᓂ ᑲᒪᒋᔭᖃᓚᐅᖅᐳᑦ 300 ᐅᖓᑖᓂ ᑐᓐᓂᖅᑯᑕᐅᔪᓂᒃ ᐃᒡᓗᓕᕆᓂᕐᒧᑦ 69%−ᖏᓐᓃᖦᖢᑎᒃ 
ᐃᒡᓗᑖᖁᔭᐅᔪᓕᒫᑦ ᐊᒃᑐᐊᓂᓕᖕᓂᑦ. 

ᐊᔾᔨᙳᐊᖅ 6: ᑐᓐᓂᖅᑯᑕᐅᔪᑦ ᐃᒡᓗᑭᒃᓴᓗᐊᕐᓂᕐᒧᑦ ᐊᕕᒃᑐᖅᓯᒪᔪᓂᑦ 

 

 

ᓂᕿᖃᑦᑎᐊᙱᓐᓂᖅ 

ᐊᔾᔨᙳᐊᖅ 7 ᐊᑖᓂ ᐊᒡᒍᖅᑐᖅᓯᒪᕗᑦ 551-ᓂᒃ ᑐᓐᓂᖅᑯᑕᐅᓚᐅᖅᑐᓂᒃ ᓂᕿᒃᓴᖃᑦᑎᐊᙱᓐᓂᕐᒧᑦ 
ᐊᕕᒃᑐᖅᓯᒪᓂᖏᑎᒍᑦ. ᐅᔾᔨᕆᔪᒪᔪᑦ 50% ᐅᖓᑖᓂ ᑐᒃᓯᕋᐅᑕᐅᔪᓕᒫᑦ ᐊᒃᑐᐊᓂᓖᑦ ᓂᕆᔭᒃᓴᖃᑦᑎᐊᙱᓐᓂᕐᒧᑦ 
ᕿᑭᖅᑖᓘᑉ ᓂᒋᐊᓂ ᐃᖃᓗᐃᑦ ᐃᓚᓕᐅᔾᔭᐅᓪᓗᓂ. ᓂᕿᓕᕆᓂᕐᒧᑦ ᐱᓕᕆᐊᑦ ᐊᑐᖅᑕᐅᒐᔪᓕᖅᓯᒪᔪᑦ ᐃᖃᓗᖕᓂᑦ 
ᓄᓇᕗᒻᒥᓗ. ᑕᒪᓐᓇ ᐅᖃᐅᓯᖃᖅᑐᖅ ᐊᒃᑐᐃᓂᐅᕙᒃᑐᑦ ᑭᒡᓕᖃᖅᑐᓄᑦ ᓂᕿᑦᑎᐊᕙᖕᓂᑦ ᐊᑦᑕᕐᓇᓛᓄᑦ ᓄᓇᓕᖕᓂᑦ. 
ᑭᒡᓕᖃᖅᑎᑕᐅᓂᖏᑦ ᓂᕿᓪᓚᑦᑖᑦ ᐊᒻᒪ ᓂᖀᑦ ᐊᑭᑦᑐᕆᐊᖅᑎᓪᓗᒋᑦ ᐊᒃᓱᕈᕐᓇᖅᓯᒃᑲᓐᓂᖃᑦᑕᕆᕗᖅ ᓄᓇᓕᖕᓂ. 

ᐊᔾᔨᙳᐊᖅ 7: ᑐᓐᓂᖅᑯᑕᐅᔪᑦ ᐃᒡᓗᑭᒃᓴᓗᐊᕐᓂᕐᒧᑦ ᐊᕕᒃᑐᖅᓯᒪᔪᓂᑦ 

ᑐᓐᓂᖅᑯᑕᐅᑐᐃᓐᓇᖅᐸᒃᑐᑦ ᐊᒃᑐᐊᓂᓖᑦ ᐃᒡᓗᑭᒃᓴᕐᓂᕐᒧᑦ, 2021-
2022

ᓂᕿᖃᑦᑎᐊᙱᓐᓂᖅ, ᐊᖏᕐᕋᖃᙱᓐᓂᖅ, ᐋᓐᓂᖅᑎᕆᓂᕐᓗ ᑐᓗᖅᑕᕈᑕᐅᓕᖃᑦᑕᖅᐳᑦ ᐊᒃᑐᐃᔾᔪᑕᐅᓲᑦ 
ᐃᓚᒌᓄᑦ ᓄᑕᖅᑲᓄᓪᓗ ᒪᒃᑯᒃᑐᓄᓪᓗ ᐱᕈᖅᐸᓪᓕᐊᓂᕐᒧᑦ ᐱᕙᓪᓕᐊᓂᕐᒧᓪᓗ. ᐃᓚᒌᓄᑦ 
ᖃᓄᐃᙱᑦᑎᐊᖅᑐᓕᕆᔨᒃᑯᑦ ᑲᒪᒋᔭᖃᖅᐳᑦ ᐱᑦᑕᐃᓕᑎᑦᑎᓂᕐᒥᒃ. ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖅ 
ᐊᑐᐃᓐᓇᐅᑎᑦᑎᕗᖅ ᐋᖅᑭᒋᐊᕈᑎᒃᓴᓂᒃ ᓇᖕᒥᓂᖅ ᐱᔨᑦᑎᕋᕐᓂᕐᒧᑦ ᐊᖏᕈᑎᑎᒍᑦ ᐱᓗᐊᕈᓐᓃᖅᑎᑦᑎᓂᕐᒧᑦ 
ᖃᓄᐃᓐᓂᐅᔪᓂᒃ ᐊᒃᑐᐊᓂᖃᖅᑐᓄᑦ ᐃᒡᓗᓕᕆᓂᕐᒧᑦ ᐊᒻᒪ ᓂᕿᖃᑦᑎᐊᙱᓐᓂᕐᒧᑦ. ᐊᑦᑕᕐᓇᖅᑐᒦᕐᔪᐊᖅᑐᑦ 
ᐊᑐᖅᑐᑦ ᓴᖅᑭᑎᑦᑎᔪᑦ ᐋᓐᓂᑐᐃᓐᓇᕆᐊᖃᖅᑐᓂᒃ ᐃᓚᐅᓪᓗᓂ ᖃᑕᙳᑎᒌᑦ ᐱᑦᑎᐊᖃᑦᑕᐅᑎᕙᙱᑦᑐᑦ 
ᓯᕘᕋᓵᕆᕙᒃᑐᓪᓘᓐᓃᑦ ᐋᓐᓂᐊᖅᑎᕆᓂᐊᕐᓂᕋᖅᖢᑎᒃ ᓈᒻᒪᙱᑦᑐᐊᓗᖕᓂᒃ ᓴᖅᑭᑦᑎᔾᔪᑕᐅᓲᖅ 
ᐆᒃᑐᕋᐅᑕᐅᒋᐊᓕᖕᓂᒃ. ᐋᖅᑭᒃᓯᓂᖅ ᑖᒃᑯᓄᖓ ᐱᔾᔪᑎᓄᑦ ᐊᔪᕐᓇᙱᑦᑐᖅ ᐱᓕᕆᖃᑎᒌᖕᓂᒃᑯᑦ ᓂᐱᒃᑯᓪᓗ 
ᖃᓄᐃᓕᐅᕆᐊᕐᓂᒃᑯᓪᓗ − ᑲᒪᒋᓗᒋᑦ ᑭᐅᔭᐅᒋᐊᖃᖅᑐᓕᒫᑦ ᓇᐅᒃᑯᑐᐃᓐᓇᖅ. 

2021-2022 



16 
 

ᓄᑕᖅᑲᑦ ᓴᐳᔾᔭᐅᓯᒪᒋᐊᖃᕐᓂᖏᑦ 

ᓄᑕᖅᑲᓄᑦ ᓴᐳᔾᔨᔨᒃᑯᑦ, ᐃᓚᒋᔭᐅᓪᓗᓂ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᓐᓄᑦ, ᖃᐅᔨᒪᑎᑦᑎᕙᒡᓗᑎᒃ 

ᐊᑦᑕᕐᓇᖅᑐᒦᙱᓐᓂᖏᓐᓂᒃ ᖃᓄᐃᙱᑦᑎᐊᕐᓂᖏᓐᓂᒡᓗ ᓄᑕᖅᑲᑦ ᒪᒃᑯᒃᑐᓪᓗ ᐊᑐᐃᓐᓇᕈᕐᕕᒋᓗᒋᑦ ᐊᔾᔨᒌᙱᑦᑐᓂᒃ 

ᐱᔨᑦᑎᕋᐅᑎᓂᒃ. ᑖᓐᓇ ᐱᖃᓯᐅᔾᔨᔪᖅ ᖃᐅᔨᓴᖅᑕᐅᑎᑦᑎᔾᔪᑎᓂᒃ ᐊᒻᒪᓗ ᐋᖅᑭᒋᐊᕆᓂᕐᒥᑦ ᐊᑐᐃᓐᓇᐅᕈᖅᑎᑕᐅᓯᒪᔪᖅ 

ᓄᑕᖃᑦ ᓴᐳᔾᔭᐅᓯᒪᒋᐊᖃᖅᑎᓪᓗᒋᑦ ᓄᑕᖃᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᑦ ᐱᖁᔭᕐᒥᑦ. ᐃᓚᒌᓄᑦ 

ᖃᓄᐃᙱᑦᑎᐊᖅᑐᓕᕆᔨᑦ, ᐊᒥᓱᓂᒃ ᐊᒃᓱᕈᕐᓇᖅᑐᖅᓯᐅᕈᑎᖃᕋᓗᐊᖅᑎᓪᓗᒋᑦ ᑐᓗᖅᑕᕈᑎᖃᓚᐅᕋᓗᐊᖅᑎᓪᓗᒋᑦ 

2021-2022−ᒥ, ᐱᑎᑦᑎᖃᑦᑕᐃᓐᓇᓚᐅᖅᐳᑦ ᑲᒪᒋᔭᐅᔪᓂᒃ ᐊᒻᒪ ᓄᓇᓕᖕᓂ−ᑐᕌᖓᔪᓂᒃ ᐱᔨᑦᑎᕋᐅᑎᓂᒃ. ᐅᓇ 

ᐊᒡᒍᖅᓯᒪᓂᖓ ᑕᑯᒃᓴᐅᑎᑦᑎᕗᖅ ᓄᑕᖅᑲᑦ ᐱᔨᑦᑎᕋᖅᑕᐅᓚᐅᖅᑐᑦ ᑐᑭᒧᐊᒃᑎᑦᑎᔨᒧᑦ ᑲᒪᒋᔭᐅᓪᓗᑎᒃ 

ᒫᑦᓯ 31, 2022−ᒥ ᐱᒋᐊᖅᖢᓂ.  ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐊᕕᒃᑐᖅᓯᒪᓂᖏᑎᒍᑦ, 

ᐅᑭᐅᖏᑎᒍᑦ, ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᒪᓕᒐᖅᑎᒍᓪᓗ ᖃᓄᐃᓕᖓᓂᖏᑦ.  

ᐊᔾᔨᙳᐊᖅ 8 ᐊᑖᓂ ᑕᑯᒃᓴᐅᑎᑦᑎᔪᖅ ᐊᕕᒃᑐᖅᓯᒪᔪᓂᑦ ᓯᐊᒻᒪᒃᑎᖅᑕᐅᖃᑦᑕᖅᑐᑦ ᓄᑕᖅᑲᑦ ᑲᒪᒋᔭᐅᔪᑦ 

ᑐᑭᒧᐊᑦᑎᑦᑎᔨᒧᑦ.  
ᐊᖏᓛᖅ ᐃᓚᖓ ᓄᑕᖅᑲᑦ ᑲᒪᒋᔭᐅᔪᑦ ᓄᓇᕗᒻᒥ ᕿᑭᖅᑖᓘᑉ ᓂᒋᐊᓃᑦᑐᑦ  
ᐅᑯᓇᙶᖅᖢᑎᒃ ᓄᓇᓕᖕᓂ ᐃᖃᓗᐃᑦ, ᑭᙵᐃᑦ ᐊᒻᒪ ᑭᒻᒥᕈᑦ. ᑐᙵᕕᒋᓪᓗᒋᑦ ᓄᑕᖅᑲᑦ ᐅᓄᕐᓂᖏᑦ 

ᑲᒪᒋᔭᐅᔪᑦ,  
ᐱᓕᕆᐊᖑᕙᓪᓕᐊᔪᑦ ᐱᓕᕆᐊᖑᕗᑦ ᐊᑐᐃᓐᓇᕈᖅᑎᑕᐅᓇᓱᒃᖢᑎᒃ ᐋᖅᑭᒃᓯᒪᓂᕆᔭᖓᓄᑦ ᐊᒻᒪ ᐃᓕᖅᑯᓯᕐᒨᖓᔪᓄᑦ 

ᐱᓕᕆᐊᓄᑦ  
ᐃᑲᔪᖅᓱᕐᓗᒋᑦ ᑖᒃᑯᐊ ᒪᒃᑯᒃᑐᑦ ᐃᓚᖏᓪᓗ. ᐊᕐᕌᒍᕆᓵᖅᑕᑦᑎᓐᓂ, ᓄᓇᓕᕋᓛᑦ ᐊᐅᔭᒃᑯᑦ ᐊᒻᒪ ᐅᑭᐅᒃᑯᑦ 

ᐱᓕᕆᐊᖑᖃᑦᑕᖅᓯᒪᕗᑦ ᑖᒃᑯᓄᖓ ᒪᒃᑯᒃᑐᓄᑦ, ᐊᔾᔨᐅᙱᑦᑐᓂᒃ ᐱᓕᕆᐊᒃᓴᓂᒃ ᐊᒃᑐᐊᓂᓕᖕᓂᒃ ᑕᕐᕆᔭᐅᓯᐅᕐᓂᕐᒧᑦ 

ᑕᑯᒃᓴᐅᑎᑦᑎᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑕᑯᒃᓴᐅᑎᑦᑎᓂᕐᒥᒃ ᓴᓇᙳᐊᕐᓂᒃᑯᑦ. 
 
ᐃᖅᑲᓇᐃᔭᖅᑎᐅᓚᐅᑲᒃᑐᑦ ᑐᓴᐅᒪᑎᑦᑎᔩᑦ ᐱᓕᕆᑎᑦᑎᓚᐅᖅᐳᑦ ᖃᕆᑕᐅᔭᒃᑯᑦ ᐱᓕᕆᐊᖑᔪᒃᓴᓂᒃ ᓄᓇᕘᓕᒫᒥ 

ᐊᑐᐃᓐᓇᕈᖅᑎᑦᑎᓇᓱᒃᖢᑎᒃ ᖃᓄᐃᙱᑦᑎᐊᕐᓇᖅᑐᓂᒃ ᐱᓕᕆᐊᖑᖔᕈᓐᓇᖅᑐᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑲᒪᒋᔭᐅᔪᓄᑦ ᓄᕙᒡᔪᐊᕐᓇᖅ-19 ᖃᓂᒻᒪᒍᑕᐅᕙᓪᓕᐊᑎᓪᓗᒍ ᑮᒃᑕᐅᓯᒪᔭᕆᐊᖃᓚᐅᖅᑎᓪᓗᒋᑦ. ᕿᒥᕐᕈᐊᒐᕋᓛᑦ 

ᐃᓕᖅᑯᓯᕐᓄᑦ ᖃᓄᐃᙱᑦᑎᐊᕐᓂᕐᒧᓪᓗ ᖃᓄᐃᓕᐅᕈᑎᑦ ᐊᑐᐃᓐᓇᐅᑎᑕᐅᖕᒥᔪᑦ ᐃᑭᐊᖅᑭᕕᒃᑯᑦ, ᐱᓇᔪᒡᕕᒃᓴᖅᑕᖃᕐᓗᓂ 

ᐱᙳᐊᒐᒃᓴᖅᑕᖃᕐᓗᓂᓗ ᑭᐱᙳᐃᔭᐅᑎᒃᓴᓂᒃ ᓄᑕᖅᑲᓄᑦ, ᒪᒃᑯᒃᑐᓄᑦ, ᐊᒻᒪ ᐃᓚᒌᓄᑦ ᐳᓛᕆᐊᕈᓐᓇᙱᑦᑕᕌᖓᑕ 

ᐃᓚᒥᓄᑦ ᐱᖃᓐᓇᕆᔭᒥᓄᓪᓘᓐᓃᑦ.  
 
ᐊᔾᔨᙳᐊᖅ 8: ᓄᑕᖅᑲᑦ ᑲᒪᒋᔭᐅᔪᑦ ᑐᑭᒧᐊᑦᑎᑦᑎᔨᒧᑦ ᐊᕕᒃᑐᖅᓯᒪᔪᑎᒍᑦ - ᒫᑦᓯ 31, 2022-ᒥᑦ ᐱᒋᐊᕐᓗᒍ 

ᐃᓂᑖᖅᑎᑦᑎᓂᖅ "ᑲᒪᒋᔭᐅᓂᕐᒧᑦ" ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᐅᔪᖅ ᐱᓕᕆᐊᖑᓕᑕᐃᓐᓇᓲᖅ ᐊᓯᓕᒫᖏᑦ ᐱᕕᒃᓴᑦ 
ᐊᑐᖅᑕᐅᔪᓐᓃᖅᐸᑕ. ᐸᒡᕕᓇᙱᓛᑦ ᐊᑐᖅᑕᐅᓲᖑᕗᑦ, ᑐᕌᒐᖃᐃᓐᓇᖅᖢᑎᒡᓗ ᓄᑕᖅᑲᓂᒃ ᐅᑎᖅᑎᑦᑎᕙᒡᓗᑎᒃ 
ᐃᓚᒥᓄᑦ. ᐅᑎᖅᑎᑦᑎᓂᖅ ᐱᔭᕆᐊᖃᒻᒪᕆᒃᑐᖅ ᐱᓪᓗᒍ ᐊᒃᑑᑎᓂᖓ ᐊᕕᒃᑎᓪᓗᒋᑦ ᓄᑕᖅᑲᑦ ᖃᑕᙳᑎᖏᓐᓂ 
ᖃᓄᑐᐃᓐᓇᖅ ᐅᑭᐅᖏᑎᒍᑦ ᓇᓃᓐᓂᖏᓐᓂᓪᓘᓐᓃᑦ ᐃᓅᓯᖏᓐᓂ. ᐊᔾᔨᙳᐊᖅ 9 ᐊᑖᓂ ᐊᑐᐃᓐᓇᐅᑎᑦᑎᔪᖅ 
ᐅᑭᐅᖏᑎᒍᑦ ᓄᑕᖅᑲᑦ ᑲᒪᒋᔭᐅᓪᓗᑎᒃ ᑐᑭᒧᐊᒃᑎᑦᑎᔨᒧᑦ. 

 

ᐊᔾᔨᖑᐊᖅ 9: ᓄᑕᖅᑲᑦ ᑲᒪᒋᔭᐅᔪᑦ ᑐᑭᒧᐊᑦᑎᑦᑎᔨᒧᑦ ᐅᑭᐅᖏᑦ ᒪᓕᒃᑕᐅᓪᓗᑎᒃ 

 

 

ᐅᑭᐅᖏᑦ ᐊᔾᔨᒌᙱᑦᑐᑦ ᓄᑕᖅᑲᑦ ᐸᖅᑭᔭᐅᔪᑦ ᓄᓇᕗᒻᒥ ᐊᔾᔨᒌᖃᑦᑕᙱᑦᑐᑦ, ᑭᓯᐊᓂ ᑲᑎᙵᑎᓪᓗᒋᑦ ᓇᓗᓇᖅᑐᖅ 
ᓄᑕᖅᑲᑦ ᐱᓯᒪᔭᐅᔪᑦ, 132, ᐅᕝᕙᓘᓐᓃᑦ 51%, ᐅᑭᐅᓖᑦ 0-ᒥ 9−ᒧᑦ.  

ᒪᓕᒃᑕᐅᓪᓗᑎᒃ, ᒫᑦᓯ 31, 2022

ᐊᒃᓱᕈᕐᓇᖅᑐᒃᑰᖅᓯᒪᔪᑦ ᑐᓴᐅᒪᑎᓐᓂᐊᕐᓗᒋᑦ ᐃᑲᔫᑎᑦ ᑖᒃᑯᓄᖓ ᓄᑕᖅᑲᓄᑦ ᐱᕐᔪᐊᖑᖕᒪᑦ ᖃᐅᔨᒪᔭᐅᖁᓪᓗᒍ 
ᐊᑲᐅᙱᓪᓕᐅᕈᑕᐅᔪᓐᓃᕐᓗᓂ ᐃᓅᓯᖃᓕᕐᓗᑎᒃ ᐃᓅᖃᑎᒌᑦᑎᐊᕈᓯᖅ ᐃᒃᐱᒋᓗᒍ ᐃᓅᑦᑎᐊᕙᐅᓇᓱᐊᕐᓂᖅ (ᐱᐅᔪᒥᒃ 
ᐅᕝᕙᓘᓐᓃᑦ ᓈᒻᒪᙱᓪᓕᐅᕈᑎᖃᙱᓪᓗᑎᒃ ᐃᓅᓯᖃᕐᓂᕐᒧᑦ). ᐃᓚᒌᓄᑦ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐱᓕᕆᐊᑦ 
ᐃᓕᓴᖅᓯᔭᕆᐊᓖᑦ ᐊᒃᑐᐃᓂᖏᓐᓂᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐊᒻᒪᓗ ᖃᓪᓗᓈᙳᖅᑎᑕᐅᓂᕐᒧᑦ ᐊᒻᒪᓗ 
ᖃᓄᖅ ᑕᒪᓐᓇ ᐊᑐᖅᑕᐅᔪᓐᓇᕐᒪᖔᑦ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᐊᕐᓂᕐᒧᑦ ᐱᓕᕆᔾᔪᓯᑦᑎᓐᓂᑦ ᐱᓕᕆᔾᔪᓯᕐᓂᓪᓗ. 
ᑲᒪᒋᔭᖃᕆᐊᖃᖅᑐᒍᑦ ᐊᑐᐃᓐᓇᐅᑎᑦᑎᓂᕐᒥᑦ ᐱᓕᕆᔾᔪᑎᓂᑦ ᐊᑐᐃᓐᓇᐅᑎᑦᑎᓂᕐᒥᑦ ᐊᖓᔪᖅᑳᕆᔭᐅᔪᓂᑦ 
ᐃᑲᔪᖅᑐᕐᓂᕐᒥᓪᓗ ᐱᕈᖅᑎᑦᑎᓂᕐᒥᑦ ᐱᕈᖅᑎᑦᑎᓂᕐᒥᓪᓗ ᕿᑐᕐᖓᖏᓐᓂᑦ ᒪᒃᑯᑦᑐᓂᓪᓗ ᐱᕙᓪᓕᐊᑦᑎᐊᕐᓂᕐᒧᑦ 
ᐃᓚᒋᔭᐅᓂᕐᒧᑦ ᐃᓅᖃᑎᒌᖕᓂᕐᒥᑦ ᑐᑭᓕᕇᖃᑎᖃᕐᓂᕐᒥᑦ ᐃᓄᙳᖅᓴᐃᓂᕐᒥᑦ (ᐱᕈᖅᓴᐃᓂᖅ ᐱᕈᖅᑎᑦᓯᓂᕐᓘᓐᓃᑦ ᐃᓄᖕᒥᑦ 
ᐃᓚᒋᔭᐅᑦᑎᐊᓂᕐᒧᑦ ᐃᓅᖃᑎᒌᓄᑦ). 

 

 

 

 

 

 

 

 

ᐊᕐᓇᐃᑦ/ᐊᖑᑎᑦ ᒪᒃᑯᒃᑐᑦ ᑲᒪᒋᔭᐅᔪᑦ ᐱᒻᒪᕆᐅᑐᐃᓐᓇᕆᐊᖃᖅᐳᑦ ᐸᕐᓇᐃᑎᓪᓗᒋᑦ ᓯᕗᓂᒃᓴᒥ ᐱᓕᕆᐊᒃᓴᓂᒃ ᐊᒻᒪ 
ᐱᔨᑦᑎᕋᐅᑎᓂᒃ. ᑕᐃᒪᐃᓐᓂᖓᓄᑦ ᖃᐅᔨᔪᒥᓇᖅᐳᖅ 128, ᐅᕝᕙᓘᓐᓃᑦ 50%, ᐅᖓᑖᓂ, ᓄᑕᖅᑲᑦ ᑲᒪᒋᔭᐅᔪᑦ ᒫᑦᓯ 31, 
2022-ᒥ ᐱᒋᐊᖅᖢᒍ, ᐊᕐᓇᐅᓚᐅᕐᒪᑕ ᓂᕕᐊᖅᓵᓪᓗ.  

ᐊᔾᔨᙳᐊᖅ 10 ᐊᑖᓂ ᐊᑐᐃᓐᓇᐅᑎᑦᑎᔪᖅ ᕿᒥᕐᕈᓂᕐᒥ ᓄᑕᖅᑲᓂᒃ ᑲᒪᒋᔭᐅᔪᓂᒃ ᐊᕐᓇᐅᓂᖏᑦ ᐊᖑᑕᐅᓂᖏᑦ 
ᒪᓕᒃᑕᐅᓪᓗᑎᒃ. 

 

ᐊᔾᔨᙳᐊᖅ 10: ᓄᑕᖅᑲᑦ ᑲᒪᒋᔭᐅᔪᑦ ᑐᑭᒧᐊᒃᑎᑦᑎᔨᒧᑦ ᐊᕐᓇᐅᓂᖏᑦ ᐊᖑᑕᐅᓂᖏᑦ ᒪᓕᒃᑕᐅᓪᓗᑎᒃ 

ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐱᒋᐊᖅᑎᑦᑎᓯᒪᕗᑦ ᐊᖑᑎᓄᑦ ᓄᑲᑉᐱᐊᓄᓪᓗ ᐱᖓᓱᑦ ᐊᕕᒃᑐᖅᓯᒪᔪᓂ ᐊᖑᑎᑦ 
ᓄᑲᑉᐱᐊᓪᓗ ᑲᑎᙵᑎᑕᐅᔪᑦ 2016/17−ᒥ, ᐃᓄᓕᕆᔨᒃᑯᑦ ᐊᐅᓚᑦᑎᑎᓪᓗᒋᑦ ᐅᖃᖃᑎᒌᒃᑎᑦᑎᓪᓗᑎᒃ ᓴᖅᑭᑦᑎᓪᓗᑎᒡᓗ 
ᐃᓄᖕᓄᑦ ᐱᔾᔪᑕᐅᓲᓂᒃ ᐊᒃᑐᐃᔪᓂᒃ ᐃᓄᖕᓂᒃ ᐊᖑᑎᓂᒃ ᓄᑲᑉᐱᐊᓂᒡᓗ. ᑐᓴᖅᑕᐅᔪᒃᓴᑦ ᐱᔭᐅᔪᑦ 2016-2017−ᒥ 
ᑲᑎᓐᓂᕆᔭᐅᔪᓂ ᓄᓇᕗᒻᒥ ᓇᓗᓇᐃᖅᓯᓚᐅᖅᐳᑦ ᐱᑕᖃᙱᓐᓂᖅᑕᖃᕐᓂᖓᓂᒃ ᐱᑐᐃᓐᓇᐅᙱᑦᑐᓂᒃ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᖑᑎᓄᑦ ᓄᑲᑉᐱᐊᓄᓪᓗ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ.   

ᐃᓕᑕᖅᓯᓯᒪᔪᒍᑦ ᐊᕐᓇᐃᑦ ᓂᕕᐊᖅᓵᓪᓗ ᐃᑲᔪᖅᑐᖅᑕᐅᒋᐊᖃᕐᓂᖏᓐᓂᒃ. ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ 
ᐋᖅᑭᒃᓯᓯᒪᓕᖅᑐᑦ ᐊᐃᑦᑑᑎᓄᑦ ᐱᓕᕆᐊᖑᔪᒃᓴᓂᒃ ᐊᑐᐃᓐᓇᐅᑎᑦᑎᔪᓂᒃ ᐊᕐᓇᓄᑦ ᐱᔨᑦᑎᕋᕐᕕᖏᓐᓄᑦ ᑲᑐᔾᔨᖃᑎᒌᓂᒃ 
ᑮᓇᐅᔭᖅᑖᕈᓐᓇᖁᓪᓗᒋᑦ ᐃᑲᔫᑎᒃᓴᖏᓐᓂᒃ ᓄᓇᓕᖕᓄᑦ ᐱᔪᓐᓇᕐᓂᕆᔭᐅᔪᒧᑦ, ᐃᑲᔪᕐᓗᒋᓪᓗ ᐊᕐᓇᐃᑦ ᓂᕕᐊᖅᓵᓪᓗ 
ᐊᔪᕈᓐᓃᕐᓗᑎᒃ ᓲᕐᓗ ᓯᕗᓕᖅᑎᐅᔪᓐᓇᖅᓯᓗᑎᒃ ᐊᒻᒪ ᑮᓇᐅᔭᓕᐅᕋᓱᖕᓂᕐᒧᑦ ᓇᖕᒥᓂᖅᓱᕈᓐᓇᖅᓯᓗᑎᒃ. ᐱᓕᕆᐊᓄᑦ, 
ᐃᓕᓐᓂᐊᖅᑕᐅᔪᒃᓴᓄᑦ, ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ ᐃᑲᔪᖅᓱᐃᓲᖑᕗᑦ ᑕᑯᒃᓴᐅᑎᑦᑎᔪᓂᒃ ᓯᕗᓕᖅᑎᐅᔪᓐᓇᕐᓂᕐᒥᒃ, 
ᐃᖅᑲᓇᐃᔮᖃᕈᓐᓇᕐᓂᕐᒥᒃ, ᖃᓄᐃᙱᑦᑎᐊᕐᓂᕐᒥᒃ, ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐃᑲᔪᖅᓱᖅᑕᐃᓐᓇᕆᓗᒋᑦ 
ᒪᒃᑯᑦᑐᓕᒫᑦ ᓄᓇᓕᖕᓂᑦ ᓄᖅᑲᖓᑎᑦᑎᓇᓱᐊᕐᓂᕐᒥᑦ ᐱᐅᔪᒃᑯᑦ ᐊᒃᑐᐃᓂᖃᕐᓂᐊᖅᑐᖅ ᐊᒥᓲᓂᖏᓐᓂ ᒪᒃᑯᑦᑐᑦ, 
ᐊᕐᓇᐅᓂᖏᑦᑎᒍᑦ ᐊᖑᑕᐅᓂᖏᑦᑎᒍᓪᓘᓐᓃᑦ, ᐃᓚᐅᖃᑕᐅᓕᕐᓗᑎ ᓄᑕᖅᑲᓂᑦ ᓴᐳᔾᔭᐅᒋᐊᓕᖕᓄᑦ.  

ᖃᓄᖅ ᐊᖏᑎᒋᓂᖓ ᐱᓕᕆᕝᕕᖃᖔᓕᕐᓂᕐᒧᑦ ᑭᐅᓯᓂᕐᒧᓪᓘᓐᓃᑦ ᐱᓕᕆᐊᖑᓗᓂ ᓄᓇᓕᖕᓂ ᐃᓄᓕᕆᔨᒧᑦ ᐱᔾᔪᑎᖃᕐᓗᓂ 
ᓄᑕᖅᑲᒥᒃ ᓴᐳᔾᔭᐅᓯᒪᔭᕆᐊᓕᖕᒥᒃ ᑐᙵᕕᖃᖅᑎᑕᐅᕗᖅ ᐋᖅᑭᒃᓱᖅᑕᐅᓯᒪᔪᒧᑦ ᐃᓱᒪᓕᐅᕐᕕᐅᔪᓐᓇᖅᑐᒧᑦ (SDM−ᒧᑦ) 
ᖃᐅᔨᓴᕐᕕᐅᔪᓐᓇᖅᑐᒧᑦ ᑭᐅᓯᓂᕐᒧᓪᓗ ᓯᕗᓪᓕᖅᐸᐅᔾᔭᐅᓯᒪᔪᓄᑦ ᖃᐅᔨᓴᖅᑕᐅᓯᒪᔪᓄᑦ. ᑖᓐᓇ ᐱᓕᕆᔾᔪᓯᖅ 
ᐋᖅᑭᒃᓱᖅᑕᐅᓯᒪᕗᖅ ᒪᓕᖕᓂᐊᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᒧᐊᒍᑕᐅᓗᑎᒃ ᓯᕗᓪᓕᖅᐸᐅᔾᔭᐅᒋᐊᓕᖕᓄᑦ 
ᓄᑕᖅᑲᑦ ᐊᑦᑕᕐᓇᖅᑐᒧᐊᖅᑎᙱᓪᓗᒋᑦ ᑕᒪᐃᓐᓂᒃ ᑎᒥᒃᑯᑦ ᐃᓕᖅᑯᓯᑐᖃᒃᑯᓪᓗ ᑕᐅᑐᒃᑕᐅᔪᒃᑯᑦ. ᒪᓕᒃᑕᐅᔪᒃᓴᑦ 
ᐃᓚᐅᑎᑦᑎᔪᑦ ᖃᐅᔨᓴᕐᓂᕐᒥᒃ ᐊᔾᔨᒌᙱᑦᑐᓂᒃ ᖃᓄᐃᑦᑑᓂᖏᓐᓂ ᐋᓐᓂᕈᑎᑦ ᐃᒃᓯᓐᓇᑰᔪᓪᓘᓐᓃᑦ ᐊᔾᔨᒌᙱᑦᑐᑦ 
ᐱᕐᔪᐊᖅᑐᒥᒃ ᐃᓅᔪᓐᓃᖅᑎᓪᓗᒍ ᓄᑕᕋᖅ, ᑎᒥᒃᑯᑦ ᐋᓐᓂᖅᑎᓪᓗᒍ, ᓄᓕᐊᕐᓂᒃᑯᑦ ᐋᓐᓂᖅᑕᐅᑎᓪᓗᒍ, ᐃᒃᐱᒋᔭᒃᑯᑦ 
ᐋᓐᓂᖅᑕᐅᑎᓪᓗᒍ, ᐃᒃᓯᓐᓇᑰᑎᓪᓗᒍᓗ. ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᖅ ᐃᓚᒌᓄᑦ ᑲᒪᒋᔭᐅᖃᑦᑕᖅᑐᖅ 
ᐱᑎᑦᑎᑕᐃᓕᓂᕐᒧᑦ ᐃᑲᔪᖅᑐᕐᓗᒋᑦ ᐱᒋᐊᒐᔪᒡᓗᑎᒡᓗ ᐊᑭᓕᖅᓱᖅᑕᐅᙱᓪᓗᑎᒃ ᐱᔨᑦᑎᕋᐅᑎᓂᑦ ᐱᔨᑦᑎᕋᐅᑎᓂᒡᓘᓐᓃᑦ 
ᐊᖏᖃᑎᒌᖕᓂᒃᑯᑦ. ᐊᔾᔨᙳᐊᖅ 11 ᐊᑖᓂ ᓇᓗᓇᐃᖅᓯᕗᖅ ᖃᔅᓯᐅᓂᖏᓐᓂᒃ ᓄᑕᖅᑲᑦ ᒪᒃᑯᒃᑐᓪᓗ 
ᐃᑲᔪᖅᓱᖅᑕᐅᓚᐅᖅᑐᑦ ᐱᔨᑦᑎᕋᕐᓂᕐᒧᑦ ᐊᖏᖃᑎᒌᒍᑎᒃᑯᑦ ᒫᑦᓯ 31, 2022−ᒥ ᐱᒋᐊᖅᖢᓂ. 

ᐊᔾᔨᙳᐊᖅ 11: ᓄᑕᖅᑲᑦ ᐱᔨᑦᑎᕋᖅᑕᐅᕙᒃᑐᑦ ᐊᖏᕈᑎᑎᒍᑦ, ᒫᑦᓯ 31, 2022 

 

ᐅᓂᒃᑳᖓ: 

VSA: ᐃᓱᒪᖅᓱᕐᓗᓂ ᐱᔨᑦᑎᕋᕐᓂᕐᒧᑦ ᐊᖏᕈᑎ       POC- ᐸᕐᓇᐅᑎᑦ ᑲᒪᒋᔭᖃᕐᓂᐊᕐᓗᓂ        
ᐃᑲᔪᖅᑎᒧᑦ−ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑎᓄᑦ ᐊᖏᕈᑎ 

ESA: ᐅᐃᒍᔭᐅᔪᑦ ᐱᔨᑦᑎᕋᐅᑎᓄᑦ ᐊᖏᕈᑎᑦ 

 

ᖁᓛᓂ ᑕᑯᒃᓴᐅᑎᑕᐅᔪᖅ, 216−ᖑᔪᑦ ᓄᑕᖅᑲᑦ ᐱᔨᑦᑎᕋᖅᑕᐅᔪᑦ ᐊᖏᕈᑎᒃᑯᑦ, 134 ᓄᑕᖅᑲᑦ ᐱᔨᑦᑎᕋᖅᑕᐅᓚᐅᖅᐳᑦ 
ᐸᕐᓇᐅᑎᑎᒍᑦ ᑲᒪᒋᔭᐅᔪᒧᑦ ᐊᖏᖃᑎᒌᒍᑎᒃᑯᑦ. ᐸᕐᓇᐅᑏᑦ ᐃᑲᔪᕈᑎᒃᓴᑦ ᑎᑎᕋᖅᓯᒪᓪᓗᓂ ᐊᖏᖃᑎᒌᒍᑎᓕᐊᖑᓯᒪᔪᖅ 
ᐊᖓᔪᖅᑳᕆᔭᖅ(ᑦ) ᐱᓕᕆᕝᕕᓪᓗ ᓇᓗᓇᐃᖅᓯᓯᒪᓪᓗᑎᑦ ᐱᓕᕆᐊᒃᓴᖏᓐᓂᑦ ᐸᕐᓇᐅᑎᒥᑦ ᓄᑕᕋᖓᓗ ᐃᓚᒌᓪᓗ 
ᓴᐳᔾᔨᓂᐊᕐᓂᕋᕈᑎᒥᑦ ᓄᑕᕋᖅ ᑖᓐᓇ ᖃᓄᐃᓐᓇᖅᑐᒦᖁᓇᒍ. ᐸᕐᓇᐅᑎ ᑲᒪᒋᔭᐅᓂᕐᒧᑦ ᐊᖏᕈᑎᓂᑦ 
ᐊᑐᖅᑕᐅᕙᒃᑲᓗᐊᖅᑎᓪᓗᒋᑦ ᓄᑕᖅᑲᓄᑦ ᓴᐳᔾᔨᔾᔪᑕᐅᓪᓗᑎᒃ ᐃᓱᒫᓘᑎᑦ ᐱᑕᖃᖅᑎᓪᓗᒋᑦ, ᖃᐅᔨᑎᑦᑎᓯᒪᔪᖅ ᖁᓛᓂ 
ᐊᑐᕆᐊᕈᑎᐅᔪᑦ ᓄᑕᖅᑲᓂᒃ ᓴᐳᔾᔨᔾᔪᑕᐅᓗᓂ ᐱᓕᕆᐊᖑᑦᑎᐊᒃᑲᓐᓂᕈᓐᓇᖅᑐᒦᓪᓗᑎᒃ, ᐃᓚᐅᑎᙱᓪᓗᒋᓪᓗ 
ᐃᖅᑲᖅᑐᐃᕖᑦ. ᐊᔪᕐᓇᙱᑐᐊᕌᖓᑦ, ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐱᓕᕆᖃᑎᖃᖃᑦᑕᕐᓂᐊᖅᐳᑦ ᐃᓚᒌᓂᒃ, 
ᖃᑕᙳᑎᒋᔭᐅᔪᓂᒃ, ᓄᓇᖅᑲᑎᒌᓂᒃ ᐊᒻᒪ ᓄᓇᓕᖕᓂ ᑐᑦᑕᕐᕕᒋᔭᐅᔪᓂᒃ ᐱᕙᓪᓕᐊᑎᑦᑎᑎᓪᓗᒋᑦ ᐸᕐᓇᐅᑎᒥᒃ ᑲᒪᒋᔭᐅᔪᒧᑦ 
ᐊᖏᖃᑎᒌᒍᑎᒥᒃ. ᐸᕐᓇᐅᑦ ᑲᒪᒋᔭᐅᔪᒧᑦ ᐋᖅᑭᒃᓯᙱᑉᐸᑦ ᓴᐳᔾᔨᓂᕐᒧᑦ ᐱᔾᔪᑎᒥᒃ ᐃᖅᑲᖅᑐᐃᕕᖕᒥ ᐃᖅᑲᖅᑐᖅᑕᐅᔪᑦ 
ᑭᖑᓪᓕᖅᐹᖑᔪᓐᓇᖅᑐᖅ ᑖᓐᓇᑐᐊᖑᓗᓂᓗ. 

ᓄᑕᖅᑲᑦ ᐱᔨᑦᑎᕋᖅᑕᐅᕙᒃᑐᑦ ᐊᖏᕈᑎᑎᒍᑦ, ᒫᑦᓯ 31, 2022

VSA POC SSA ESA TOTAL

ᐃᓱᒪᖅᓲᑕᐅᓪᓗᑎᒃ ᐱᔨᑦᑎᕋᐅᑎᓄᑦ ᐊᖏᕈᑎᑦ: ᐊᖏᕈᑎᖃᕐᓂᖅ ᐊᖓᔪᖅᑳᖑᔪᓄᑦ ᐊᒻᒪᓗ ᕿᑐᕐᖓᕆᔭᐅᔪᓄᑦ ᐅᑭᐅᓕᖕᓂᒃ 16 
ᑐᖔᓂ ᓴᐳᔾᔭᐅᔭᕆᐊᖃᙱᓪᓗᑎᒃ, ᑭᓯᐊᓂ ᐃᑲᔪᖅᓱᖅᑕᐅᔭᕆᐊᖃᕐᓗᑎᒃ. 

ᐃᑲᔪᖅᑐᐃᔨᐅᓂᕐᒧᑦ ᐱᔨᑦᑎᕈᑎᓄᑦ ᐊᖏᕈᑎ: ᐊᖏᕈᑎ ᒪᒃᑯᒃᑐᓄᑦ ᐅᑭᐅᖃᖅᑐᓄᑦ 16−ᒥ 19−ᒧᑦ ᐊᑦᑕᕐᓇᖅᑐᒦᔭᑦᑐᑦ 
ᐊᖓᔪᖄᕆᔭᐅᔪᑦ ᐊᖏᕐᕋᖓᓂ ᐊᒻᒪᓗ ᐱᓇᔪᒃᖢᑎᒃ ᓇᖕᒥᓂᖅᓱᕐᓗᑎᒃ ᐃᓅᔪᓐᓇᕐᓂᕐᒥᒃ. 

ᐃᑲᔪᕈᑎᒃᑲᓐᓂᐅᒐᔭᖅᑐᓄᑦ ᐊᖏᕈᑏᑦ: ᐊᖏᖃᑎᒌᖕᓂᖅ ᐱᓕᕆᕝᕕᖕᒥᑦ ᐱᔪᓐᓇᖅᑎᑦᑎᔾᔪᑕᐅᔪᖅ ᐃᑲᔪᖅᑕᐅᒋᐊᒃᑲᓐᓂᖁᓪᓗᒋᑦ 
ᒪᒃᑯᒃᑐᕐᔪᐊᑦ ᐅᑭᐅᓖᑦ 19−ᒥᑦ 25−ᒧᑦ.  

ᐃᖅᑲᖅᑐᐃᕕᒃᑯᑦ ᐊᑐᓕᖁᔭᑦ 

ᐱᖓᓱᐃᓕᖅᑲᖓᕗᑦ ᐃᖅᑲᖅᑐᐃᕕᖕᒥ ᐊᑐᓕᖁᔭᑦ, ᓇᓗᓇᐃᖅᓯᒪᔪᑦ ᐊᑖᓂ, ᐱᓕᕆᐊᒃᓴᖃᖅᑎᑕᐅᔪᑦ ᓄᑕᖅᑲᓄᑦ 
ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᕐᒥ ᓄᑕᖅᑲᒥᒃ ᓴᐳᔾᔨᔭᕆᐊᖃᕌᖓᑕ. ᒫᑦᓯ 31, 2022-ᒥ, 224 ᓄᑕᖅᑲᑦ ᒪᒃᑯᒃᑐᓪᓗ 
ᐃᖅᑲᖅᑐᐃᕕᒃᑯᑦ ᑎᓕᐅᕆᔾᔪᑕᐅᓚᐅᖅᑐᑦ. ᐊᔾᔨᙳᐊᖅ 12 ᐊᑖᓂ ᐊᑐᐃᓐᓇᐅᑎᑦᑎᔪᖅ ᑕᑯᒃᓴᐅᑎᑦᑎᔪᓂᒃ 
ᖃᔅᓯᐅᓂᖏᓐᓂᒃ ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᔪᑦ ᑕᐃᑰᓇ ᐃᖅᑲᖅᑐᐃᕕᖕᒧᑦ ᑎᓕᓯᔾᔪᑎᒃᑯᑦ, ᐃᓚᐅᓪᓗᑎᒃ 
ᖃᔅᓯᐅᓂᖏᑦ ᓄᑕᖅᑲᑦ ᒪᒃᑯᒃᑐᓪᓗ ᑕᐃᑰᓇ ᑎᒍᐊᕆᔭᐅᓚᐅᑲᖕᓂᑰᓂᖅ ᑭᖑᕙᕆᐊᖅᑎᑦᑎᓂᕐᒥᒡᓘᓐᓃᑦ 
ᖃᓄᐃᓕᖓᓕᖅᑐᑦ.  
ᐊᖅᓵᖅᑕᐅᔪᖃᓲᖑᕗᖅ ᓄᑕᕋᖅ ᑲᒪᒋᔭᐅᔪᓐᓃᕌᖓᑦ ᐊᖓᔪᖅᑳᖓᓄᑦ(ᒥᓄᑦ).  
ᑭᖑᕙᕆᐊᖅᑎᑦᑎᓂᖅ ᐱᖁᔭᐅᓂᖅ ᑐᑭᖃᖅᑐᖅ ᐃᖅᑲᖅᑐᐃᕕᖕᒧᑦ ᐊᑐᓕᖁᔭᐅᔪᖅ ᐱᔾᔪᑎ ᐃᖅᑲᖅᑐᐃᕕᖕᒧᐊᒃᑲᓐᓂᕐᓗᒍ 
ᖃᖓᒃᑯᖔᑭᐊᖅ, ᐃᓚᖓ ᐱᖓᓱᓂᒃ ᖃᓄᐃᓕᖓᔪᓂᒃ ᐃᖅᑲᖅᑐᐃᕕᖕᒧᑦ ᐅᑐᓕᖁᔭᐅᔾᔪᑎ ᑲᔪᓯᑎᑕᐅᔪᓐᓇᖅᑐᖅ. 

 

ᐊᔾᔨᙳᐊᖅ 12: ᓄᑕᖅᑲᑦ ᐱᔨᑦᑎᕋᖅᑕᐅᔪᑦ ᐃᖅᑲᖅᑐᐃᕕᒃᑯᑦ ᐊᑐᓕᖁᔭᒃᑯᑦ 

ᓄᑕᖅᑲᑦ ᐱᔨᑦᑎᕋᖅᑕᐅᕙᒃᑐᑦ ᐃᖅᑲᖅᑐᐃᕕᒃᑯᑦ ᐊᑐᓕᖁᔭᒃᑯᑦ, ᒫᑦᓯ 31, 
2022−ᒧᑦ ᑎᑭᓯᒪᔪᑦ

ᐃᖅᑲᖅᑐᐃᕕᒃᑯᑦ ᐊᑐᓕᖁᔭᑦ 

ᐃᓄᓕᕆᔨᒃᑯᓐᓂ ᖃᐅᔨᓴᖅᑕᐅᓂᖅ: ᐃᖃᖅᑐᐃᔨᓐᓂ ᖃᐅᔨᓴᖅᑕᐅᓂᖅ ᑐᕌᑎᑦᑎᕙᒃᑐᑦ CSSW−ᑯᓐᓄᑦ 
ᖃᐅᔨᓴᖅᑕᐅᑎᑦᑎᓗᑎᒃ ᐊᖏᕐᕋᕆᔭᐅᔪᓂᒃ ᒪᓕᒃᖢᑎᒃ ᐊᑐᕆᐊᓖᑦ ᒪᓕᒋᐊᓖᓪᓗ ᖃᐅᔨᓴᖅᑕᐅᓂᒃᑯᑦ. 
ᑖᓐᓇ ᐅᑭᐅᕐᒧᑦ ᐊᑕᐅᓯᕐᒧᑦ ᐊᑐᖅᑕᐅᓲᖅ ᐅᖓᑖᓅᕈᓐᓇᙱᑦᑐᖅ. 

ᐊᑐᓚᐅᑲᒃᑐᒥᑦ ᐱᓯᒪᒃᖠᕐᓂᕐᒧᑦ ᐊᑐᓕᖁᔭᖅ: ᐃᖅᑲᖅᑐᐃᔨᓄᑦ ᖃᐅᔨᓴᖅᑕᐅᓂᖅ ᐊᑐᖁᔨᔪᑦ 
ᑲᒪᒋᔭᐅᔪᒥᑦ ᑲᒪᒋᔭᐅᖁᔭᐅᓗᓂ ᑐᑭᒧᐊᖅᑎᑦᑎᔨᒧᑦ ᐊᑯᓂᐅᑎᒋᖁᔭᖓᓂ. 

ᐱᓯᒪᐃᓐᓇᕐᓂᕐᒧᑦ ᐊᑐᓕᖁᔭᖅ: ᐃᖅᑲᖅᑐᐃᕕᖕᒧᑦ ᐊᑐᓕᖁᔭᖅ ᐃᓕᔭᐅᓂᖅ ᐱᓯᒪᐃᓐᓇᖅᑕᐅᓕᕐᓗᓂ 
ᑐᑭᒧᐊᖅᑎᑦᑎᔨᒧᑦ 16−ᓂᒃ ᐅᑭᐅᖃᓕᖅᓴᓂᖓᓂᒃ, ᐅᖓᕙᕆᐊᖅᑕᐅᔪᓐᓇᖅᑐᖅ 19−ᒧᑦ ᒪᒃᑯᒃᑐᖅ 
ᐊᖏᖅᐸᑦ ᐅᕝᕙᓘᓐᓃᑦ ᑎᓕᔭᐅᒃᐸᑦ ᐃᖅᑲᖅᑐᐃᕕᒃᑯᑎᒍᑦ.  

ᐅᓂᒃᑳᖓ: 

ᐱᓯᒪᔭᐅᑲᐃᓐᓇᕐᓂᖅ: ᐱᓯᒪᔭᐅᑲᐃᓐᓇᖅᑐᖅ       ᐱᓯᒪᔭᐅᖏᓐᓇᓕᕐᓗᓂ: ᓄᑕᕋᐅᑉ ᓇᔪᐃᓐᓇᕐᓂᐊᓕᖅᑕᖏᑦ 
ᐃᓐᓇᕈᖅᓴᓂᕐᒧᑦ     ᐊᖅᓵᖅᑕᐅᓂᑯ: ᐊᖅᓵᖅᑕᐅᔪᑦ ᐅᖓᕙᕆᐊᖅᑕᐅᓂᖓ: ᐊᖓᔪᖅᑳᒧᑦ ᓄᖅᑲᖅᑎᑕᐅᓂᖓ: 
ᐊᖓᔪᖅᑳᒧᑦ ᑎᓕᔭᐅᓂᖅ     ᑎᓕᔭᐅᓚᐅᑲᒃᑐᖅ: ᑎᓕᓯᔾᔪᑕᐅᓚᐅᑲᒃᑐᑦ 

 

ᕿᒥᕐᕈᔭᐅᓂᖓ ᐊᔾᔨᙳᐊᖅ 5a ᓇᓗᓇᐃᖅᓯᖕᒪᑦ ᓱᓕᔪᒥᑦ ᐊᑐᖅᑕᐅᓂᖅᐹᖑᔪᓂᑦ ᐱᔨᑦᑎᕋᕐᓂᕐᒧᑦ ᐊᖏᖃᑎᒌᒍᑎᓂᑦ 
ᐸᕐᓇᐅᑎᑦ ᐸᖅᑭᒃᖠᓂᕐᒧᑦ (POC). 134 ᐸᕐᓇᐅᑎᑦ ᐸᖅᑭᒃᖠᓂᕐᒧᑦ ᐊᑐᓕᖅᑎᑕᐅᓚᐅᖅᐳᑦ ᒫᑦᓯ 31, 2022−ᒥ. 
ᐸᕐᓇᐅᑎᑦ ᐸᖅᑭᒃᖠᓂᕐᒧᑦ ᐊᑐᖅᑕᐅᖔᕈᓐᓇᖃᑦᑕᖅᑐᑦ ᐃᖅᑲᖅᑐᐃᕕᒃᑯᑦ ᐸᒡᕕᓇᙱᓐᓂᖅᓴᐅᓪᓗᑎᒡᓗ ᐃᖅᑲᖅᑐᐃᕕᒃᑯᑦ 
ᐱᓕᕆᔾᔪᓯᐅᕙᒃᑐᒃᑯᑦ.  

ᐊᔾᔨᙳᐊᖅ 12 ᓇᓗᓇᐃᖅᓯᔪᖅ 224 ᓄᑕᖅᑲᑦ ᐱᔨᑦᑎᕋᖅᑕᐅᓚᐅᕐᓂᖏᓐᓂᒃ ᐃᖅᑲᖅᑐᐃᕕᒃᑯᑦ ᑎᓕᔭᐅᓂᒃᑯᑦ. ᖃᔅᓯᑲᓪᓚᑦ 
ᑖᒃᑯᐊ ᓄᑕᖅᑲᑦ ᒪᒃᑯᒃᑐᓪᓗ, 92 ᑲᑎᖦᖢᒋᑦ, ᐃᑲᔪᖅᓱᖅᑕᐅᓲᑦ ᐱᓯᒪᔭᐅᖏᓐᓇᕐᓂᐊᓕᖅᑐᓄᑦ ᑎᓕᓯᔾᔪᑎᒃᑯᑦ. ᐱᒻᒪᕆᐅᕗᖅ 
ᑖᒃᑯᐊ ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᓗᑎᒃ ᐃᑲᔪᖅᑐᐃᔪᓂᒃ ᐃᓂᑖᖅᑎᑕᐅᓯᒪᐃᓐᓇᕐᓂᐊᖅᑐᓂᒃ ᐃᓚᒥᓂᒃ ᓄᓇᕘᒥ. 
ᓴᖅᑭᔮᖅᑎᑦᑎᒃᑲᓐᓂᕐᓂᖅ ᑎᒍᐊᕐᓂᕐᒧᑦ ᐃᑲᔫᓯᐊᓂᑦ ᐱᔭᕆᐊᖃᖅᐳᑦ ᐃᓚᒌᑦ ᑐᓴᐅᒪᑦᑎᐊᕐᓗᑎᒃ ᓂᕈᐊᕈᓐᓇᖁᓪᓗᒋᑦ 
ᓴᖅᑭᑦᑎᓗᑎᒃ ᐱᓯᒪᔭᐅᖏᓐᓇᕐᓂᐊᓕᖅᑐᒥᒃ ᓄᑕᖅᑲᓄᑦ ᐃᓚᒥᓂᒃ ᐅᑎᕈᓐᓇᙱᑦᑐᓄᑦ ᐊᑦᑕᕐᓇᕐᓂᖓᓄᑦ 
ᐃᓱᒫᓘᑎᒋᔭᐅᑐᐊᖅᐸᑦ.  

ᐱᓕᕆᐊᒃᓴᑦ ᐱᕕᖃᕈᑕᐅᔪᑦ ᒪᒃᑯᒃᑐᓄᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᖃᐅᔨᒪᔭᐅᖁᓪᓗᒋᑦ ᐃᓕᓐᓂᐊᑦᑎᐊᖃᑦᑕᕐᓂᖏᓐᓂᒃ 
ᐊᒻᒪ ᐃᖅᑲᓇᐃᔮᖃᕐᓂᖏᓐᓂᒃ ᓄᓇᕘᒥ. ᓄᑕᖅᑲᑦ ᐊᑯᓂᐊᓗᒃ ᑲᒪᒋᔭᐅᒋᐊᖃᓕᕌᖓᑕ ᐱᔨᑦᑎᕋᖅᑕᐅᖃᑦᑕᕆᐊᖃᖅᐳᑦ 
ᐱᕙᒌᔭᖅᑕᐅᓗᑎᒃ ᐃᓅᓯᖏᓐᓄᑦ "ᐅᑭᐅᖏᑦ ᓈᒻᒪᒃᓯᒑᖓᑕ" (ᐅᕝᕙᓘᓐᓃᑦ ᐅᑭᐅᖃᓕᕌᖓᑕ ᐃᒻᒥᓂᒃ ᑲᒪᒋᔪᓐᓇᖅᓯᓗᑎᒃ) 
ᐱᓕᕆᔾᔪᓯᕐᒧᑦ ᐃᓚᒋᔭᐅᓗᓂ ᐱᓕᕆᐊᒃᓴᓄᑦ ᐊᐅᓚᑕᐅᒋᐊᓕᖕᓄᑦ. ᑖᒃᑯᐊ ᐱᔨᑦᑎᕋᐅᑏᑦ ᐱᔭᐅᔭᕆᐊᖃᒻᒪᕆᒃᑐᑦ 
ᓄᓇᕗᒻᒥ; ᑖᒃᑯᐊᖑᙱᑉᐸᑕ, ᒪᒃᑯᒃᑐᑦ ᐊᓯᒥᓄᑦ ᐃᓄᖕᓄᐊᕈᓐᓇᕐᒪᑕ ᐱᕙᒌᔭᖅᓯᒪᙱᑦᑎᐊᕐᓗᑎᒃ. ᑕᒪᓐᓇ 
ᑐᙵᕕᐅᙱᓚᖅ ᐊᖅᑯᑎᒋᓂᐊᖅᑕᖓᓄᑦ ᑲᔪᓯᑦᑎᐊᕐᓂᕐᒧᑦ.   

 

ᓄᑕᖅᑲᑦ ᒪᒃᑯᒃᑐᓪᓗ ᐱᔨᑦᑎᕋᖅᑕᐅᕙᒃᑐᑦ ᓇᓂ ᓄᓇᖃᕐᒪᖔᑕ 

ᓯᕗᓪᓕᖅ ᐃᓂᑖᖅᑎᑦᑎᓂᖅ ᓂᕈᐊᕆᔭᐅᔪᓐᓇᖅᑐᖅ ᓄᑕᖅᑲᒧᑦ ᐊᖅᓵᖅᑕᐅᔭᕆᐊᓕᖕᒧᑦ ᐊᖏᕐᕋᒥᓂᒃ 
ᐃᓚᒥᓄᐊᕐᓂᐊᖅᑎᓪᓗᒍ ᐊᖏᕐᕋᕆᔭᒥᓂ. ᓄᑕᕋᐅᑉ ᒪᒃᑯᒃᑑᓪᓘᓐᓃᑦ ᐱᔭᕆᐊᓕᖏᑦ ᐱᑎᑕᐅᔪᓐᓇᙱᑉᐸᑕ ᐃᓚᖏᓐᓄᑦ 
ᓄᓇᓕᖓᓂᒡᓘᓐᓃᑦ, ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᖃᐅᔨᓇᓱᖃᑦᑕᕐᓂᐊᖅᐳᑦ ᐊᔪᖅᑐᒃᑯᕕᖕᒦᑦᑐᓄᑦ 
ᑲᒪᒋᔭᓕᖕᓄᑦ ᐱᓕᕆᕝᕕᖏᓐᓂ ᓄᓇᕗᒻᒥ, ᓲᕐᓗ ᐱᓯᒪᔭᐅᕙᒃᑐᓄᑦ ᐊᖏᖅᕋᕆᔭᐅᕙᒃᑐᑦ ᐃᑲᕐᕋᓄᑦ 24-ᓄᑦ ᑲᒪᒋᔭᐅᕙᒃᑐᓂ 
ᓄᑕᖅᑲᓄᑦ ᐱᔭᕆᐊᓕᖏᑦ ᖄᖏᐅᑎᓯᒪᒑᖓᑕ ᑲᒪᒋᔭᐅᔾᔪᑎᓄᑦ ᐃᓚᖏᓐᓂ ᑎᒍᐊᙳᐊᖃᖅᑎᖏᓐᓄᓪᓘᓐᓃᑦ. ᑕᒪᕐᒥᑲᓴᒃ 
ᓄᑕᖅᑲᑦ ᒪᒃᑯᒃᑐᓪᓗ ᑲᒪᒋᔭᐅᕙᒃᑐᑦ ᑎᒍᐊᙳᐊᕆᔭᐅᒐᔪᒃᐸᒃᐳᑦ ᐊᓯᖏᓐᓂᒡᓘᓐᓃᑦ ᐃᓚᒥᓃᑎᑕᐅᖃᑦᑕᖅᓯᒪᕗᑦ. 
ᐊᔾᔨᙳᐊᖅ 13 ᐊᑖᓂ ᐊᑐᐃᓐᓇᐅᑎᑦᑎᔪᖅ ᑲᑎᖅᓱᖅᓯᒪᔪᓂ ᓄᑕᖅᑲᑦ ᒪᒃᑯᒃᑐᓪᓗ ᑕᐃᑰᓇ ᑲᒪᒋᔭᐅᓪᓗᑎᒃ 
ᑐᑭᒧᐊᒃᑎᑦᑎᔨᒧᑦ ᐱᔨᑦᑎᕋᖅᑕᐅᓪᓗᑎᒃ ᒫᑦᓯ 31, 2022 ᐱᒋᐊᓚᐅᖅᓯᒪᔪᑦ. 

ᐊᔾᔨᙳᐊᖅ 13: ᐃᓂᑖᖅᑎᑕᐅᔪᑦ ᖃᓄᐃᑦᑑᓂᖏᑦ ᓄᑕᖅᑲᑦ ᒪᒃᑯᒃᑐᓪᓗ ᑐᑭᒧᐊᒃᑎᑦᑎᔨᒧᑦ ᑲᒪᒋᔭᐅᔪᑦ ᓄᓇᕗᒻᒥ 

ᓄᑕᖅᑲᑦ ᐱᓕᕆᑦᑎᐊᕈᓐᓇᕐᓂᖅᐹᑦ ᐃᓚᒌᖕᓃᑎᓪᓗᒋᑦ ᐊᒻᒪ ᓄᓇᖅᑲᑎᖏᓐᓃᑎᓪᓗᒋᑦ, ᑕᐃᒪᐃᒻᒪᑦ ᐱᓕᕆᐊᑦᑎᓐᓂ 
ᑲᒪᒋᔭᖃᖅᐸᒃᐳᒍᑦ ᐱᔨᑦᓯᕐᓂᕐᒥᒃ (ᐱᔨᑦᑎᕋᕐᓂᖅ ᐊᑐᐃᓐᓇᐅᑎᑦᑎᓂᕐᓗ ᐃᓚᒌᓄᑦ ᐅᕝᕙᓘᓐᓃᑦ ᓄᓇᖅᑲᑎᒌᓄᑦ). 
ᓄᓇᓕᖕᓂ ᐃᓄᓕᕆᔨᕗᑦ ᐱᓕᕆᐊᒃᓴᖃᖅᑎᑕᐅᕗᑦ ᓄᓇᓕᖕᓂ, ᐃᓕᖅᑯᓯᓕᕆᓂᕐᒥᒃ, ᐅᖃᐅᓯᕐᒥᒃ ᐊᒻᒪ ᐃᓚᒌᓂᒃ 
ᑲᒪᒋᔭᐅᖏᓐᓇᖁᓪᓗᒋᑦ ᓄᑕᖅᑲᑦ ᐊᑦᑕᕐᓇᙱᑦᑐᒦᑦᑕᕆᐊᖃᕐᓂᖏᓐᓂᒃ.  ᑕᒪᓐᓇ ᐊᐅᓚᓂᐅᔪᖅ ᓇᓕᒧᓐᓂᖃᕐᒥᔪᖅ 
ᐱᖁᔭᕐᒧᑦ ᐱᔾᔪᑎᓕᖕᓂᑦ ᓄᓇᖃᖅᑳᖅᓯᒪᔪᓂᑦ, ᐃᓄᖕᓂᑦ ᐊᓪᓚᖓᔪᓂᓪᓗ ᓄᑕᖅᑲᕐᓂᑦ, ᒪᒃᑯᒃᑐᓂᑦ ᐃᓚᒌᓂᓪᓗ (ᐱᖁᔭᒃᓴᖅ 
C-92), ᐱᕙᓪᓕᐊᑎᑕᐅᓯᒪᔪᑦ ᓄᓇᖃᖅᑳᖅᓯᒪᔪᓂᑦ, ᐊᕕᒃᑐᖅᓯᒪᔪᓂᑦ, ᐅᑭᐅᖅᑕᖅᑐᒥᓪᓗ ᐊᕕᒃᑐᖅᓯᒪᔪᓂᑦ 
ᐱᓕᕆᖃᑎᒌᓂᑦ ᑐᕌᒐᖃᖅᖢᑎᒃ ᓄᓇᖃᖅᑳᖅᓯᒪᔪᑦ ᓄᑕᖅᑲᖏᑦ ᒪᒃᑯᒃᑐᖏᓪᓗ ᑲᑎᙵᑎᑕᐅᖏᓐᓇᖅᐸᒡᓗᑎᒃ ᐃᓚᖏᓐᓄᑦ, 
ᓄᓇᖅᑲᑎᖏᓐᓄᑦ, ᐃᓕᖅᑯᓯᖏᓐᓄᓪᓗ.  

ᐊᔾᔨᙳᐊᖅ 14 ᑕᑯᒃᓴᐅᑎᑦᑎᕗᖅ ᐊᔾᔨᓕᐅᖅᓯᒪᔪᓂᒃ ᓄᑕᖅᑲᓂᒃ ᒪᒃᑯᒃᑐᓂᒡᓗ ᐱᔨᑦᑎᕋᖅᑕᐅᖃᑦᑕᖅᑐᓂᒃ ᐊᐃᓯᒪᑎᓪᓗᒋᑦ 
ᐃᓚᒥᓂᒃ ᐱᖃᑎᖃᖅᖢᑎᒃ. ᕿᑎᕐᒥᐅᑦ ᐊᒥᓲᓛᓂᑦ ᓄᑕᕋᖃᖅᐳᑦ ᒪᒃᑯᒃᑐᖃᖅᐳᓪᓗ ᐱᔨᑦᑎᕋᖅᑕᐅᕙᒃᑐᓂᒃ ᑲᒪᒋᔭᐅᑎᓪᓗᒋᑦ 
ᐱᓯᒪᔭᐅᑎᓪᓗᒋᓪᓘᓐᓃᑦ ᐊᖓᔪᖅᑳᖏᓐᓂᑦ. ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐃᑲᔪᖅᓱᐃᑦᑎᐊᓲᑦ "ᐃᓚᒌᓂᒃ 
ᑲᒪᒋᔭᖃᖅᖢᑎᒃ ᐊᑐᐃᓐᓇᐅᑎᑦᑎᓪᓗᑎᒡᓗ ᐃᓚᒌᓄᑦ" ᐃᓱᒪᒋᕙᕗᑦ ᑖᓐᓇ ᐱᐅᓛᖑᓇᓱᒋᓪᓗᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᓄᓇᓕᖏᓐᓄᓪᓗ. 

ᐊᔾᔨᙳᐊᖅ 14: ᓄᑕᖅᑲᑦ ᐊᖓᔪᖅᑳᒥᓃᑦᑐᑦ ᐊᐃᓯᒪᓪᓗᑎᒃ ᐱᔨᑦᑎᕋᖅᑕᐅᓪᓗᑎᓪᓗ 

ᓄᑕᖅᑲᒥᒃ ᒪᒃᑯᒃᑐᒥᒡᓘᓐᓃᑦ ᐊᔪᕐᓇᕈᔪᒃᑐᓂᒃ ᐃᓗᐊᖅᓴᐃᓂᕐᒧᑦ ᐃᓕᖅᑯᓯᒃᑯᓪᓘᓐᓃᑦ ᐊᖑᒻᒪᑎᑕᐅᔪᓐᓇᙱᑦᑐᓂᒃ ᑕᒫᓂ 
ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ, ᑕᒫᓂᐅᙱᑦᑐᖅ ᐊᖏᕐᕋᕆᔭᐅᔪᓂ ᑲᒪᒋᔭᐅᕙᒃᑐᑦ ᐊᑐᖅᑕᐅᓕᖅᐸᒃᐳᖅ 
ᓇᓗᓇᐃᖅᑕᐅᓯᒪᔪᓂᒃ ᐱᔨᑦᑎᕋᐅᑎᓂᒃ.  73 ᓄᑕᖅᑲᑦ ᒪᒃᑯᒃᑐᓪᓗ, 30% ᑐᖔᓂ ᓄᑕᖅᑲᑦ ᑲᒪᒋᔭᐅᔪᑦ ᑐᑭᒧᐊᒃᑎᑦᑎᔨᒧᑦ, 
ᓄᓇᕘᑉ ᓯᓚᑖᓂ ᑲᒪᒋᔭᐅᔪᑦ.   ᐊᒥᓲᓂᖅᓴᐃᑦ, 68%, ᓄᑕᖅᑲᑦ ᓄᓇᕘᑉ ᓯᓚᑖᓄᐊᖅᑕᐅᓚᐅᖅᑐᑦ ᐱᔾᔪᑎᖃᖅᖢᑎᒃ 
ᐋᓐᓂᐊᖃᕐᓂᖏᓐᓄᑦ. ᐱᔾᔪᑕᐅᓪᓗᑎᒃ ᑭᒡᓕᖃᖅᑎᑕᐅᖃᑦᑕᕐᓂᖏᑦ ᓄᓇᕘᒥ, ᐊᕕᑎᑕᐅᖃᑦᑕᖅᐳᑦ ᓱᓕ ᐊᖏᕐᕋᒥᓂᒃ 
ᐃᓚᒥᓂᒡᓗ ᐱᔭᕆᑐᔪᓂᒃ ᑲᒪᒋᔭᐅᔭᕆᐊᖃᕌᖓᑕ. ᐃᑲᔪᖅᑐᐃᓃᑦ ᐊᑐᐃᓐᓇᐅᔪᑦ ᐱᓕᕆᐊᒃᓴᓂᑦ ᓲᕐᓗ ᓄᓇᓕᖕᓂᑦ 
ᑐᓴᐅᒪᔪᓕᕆᔨᑦ (ᐃᖅᑲᓇᐃᔮᑦ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᓐᓂᑦ ᖃᐅᔨᒋᐊᒃᑲᓐᓂᓲᑦ) ᐱᒻᒪᕆᐅᔪᑦ ᑖᒃᑯᐊ 
ᓄᑕᖅᑲᑦ ᒪᒃᑯᒃᑐᓪᓗ ᐃᓕᖅᑯᓯᖃᐃᓐᓇᖁᓪᓗᒋᑦ ᓄᓇᓕᖕᓂᓪᓗ ᐃᓚᐅᑦᑎᐊᖏᓐᓇᖁᓪᓗᒋᑦ. ᐱᔾᔪᑎᖏᑦ 
ᐃᓂᑖᖅᑎᑕᐅᒋᐊᖃᖅᐸᒃᑐᑦ ᓄᓇᕘᑉ ᓯᓚᑖᓂ ᓇᓗᓇᐃᖅᓯᒪᔪᑦ ᐊᔾᔨᙳᐊᖅ 15 ᐊᑖᓂ. 

 

ᐊᔾᔨᙳᐊᖅ 15: ᐱᔾᔪᑎᑦ ᖃᓄᐃᒻᒪᑦ ᓄᑕᖅᑲᑦ ᒪᒃᑯᒃᑐᓪᓗ ᓄᓇᕘᑉ ᓯᓚᑖᓄᐊᖅᑕᐅᖃᑦᑕᕐᒪᖔᑕ ᑲᒪᒋᔭᐅᔭᖅᑐᖅᖢᑎᒃ 

ᐃᒻᒪᖄ 764 ᓄᑕᖅᑲᑦ ᐊᒻᒪ ᒪᒃᑯᑦᑐᑦ ᐃᓚᒌᓪᓗ, ᐃᓚᓕᐅᔾᔭᐅᓪᓗᑎᒃ ᒪᒃᑯᑦᑐᑦ ᐊᐃᓯᒪᐃᓐᓇᖅᑐᑦ, ᑕᐃᒃᑯᐊᓗ ᑲᒪᒋᔭᐅᔪᑦ 
ᑐᑭᒧᐊᒃᑎᑦᑎᔨᒧᑦ ᐊᔾᔨᒌᙱᑦᑐᓂᑦ ᐱᔾᔪᑎᖃᖅᑐᑦ, ᐃᑲᔪᖅᓱᖅᑕᐅᓚᐅᖅᑐᑦ ᐃᓅᓯᓕᕆᔭᐅᕙᒃᖢᑎᓪᓗ, ᐊᓯᖏᓐᓄᑦ 
ᑐᓐᓂᖅᑯᑕᐅᕙᒃᖢᑎᒃ ᓄᓇᓕᖕᓂ ᐱᓕᕆᑎᑦᑎᔪᓄᑦ, ᐊᕐᕌᒍᕆᓵᖅᑕᑦᑎᓐᓂ. ᐃᓛᓐᓂᒃᑯᑦ, ᐅᐸᑲᖅᑕᕐᕖᑦ ᐅᕝᕙᓘᓐᓃᑦ 
ᐃᓯᑐᐃᓐᓇᖃᑦᑕᖅᑐᑦ ᑎᑎᕋᖅᑕᐅᕙᓚᐅᙱᑦᑐᑦ. ᐊᔾᔨᙳᐊᖅ 16 ᐊᑐᐃᓐᓇᐅᑎᑦᑎᔪᖅ ᐊᑕᖏᖅᖢᒋᑦ ᑲᑎᑕᐅᓪᓗᑎᒃ 
ᓄᑕᖅᑲᑦ ᒪᒃᑯᒃᑐᓪᓗ ᐅᓄᕐᓂᖏᑦ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ ᐱᔨᑦᑎᕋᖅᑕᐅᔪᑦ. 

 

 

 

 

 

 

ᐊᔾᔨᙳᐊᖅ 16: ᓄᑕᖅᑲᑦ ᐱᔨᑦᑎᕋᖅᑕᐅᕙᒃᑐᑦ ᑕᒪᐃᑎᒍᑦ ᐊᕕᒃᑐᖅᓯᒪᓂᖏᑎᒍᑦ  

ᑎᒍᐊᙳᐊᖃᖅᑏᑦ  

ᑎᒍᐊᙳᐊᖃᖅᑏᑦ ᐃᓂᒋᔭᐅᔪᓐᓇᖃᑦᑕᖅᑐᑦ ᐊᑦᑕᕐᓇᖅᑐᒦᑎᑦᑎᕙᙱᖦᖢᑎᒃ ᓄᑕᖅᑲᕐᓂᑦ ᐃᓚᖏᑦ 
ᐃᑲᔪᖅᑕᐅᓇᓱᐊᖅᑎᓪᓗᒋᑦ ᐃᑲᔪᖅᑐᖅᑕᐅᓇᓱᒃᑎᓪᓗᒋᓪᓗ ᐱᕕᖃᖅᑎᓪᓗᒋᓪᓗ ᐅᑎᖅᑎᒃᑲᓐᓂᕈᓐᓇᖅᑎᖦᖢᒋᓪᓗ ᐃᓚᒌᓄᑦ. 
ᑎᒍᐊᙳᐊᖃᖅᑏᑦ ᐊᑐᐃᓐᓇᐅᑎᑦᑎᓲᑦ ᐃᑲᔪᖅᑐᐃᔾᔪᑎᓂᒃ ᓄᑕᖅᑲᕐᓄᑦ ᐃᑲᔪᖅᑕᐅᔭᕆᐊᓕᖕᓄᑦ ᑎᓕᐅᖅᐸᒡᓗᒋᓪᓗ 
ᓄᑕᖅᑲᑦ ᐱᕈᖅᐸᓪᓕᐊᓂᖏᑦ ᖃᓄᐃᓕᐅᕐᓂᕈᓘᔭᒃᑯᑦ ᐱᕙᓪᓕᐊᓂᕆᔭᐅᕙᒃᑐᒃᑯᑦ. ᖃᓄᕈᓘᔮᓗᒃ ᑎᒍᐊᙳᐊᖃᖅᐸᒃᑐᑦ 
ᐃᑲᔪᓲᖑᕗᑦ ᓄᑕᖅᑲᓂᒃ ᐊᒻᒪ ᐃᓚᒌᓂᒃ, ᐅᑯᐊ ᐃᓚᒋᔭᐅᓪᓗᑎᒃ: 

• ᐊᑐᐃᓐᓇᕈᖅᑎᓪᓗᒋᑦ ᑕᖃᐃᖅᓯᕐᕖᑦ, ᑕᖃᐃᖅᓯᖅᑎᓪᓗᒋᑦ ᐃᓚᒌᑦ ᐋᓐᓂᐊᖅᑐᓂᒃ ᕿᑐᕐᖓᓖᑦ  
• ᐃᑲᔪᖅᑐᖅᑕᐅᓲᑦ ᓄᑕᖅᑲᑦ ᐊᖓᔪᖅᑳᖏᑦ ᐋᓐᓂᐊᕕᖕᒥ ᑲᒪᒋᔭᐅᑎᓪᓗᒋᑦ 
• ᑐᐊᕕᕐᓇᖅᑐᒃᑯᑦ ᐱᓯᒪᒃᖠᖅᑎᑦᑎᑲᐃᓐᓇᕈᓐᓇᖅᑐᑦ ᕿᓚᒻᒥᐅᔪᒃᑯᑦ ᐃᓅᕋᑖᑦ ᑎᒍᐊᖅᑖᖑᓕᒑᑎᓪᓗᒋᑦ 
• ᐃᑲᔪᖅᓱᕐᓗᒋᑦ ᐃᓚᒌᑦᑎᐊᖏᓐᓇᖅᑎᓪᓗᒋᑦ ᐊᖓᔪᖅᑳᕆᔭᐅᔪᓂᑦ ᐃᑲᔪᖅᑐᐃᕙᒡᓗᑎᒃ ᐊᒻᒪ ᑲᔪᖏᖅᓴᐃᕙᒡᓗᑎᒃ  
• ᐊᑐᐃᓐᓇᐅᑎᑉᐸᒡᓗᒋᑦ ᐊᑯᓂᐅᔪᒃᑯᑦ ᐃᑲᔪᖅᑐᖅᑕᐅᓗᑎᒃ ᖃᑕᙳᑎᖏᓐᓄᑦ ᐊᓯᖏᓐᓄᓪᓗ ᓄᓇᓕᖕᓂ 

ᒪᒃᑯᒃᑐᓂᒃ ᑕᐃᒪᐃᑦᑕᕆᐊᖃᕌᖓᑦ 

ᖃᑕᙳᑎᒋᔭᐅᔪᑦ ᓇᓗᓇᐃᖅᓯᕕᐅᕙᒡᓗᑎᒃ ᐃᓚᓪᓚᕆᒋᔭᐅᔪᑦ ᓯᕗᓪᓕᐅᔾᔭᐅᓗᑎᒃ ᓄᑕᖅᑲᓄᑦ 
ᑎᒍᐊᙳᐊᕆᔭᐅᒋᐊᖃᕌᖓᑕ. ᑕᐃᒪᓐᓇ ᐃᑲᔪᖅᑐᐃᔪᓐᓇᕐᒪᑕ ᐃᓚᒌᓂᒃ ᓄᑕᖅᑲᑦ ᐊᖏᕐᕋᖅᓯᒪᐃᓐᓇᖁᓪᓗᒋᑦ 
ᐅᕝᕙᓘᓐᓃᑦ ᐃᓚᖃᕐᓂᖏᓐᓂᒃ ᖃᐅᔨᒪᑎᑕᐅᑦᑎᐊᖅᐸᒡᓗᑎᒃ. 222−ᖑᓚᐅᖅᑐᑦ ᓄᑕᖅᑲᑦ ᑎᒍᐊᙳᐊᕆᔭᐅᓚᐅᖅᑐᑦ 
ᓄᓇᕗᒻᒥ 2021-2022−ᒥ. 

 

ᑎᒍᐊᖅᑐᓕᕆᓃᑦ 

ᒪᓕᓪᓗᒍ ᑎᒍᐊᖅᑐᓕᕆᓂᕐᒧᑦ ᐱᖁᔭᖅ, ᐱᓕᕆᕝᕕᕗᑦ ᑲᒪᒋᔭᖃᕐᒪᑕ ᐱᓕᕆᐊᖃᖅᐸᒃᖢᑎᒃ ᑎᒍᐊᖅᑐᓕᕆᓂᕐᒥᑦ, 
ᐱᓕᕆᕝᕕᑦᑎᓐᓂᙶᖓᔪᓂᒡᓗ ᐊᒻᒪ ᐃᓛᒃᑰᖅᑐᓂᒃ ᑎᒍᐊᖅᑐᓕᕆᕙᒃᖢᑎᒃ. ᐊᕐᕌᒍᒥ 2021-2022−ᒥ, ᐃᓚᒌᓄᑦ 

156

264
232

112

764

0

100

200

300

400

500

600

700

800

900

North Baffin South Baffin Kitikmeot Kivaliq Total

ᓄᑕᖅᑲᓄᑦ ᐱᕋᔭᒃᑲᓐᓂᖃᑦᑕᖅᑐᓄᑦ ᐱᔨᑦᑎᕋᐅᑎᑦ ᑕᒪᐃᓐᓄᑦ



27 
 

ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐱᐊᓂᒃᓯᓚᐅᖅᐳᑦ 30−ᓂᒃ ᑎᒍᐊᖅᑕᐅᔪᓂᒃ. ᑖᒃᑯᓇᙵᑦ, 26 ᐃᖅᑲᖅᑐᐃᕝᕕᒃᑯᑦ 
ᑎᒍᐊᖅᑕᐅᓚᐅᖅᐳᑦ ᑎᓴᒪᐃᓪᓗ ᐃᓄᓕᕆᔨᒃᑯᑎᒍᑦ ᑎᒍᐊᖅᑕᐅᓪᓗᑎᒃ.  

ᐃᓄᓕᕆᔨᒃᑯᑎᒍᑦ ᑎᒍᐊᖅᑕᐅᔪᑦ: 

ᐃᓄᓕᕆᔨᒃᑯᑎᒍᑦ ᑎᒍᐊᖅᑕᐅᔪᑦ ᓄᑕᕋᖅ ᑖᓐᓇ ᑎᒍᐊᖅᑖᕆᔭᐅᓂᐊᖅᑐᖅ ᑲᒪᒋᔭᐅᖏᓐᓇᕐᓂᑰᓗᓂ 
ᐱᔭᐅᓯᒪᐃᓐᓇᕐᓂᑰᓗᓂᓗ ᐊᕕᒃᑐᖅᓯᒪᔪᑦ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᓐᓄᑦ ᐃᖅᑲᖅᑐᐃᔨᒃᑯᓐᓄᑦ 
ᑎᓕᓯᔾᔪᑕᐅᓂᑰᓗᓂ. ᐃᓄᓕᕆᔨᒃᑯᑦ ᓄᓇᕗᒻᒥ, ᒪᕐᕉᖕᓂ ᐱᔾᔪᑎᖃᓲᖑᕗᑦ ᑕᐅᕗᖓᓕᒫᖅ ᑲᒪᔨᐅᑎᑦᑎᓂᕐᒥᒃ 
(ᑎᒍᐊᖅᑕᐅᓗᑎᒃ) ᐃᓱᒪᓕᐅᕈᑕᐅᖃᑦᑕᕐᓂᐊᖅᐳᑦ:  

• ᐊᖓᔪᖅᑳᖅ ᐊᒡᔭᖅᓯᒃᐸᑦ ᓄᑕᖅᑲᒥᒃ ᓄᑕᖅᑲᓄᑦ ᓴᐳᔾᔨᔨᒧᑦ ᓄᑕᕋᓛᖓ ᑎᒍᐊᖅᑕᐅᖁᓗᓂᐅᒃ, ᐊᒻᒪ ᐊᖏᕈᑎᑦ 
ᐱᔭᕆᐊᓕᑦ ᐱᔭᐅᓗᑎᒃ ᑐᑭᒧᐊᒃᑎᑦᑎᔨᒧᑦ (ᐊᒡᒍᖅᓯᒪᓂᓕᒃ. 37. (1) ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᑦ 
ᐱᖁᔭᖅ). 

• ᓄᑕᕋᖅ ᐊᖓᔪᖅᑳᖏᓐᓂ ᐊᖅᓵᖅᑕᐅᔪᖅ (ᐊᕕᒃᓯᒪᓂᖓ. 33 ᓄᑕᖅᑲᓄᑦ ᐃᓄᓕᕆᔨᒃᑯᓐᓄᓪᓗ ᐱᖁᔭᖅ) ᐊᓱᐃᓛᒃ 
ᑲᒪᒋᔭᐅᖏᓐᓇᓕᕐᓗᓂ ᐱᔭᐅᓯᒪᔪᖅ ᑐᑭᒧᐊᒃᑎᑦᑎᔨᒧᑦ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᓐᓄᑦ. 

ᐃᖅᑲᖅᑐᐃᕕᒃᑯᑦ ᑎᒍᐊᖅᑕᐅᔪᑦ: 

ᐃᖅᑲᖅᑐᐃᕕᒃᑯᑦ ᑎᒍᐊᖅᑐᖃᓲᖑᕗᖅ ᓄᑕᕋᖅ ᒪᒃᑯᒃᑐᕐᓘᓐᓃᑦ ᑎᒍᐊᖅᑕᐅᓂᐊᖅᑐᖅ ᑲᒪᒋᔭᐅᙱᑉᐸᑦ ᑐᑭᒧᐊᒃᑎᑦᑎᔨᒧᑦ 
ᐃᓄᓕᕆᔨᒃᑯᓐᓂ. ᐃᖅᑲᖅᑐᐃᕕᒃᑯᑦ ᑎᒍᖅᐊᑖᖑᔪᑦ ᐋᖅᑭᓱᖅᑕᐅᓲᖑᕗᑦ ᐃᓛᒃᑰᖓᓪᓗᑎᑦ ᐃᕐᓂᓯᒪᔪᖅ 
ᐊᖓᔪᖅᑳᕆᔭᐅᔪᖅ(ᔫᒃ) ᑎᒍᐊᖅᑎᖓᓗ ᐊᖓᔪᖅᑳᕆᔭᐅᓂᐊᓕᖅᑐᖅ(ᑑᒃ) ᐊᒻᒪ ᒪᓕᒋᐊᓖᑦ ᐊᑐᕆᐊᓕᖏᓐᓂᑦ 
ᑎᒍᐊᖅᑐᓕᕆᓂᕐᒧᑦ ᐱᖁᔭᕐᒥ.  ᓄᑕᖅᑲᑦ ᒪᒃᑯᒃᑐᓪᓗ ᑎᒍᐊᖅᑖᕆᑎᑕᐅᔪᑦ ᑎᒍᐊᙳᐊᖅᑖᖅᐸᒃᑐᓄᑦ ᐃᓚᒌᓄᑦ 
ᓄᓇᕗᒦᙱᑦᑐᓄᑦ, ᑭᓯᐊᓂ ᐊᓱᐃᓛᒃ ᐱᔭᕆᐊᓕᖏᑦ ᑕᒪᕐᒥᒃ ᓄᓇᕗᒻᒥ ᓄᓇᖃᕐᕕᒋᓂᐊᖅᑕᖓᓗ ᓄᓇᕗᒥᓘᓐᓃᑦ 
ᐊᑐᖅᑕᐅᔭᕆᐊᓕᑦ.  

ᐃᓕᖅᑯᓯᒃᑯᑦ ᑎᒍᐊᕐᓂᖅ: 

ᐃᓕᖅᑯᓯᒃᑯᑦ ᑎᒍᐊᕐᓂᖅ ᑕᐃᒪᙵᓂᑐᖄᓗᒃ ᐊᑐᖅᑕᐅᔪᖅ ᓈᒻᒪᒋᔭᐅᓪᓗᑎᓪᓗ ᐊᑐᖅᑕᐅᔾᔪᓯᖏᑦ 
ᑎᒍᐊᖅᑖᕆᔭᐅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᑎᒍᐊᕈᓯᖏᑦᑎᒍᑦ. ᐊᑕᐅᓯᖅ ᑕᒪᕐᒥᒡᓘᓐᓃᑦ ᐊᖓᔪᖅᑳᒃ ᑎᒍᐊᕐᓂᐊᖅᑐᓪᓗ 
ᐊᖓᔪᖅᑳᑦ ᐃᓅᔭᕆᐊᓕᑦ, ᐊᓪᓚᑦ ᐅᕝᕙᓘᓐᓃᑦ ᐊᓪᓚᖓᔪᑦ ᓄᓇᓕᖃᕆᐊᖃᖅᑐᓪᓗ ᐅᕝᕙᓘᓐᓃᑦ ᓱᓕᓗᑎᒃ 
ᐊᒃᑐᐊᓂᖃᕆᐊᓕᑦ, ᓄᓇᕗᒻᒧᑦ. ᐃᓄᐃᑦ ᑎᒍᐊᕈᓯᖏᑦ ᐋᖅᑭᒃᑕᐅᓯᒪᔪᑦ ᑲᒪᓂᐊᖅᑎᓪᓗᒋᑦ ᓄᑕᖅᑲᑦ 
ᐊᖓᔪᖅᑳᓪᓚᑦᑖᖏᓐᓂᒃ ᐊᒻᒪ ᑎᒍᐊᖅᓯᒪᔪᓂᒃ. ᑎᒍᐊᖅᑐᑦ ᐊᖓᔪᖅᑳᑦ ᐃᓚᒋᔭᐅᒐᔪᒃᐳᑦ ᐅᕝᕙᓘᓐᓃᑦ ᓄᓇᖅᑲᑎᖏᓐᓂᒃ 
ᑎᒍᐊᖅᑕᐅᒐᔪᒃᐳᑦ.  

ᐃᓄᐃᑦ ᑎᒍᐊᕈᓯᖏᑦ ᐱᓕᕆᐊᖑᓲᖑᓪᓗᑎᒃ ᑎᒍᐊᖅᑐᓕᕆᔨᓄᑦ ᐊᔾᔨᒌᙱᑦᑐᓂᒃ ᓄᓇᕗᒻᒥ ᓄᓇᑦᓯᐊᒥᓗ ᓄᓇᓕᖕᓂ. 
ᐱᓕᕆᕝᕕᐅᔪᖅ ᐃᑲᔪᖅᑐᐃᖃᑦᑕᖅᐳᑦ ᑎᒍᐊᖅᑐᓕᕆᔨᓂᒃ ᒪᓕᒃᖢᑎᒃ ᓄᓇᖃᖅᑳᖅᓯᒪᔪᑦ ᑎᒍᐊᕐᓂᕐᒧᑦ ᐃᓕᓴᕆᔭᐅᓯᒪᔪᑦ 
ᐱᖁᔭᖅᑎᒍᑦ (ACARA). ᐃᖅᑲᓇᐃᔭᕐᕕᒃ ᑐᕌᖓᑦᑎᐊᖅᑐᒥᒃ ᐃᓚᐅᔾᔪᑎᖃᙱᒃᑲᓗᐊᖅᑎᓪᓗᒍ ᐃᓕᖅᑯᓯᒃᑯᑦ 
ᑎᒍᐊᖅᑐᓕᕆᓂᖅ ᐱᕙᓪᓕᐊᓂᖓᓂᒃ, ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᒃᑯᑦ ᑎᒍᐊᖅᑐᓕᕆᓂᕐᒥ 
ᐃᓕᓴᕆᔭᐅᓯᒪᔪᑦ ᐱᖁᔭᖅ, ᐃᓚᐅᓪᓗᓂ ᑎᓕᓯᔾᔪᑎ, ᐱᓕᒻᒪᒃᓴᐃᓂᖅ, ᐊᒻᒪ ᐊᑭᓕᖅᓱᖅᑕᐅᔾᔪᓯᑦ ᑎᒍᐊᖅᑐᓕᕆᔨᓄᑦ. 
ᒪᓕᒐᖅᑎᒍᑦ, ᐃᓄᐃᑦ ᑎᒍᐊᕈᓯᖏᑦ ᒪᓕᒐᖅᑎᒍ ᐃᓕᓴᕆᔭᐅᑦᑎᐊᖅᑐᑦ ᐃᖅᑲᖅᑐᐃᕕᐅᑉ ᓯᓚᑖᒍᑦ ᐊᒻᒪᓗ 
ᐃᖅᑲᖅᑐᐃᕕᒃᑎᒎᕆᐊᖃᙱᑦᑐᑦ, ᐃᑲᔪᖅᑕᐅᓗᑎᑦ ᐃᓄᐃᑦ ᑎᒍᐊᖅᑐᓕᕆᔨᒻᒪᕆᖕᒧᑦ.  ᐊᔾᔨᙳᐊᖅ 17 ᐊᑖᓂ 
ᐊᑐᐃᓐᓇᐅᑎᑦᑎᔪᖅ ᑲᑎᖦᖢᒋᑦ ᑎᒍᐊᖅᑕᐅᔪᓂᒃ ᐱᔭᕇᖅᑕᐅᔪᓂᒃ ᓄᓇᕗᒻᒥ ᖃᓄᐃᑦᑑᓂᖏᑎᒍᑦ ᐊᒻᒪ 
ᐊᕕᒃᑐᖅᓯᒪᓂᖏᑎᒍᑦ 2021-2022−ᒧᑦ.   

ᐊᔨᙳᐊᖅ 17 ᑲᑎᖦᖢᒋᑦ ᑎᒍᐊᕐᓃᑦ ᖃᓄᐃᑦᑑᓂᖏᑦ ᐊᒻᒪ ᐊᕕᒃᑐᖅᓯᒪᓂᖏᑎᒍᑦ 2021-2022−ᒧᑦ. 

 

ᑎᒍᐊᖅᑕᐅᓯᒪᔪᑦ ᐃᓕᖅᑯᓯᕆᔭᐅᔪᒃᑯᑦ ᑎᒍᐊᖅᑕᐅᕙᓚᐅᖅᐳᑦ ᐱᓕᕆᐊᖑᕙᓚᐅᖅᖢᑎᒡᓗ ᓄᓇᖃᖅᑳᖅᓯᒪᔪᑦ 
ᑎᒍᐊᕈᓯᖏᓐᓄᑦ ᐱᖁᔭᒃᑯᑦ. ᐱᔾᔪᑕᐅᔪᑦ ᒪᓕᒐᓕᐊᖑᔪᒪᔪᓂᒃ ᐊᑐᐃᓐᓇᕈᖅᑎᓪᓗᒋᑦ ᐱᓕᕆᔾᔪᓰᑦ ᐃᓄᐃᑦ 
ᑎᒍᖅᑐᓕᕆᔾᔪᓯᖏᓐᓂᒃ ᐃᒃᐱᒋᔭᐅᑦᑎᐊᑐᐃᓐᓇᕆᐊᖃᖅᐳᑦ ᐊᒻᒪ ᐃᓕᑕᕆᐅᒪᔭᐅᑐᐃᓐᓇᕆᐊᖃᖅᐳᑦ. ᒪᓕᒐᖅᑎᒍᑦ, 
ᐃᓄᐃᑦ ᑎᒍᐊᕈᓯᖏᑦ ᒪᓕᒐᖅᑎᒍᑦ ᐃᓕᓴᕆᔭᐅᑦᑎᐊᖅᑐᑦ ᐃᖅᑲᖅᑐᐃᕕᐅᑉ ᓯᓚᑖᒍᑦ ᐊᒻᒪᓗ 
ᐃᖅᑲᖅᑐᐃᕕᒃᑎᒎᕆᐊᖃᙱᑦᑐᑦ, ᐃᑲᔪᖅᑕᐅᓗᑎᑦ ᐃᓄᐃᑦ ᑎᒍᐊᖅᑐᓕᕆᔾᔪᓯᖏᑦᑎᒍᑦ. 

ᑎᒍᐊᖅᑐᓕᕆᔩᑦ ᐱᓕᕆᖃᑦᑕᖅᐳᑦ ᐃᓄᐃᑦ ᑎᒍᐊᕈᓯᖏᑦᑎᒍᑦ ᐃᕐᓂᔭᐅᔫᑉ ᓇᓕᐊᒃ ᐊᖓᔪᖅᑳᖓ ᓄᓇᕗᒥᐅᑕᐅᒃᐸᑦ 
ᐃᓅᓗᓂ, ᑎᒍᐊᖅᑐᕐᓗ ᐊᖓᔪᖅᑳᕆᔭᐅᓂᐊᓕᖅᑐᖅ ᓄᓇᕗᒥᐅᑕᐅᓗᓂ ᐃᓄᓪᓚᕆᐅᒃᐸᑦ. ᐃᓄᐃᑦ ᑎᒍᐊᕈᓯᖏᑎᒍᑦ 
ᑎᓕᔭᐅᓯᒪᔪᑦ ᕿᐱᓗᒍᓐᓇᖅᑐᑦ ᐱᕙᓪᓕᐊᑎᑦᑎᔭᕆᐊᒃᓴᖅ ᐃᓄᐃᑦ ᑎᒍᐊᕈᓯᖏᑎᒍᑦ ᒪᓕᒃᑕᐅᙱᑐᐊᕈᑎᒃ ᒪᓕᒐᓕᐊᑎᒍᑦ 
ᐅᕝᕙᓘᓐᓃᑦ ᐃᓄᐃᑦ ᐱᖅᑯᓯᖏᑎᒍᑦ.  ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐊᑭᓖᖃᑦᑕᖅᑐᑦ ᐱᐊᓂᒃᓯᒪᔪᓂᒃ ᐊᒻᒪᓗ 
ᐊᑎᓕᐅᖅᓯᒪᔪᓂᒃ ᑎᒍᐊᖅᑕᐅᔪᓂᒃ ᐊᒻᒪᓗ ᐊᕐᕌᒍᑕᒫᑦ ᐃᓕᓐᓂᐊᖅᑎᑦᑎᕙᒃᖢᑎᒃ ᐃᓄᐃᑦ ᑎᒍᐊᖅᑐᓕᕆᔨᖏᓐᓂᒃ. 

 

ᐅᖓᕙᕆᐊᖅᓯᒪᔪᑦ ᐱᔨᑦᑎᕋᐅᑏᑦ 

ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐱᔨᑦᑎᕋᖃᑦᑕᖅᐳᑦ ᐊᖏᕈᑎᖃᖅᐸᒃᖢᑎᒡᓗ ᒪᒃᑯᒃᑐᓂᒃ ᒪᓕᒡᓗᒍ ᐊᒡᒍᖅᓯᒪᓂᓕᒃ 
6 (1) ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖅ. ᒪᒃᑯᒃᑐᑦ ᐱᔪᓐᓇᖅᑐᑦ ᑖᒃᑯᓂᖓ ᐱᔨᑦᑎᕋᐅᑎᓂᑦ 
ᐃᓂᖃᕈᓐᓇᙱᑉᐸᑕ ᐊᖓᔪᖅᑳᖏᓐᓂ ᐃᑲᔪᖅᑕᐅᔭᕆᐊᖃᕐᓗᑎᒡᓗ ᐃᒻᒥᓂᒃ ᑲᒪᒋᓗᑎᒃ.  
 
ᖃᓄᐃᑦᑑᓂᖏᑦ ᐃᑲᔪᖅᑐᐃᔾᔪᑏᑦ, ᓇᓗᓇᐃᖅᑕᐅᓯᒪᔪᑦ ᒪᓕᒐᕐᒥᑦ, ᐊᑐᐃᓐᓇᐅᑎᑕᐅᔪᓐᓇᖅᑐᑦ ᐱᓕᕆᕝᕕᖕᒧᑦ 
ᐃᑲᔪᖅᑐᐃᔾᔪᑎᑦ ᒪᒃᑯᒃᑐᓄᑦ ᐅᑯᓂᖓ ᐃᓚᖃᖅᑐᑦ:  

• ᐃᓅᓯᓕᕆᓂᖅ 
• ᐊᖓᔪᖅᑳᓄᑦ ᐱᓕᕆᐊᑦ 
• ᐱᔨᑦᑎᕋᐅᑎᑦ ᐱᐅᓯᒋᐊᕈᑎᒃᓴᑦ ᒪᒃᑯᒃᑐᑦ ᑮᓇᐅᔭᑎᒍᑦ ᖃᓄᐃᓕᖓᓂᕆᔭᖏᓐᓄᑦ 
• ᐱᔨᑦᑎᕋᐅᑎᑦ ᐱᐅᓯᒋᐊᕈᑎᒃᓴᑦ ᒪᒃᑯᒃᑐᑦ ᐃᒡᓗᖏᓐᓄᑦ 
• ᐋᖓᔮᕐᓇᖅᑐᖅ ᐃᒥᐊᓗᖕᒧᓪᓘᓐᓃᑦ ᒪᒥᓴᖅᑕᐅᓂᖅ ᐸᓂᖅᓯᕆᐊᖅᓯᒪᓂᕐᓘᓐᓃᑦ 
• ᐊᑐᓕᖁᔭᐅᓯᒪᔪᑦ ᐊᑲᐅᙱᓪᓕᐅᕈᑕᐅᔪᓄᑦ; ᐊᒻᒪᓗ 
• ᐊᓯᖏᑦ ᐱᔨᑦᑎᕋᐅᑏᑦ ᐊᖏᕈᑕᐅᔪᑦ ᑐᑭᒧᐊᒃᑎᑦᑎᔨᒧᑦ ᒪᒃᑯᒃᑐᒧᓪᓗ. 

 
 
2021-2022−ᒥ, 29−ᓂᒃ ᒪᒃᑯᒃᑐᓂᒃ ᐱᔨᑦᑎᕋᖅᑕᐅᔪᖃᓚᐅᖅᐳᖅ ᐅᖓᕙᕆᐊᖅᓯᒪᓪᓗᑎᒃ ᐱᔨᑦᑎᕋᐅᑎᑦ 
ᐊᖏᖃᑎᒌᒍᑎᒃᑯᑦ.  ᑕᒪᕐᒥᑲᓴᑦᑎᐊᖅ ᐅᖓᕙᕆᐊᖅᓯᒪᔪᑦ ᐱᔨᑦᑎᕋᐅᑎᓄᑦ ᐊᖏᖃᑎᒌᒍᑕᐅᓯᒪᔪᑦ ᕿᑎᕐᒥᐅᓃᓚᐅᖅᐳᑦ. 
ᓇᓕᒧᒌᒃᑐᑦ ᐊᖑᑎᑦ ᐊᕐᓇᐃᓪᓗ ᐱᔨᑦᑎᕋᖅᑕᐅᓚᐅᖅᑐᑦ ᐊᕐᕌᒍᒥ. ᐊᔾᔨᙳᐊᖅ 18 ᐊᑖᓂ ᐊᑐᐃᓐᓇᐅᑎᑦᑎᔪᖅ 
ᐊᑕᖐᔪᒥᒃ ᐅᖓᕙᕆᐊᖅᓯᒪᔪᓂᒃ ᐱᔨᑦᑎᕋᕐᓂᕐᒧᑦ ᐊᖏᕈᑎᓂᒃ ᐊᑐᖅᑕᐅᔪᓂᒃ ᓄᓇᕘᓕᒫᒥ ᓄᓇᓕᖃᕐᕕᖏᑎᒍᑦ 
ᐊᕐᓇᐃᓪᓗ ᐊᖑᑏᓪᓗ ᒪᓕᒃᑕᐅᓪᓗᑎᒃ.  

ᐊᔾᔨᙳᐊᖅ 18: ᐅᖓᕙᕆᐊᖅᓯᒪᔪᑦ ᐱᔨᑦᑎᕋᐅᑎᓄᑦ ᐊᖏᕈᑎᑦ ᐊᕐᓇᓄᑦ/ᐊᖑᑎᓄᑦ ᐊᒻᒪ ᐊᕕᒃᑐᖅᓯᒪᓂᖏᓐᓄᑦ 

 

ᒪᒃᑯᒃᑐᑦ ᐃᓐᓇᕈᖅᐸᓪᓕᐊᔪᑦ 

ᐱᓕᕆᐊᒃᓴᓄᑦ ᐊᐅᓚᑦᑎᔨᑦ ᐱᓕᕆᐊᒃᓴᓂᒃ ᐅᐸᓗᖓᐃᔭᐃᓪᓗᐊᖅᑐᑦ ᒪᒃᑯᒃᑐᓂᑦ ᐃᓐᓇᕈᖅᐸᓪᓕᐊᔪᓄᑦ ᑖᒃᑯᐊᓗ 
ᒪᒃᑯᒃᑐᑦ ᐱᓕᕆᐊᖃᕈᓐᓇᖁᓪᓗᒋᑦ ᐃᓅᓯᕐᒧᑦ ᐊᔪᖅᑕᐅᙱᑦᑐᓂᒃ ᓲᕐᓗ ᐊᓐᓄᕌᓂᑦ ᐅᐊᓴᐃᔪᓐᓇᖅᓯᓗᑎᒃ, 
ᓂᐅᕕᕈᓐᓇᖅᓯᓗᑎᒃ ᓴᓗᒪᑎᑦᑎᔪᓐᓇᖅᓯᓗᑎᒡᓗ, ᑮᓇᐅᔭᓕᕆᔪᓐᓇᖅᓯᓗᑎᒃ ᐊᓯᖏᓐᓂᒡᓗ). ᖃᓄᐃᓕᐅᕈᑎᑦ 
ᐃᓚᐅᑎᑦᑎᓪᓗᐊᖅᑐᑦ ᐃᖅᑲᓇᐃᔭᕐᓂᕐᒧᑦ ᐱᑐᐃᓐᓇᕆᐊᖃᓕᕐᓂᕐᒥᒃ ᐱᕙᓪᓕᐊᑎᑦᑎᓂᕐᓗ ᑐᙵᓂᖃᑦᑎᐊᖅᑐᒥᒃ 

ᐅᐃᒍᔭᐅᔪᑦ ᐱᔨᑦᑎᕋᐅᑎᓄᑦ ᐊᖏᕈᑎᑦ ᐊᕐᓇᐃ/ᐊᖑᑎᑦ
ᒪᓕᒃᖢᒋᑦ

ᐊᕕᒃᑐᖅᓯᒪᔪᒥᓪᓗ 2021-2022−ᒧᑦ

ᐃᓅᖃᑎᒌᖕᓂᕐᒧᑦ ᐃᑲᔪᖅᓱᐃᓂᕐᒥ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᔾᔪᑎᓂᒃ ᑎᑭᐅᑎᓚᐅᙱᑎᓪᓗᒋᑦ 
ᐃᓐᓇᕈᓚᐅᙱᑎᓪᓗᒋᓪᓗ. ᒪᒃᑯᒃᑐᖅ ᐃᓚᐅᖃᑕᐅᔭᕆᐊᓕᒃ ᐸᕐᓇᐃᔪᓂᒃ ᐅᖃᖃᑎᒋᔭᐅᔭᕆᐊᖃᖅᖢᓂᓗ ᑕᒪᐃᓐᓂᒃ 
ᖃᓄᐃᓕᐅᖅᐸᓪᓕᐊᓕᕌᖓᑕ. ᓈᒻᒪᒃᑳᖓᑦ, ᐊᓯᖔᖏᑦ ᐸᖅᑭᔨᑦ, ᒪᓕᒐᖅᑎᒍᑦ ᐸᖅᑭᔨᑦ, ᐃᓕᓴᐃᔨᑦ, ᓇᑭᙶᕐᓂᖏᑦ 
ᐊᒻᒪᓘᓐᓃᑦ ᐊᓯᖏᑦ ᐃᑲᔪᖅᓱᐃᔨᑦ ᐃᓄᐃᑦ ᓇᓗᓇᐃᖅᑕᐅᓯᒪᔪᑦ ᒪᒃᑯᒃᑐᒧᑦ ᐃᓚᐅᑐᐃᓐᓇᕆᐊᖃᕐᒥᔪᑦ. 
 
9 ᒪᒃᑯᒃᑐᑦ ᑲᒪᒋᔭᐅᔪᓐᓃᓚᐅᖅᑐᑦ 2021-2022−ᒥ. ᑲᒪᒋᔭᐅᓪᓗᐊᑕᕐᓂᐊᖅᑐᑦ ᐊᓯᔾᔨᖅᐸᓪᓕᐊᑎᓪᓗᒋᑦ 
ᐱᕙᒌᔭᖅᑎᓪᓗᒋᑦ ᐃᑲᔪᕐᓗᒋᓪᓗ ᒪᒃᑯᒃᑐᑦ ᐃᓚᒌᑦ ᖃᓄᐃᙱᑦᑎᐊᖅᑐᓕᕆᔨᑦ ᐱᓕᕆᔾᔪᓯᖓᓐᓂᒃ ᐊᓯᖏᓐᓂᒃ ᐱᓕᕆᕝᕕᖕᓂ 
ᐊᒻᒪ ᓄᓇᓕᖕᓂ ᐱᓕᕆᐊᓂᒃ ᐃᖏᕐᕋᓯᑎᑉᐸᒡᓗᒋᑦ ᐊᖅᑯᑎᒃᓴᖏᓐᓂᒃ ᐊᓂᒍᐃᔪᓐᓇᖁᓪᓗᒋᑦ. ᑕᒪᓐᓇ ᒪᓕᒃᐳᖅ 
ᐃᓄᙳᖅᓴᐃᓂᖅ−ᑐᙵᕕᓕᖕᒥᒃ ᐊᑐᖅᑕᐅᕙᒃᑐᒥᒃ, ᐋᖅᑭᒃᓱᐃᕙᓪᓕᐊᓂᕐᒥᒃ ᐊᖏᒡᓕᕙᓪᓕᐊᑎᑦᑎᓂᕐᒥᒡᓘᓐᓃᑦ 
ᑖᒃᑯᓂᖓ ᒪᒃᑯᒃᑐᓂᒃ ᑲᔪᓯᓂᖃᑦᑎᐊᕐᓗᑎᒃ ᐃᓚᒋᔭᐅᓕᕈᓐᓇᖁᓪᓗᒋᑦ ᐃᓅᖃᑎᒌᓂ−ᓯᕗᓂᒃᓴᑦᑎᓐᓂ ᓄᓇᕗᒻᒥ 
ᓯᕗᓕᖅᑎᒋᔭᐅᓛᖅᑐᓄᑦ. 

 

 

 

ᑐᕌᒐᕆᓯᒪᔭᕗᑦ ᑲᔪᓯᑎᑦᑐᒪᔭᕗᑦ: ᐋᖅᑭᒃᓱᐃᕙᓪᓕᐊᓂᖅ ᐱᐅᓛᓂᒃ 
ᐱᓕᕆᐊᒃᓴᓂᒃ ᓵᑕᐅᓕᕈᓐᓇᕐᓂᕐᒥᒡᓗ 

ᐱᓕᕆᐊᒃᓴᑦᑎᐊᕙᑦ ᖃᓄᐃᓕᐅᖅᑎᑦᑎᖃᑦᑕᕐᓂᕐᓗ 

ᐃᓚᒌᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ: 

ᓄᓇᓕᖕᓂ ᑲᒪᔨ, ᐊᕐᓇᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓄᑦ, ᐃᖅᑲᓇᐃᔮᒃᓴᖅ ᐃᖃᓗᖕᓂ 
ᐃᖅᑲᓇᐃᔭᖅᑎᖃᐃᓐᓇᓕᖅᑐᖅ ᑕᐃᒪᙵᑦ ᕕᕗᐊᕆ 2022-ᖑᓚᐅᖅᑎᓪᓗᒍ. ᒫᓐᓇᐅᔪᖅ, ᐊᐅᓚᑦᑎᔨ ᐱᓕᕆᖃᑎᖃᖅᓯᒪᔪᖅ 
ᐊᔾᔨᒌᙱᑦᑐᓂᑦ ᒐᕙᒪᒃᑯᑦ ᓄᓇᕗᒻᒥ ᐱᓕᕆᕝᕕᖏᓐᓂᑦ ᐃᓄᐃᓪᓗ ᑲᑐᔾᔨᖃᑎᒌᖏᓐᓂᑦ, ᑕᒪᐃᓐᓂᑦ ᓄᓇᕗᒻᒥ 
ᐊᓯᖏᓐᓂᓪᓗ ᐊᕕᒃᑐᖅᓯᒪᔪᓂᑦ, ᓴᖅᑭᑎᓂᐊᖅᖢᑎᒃ ᓄᑖᓂᑦ ᐱᓕᕆᖃᑎᒌᒍᓯᕐᓂᒃ ᓴᙱᒃᑎᒋᐊᕐᓗᒋᓪᓗ ᐱᑕᖃᕇᖅᑐᑦ.  

ᐊᕐᓇᐃᑦ ᐊᑦᑕᕐᓇᖅᑐᒦᖁᓇᒋᑦ ᐱᒋᐊᕈᑎᓄᑦ ᐅᖃᖃᑎᒌᒍᑎᑦ ᐱᓕᕆᐊᖑᓚᐅᖅᑐᑦ ᐃᖃᓗᖕᓂ, ᐃᖃᓗᒃᑑᑦᑎᐊᒥ ᐊᒻᒪ 
ᑰᒑᕐᔪᖕᒥ. ᐅᖃᖃᑎᒌᒃᑎᓪᓗᒋᑦ ᑲᒪᒋᔭᖃᓚᐅᖅᐳᑦ ᖃᓄᖅ ᐱᓕᕆᕝᕖᑦ ᑲᑐᔾᔨᖃᑎᒌᓪᓗ ᐱᓕᕆᖃᑎᒌᖕᓂᖅᓴᐅᔪᓐᓇᕐᒪᖔᑕ 
ᓄᓇᕗᒻᒥᐅᑦ ᐱᔨᑦᑎᕋᑦᑎᐊᖁᓪᓗᒋᑦ ᐃᑲᔫᑎᒃᓴᖃᑦᑎᐊᕐᓗᑎᒡᓗ ᐃᓚᒋᔭᐅᓗᓂ ᐱᒋᐊᖅᑎᑦᑎᓂᕐᒧᑦ ᐱᓕᕆᖃᑎᒌᖕᓂᖅ 
ᐋᓐᓂᖅᓯᕆᑎᑦᑎᑦᑕᐃᓕᒪᓂᕐᒧᑦ ᓄᓇᕘᓕᒫᒥ.  

ᐊᒻᒪ ᓱᓕ, ᓄᓇᓕᖕᓂ ᐊᐅᓚᑦᑎᔨᑦ ᐱᓕᕆᖃᑎᒌᓄᑦ ᐃᖃᓗᒃᑑᑦᑎᐊᓕᐊᓚᐅᖅᐳᑦ 2022 ᐅᑭᐅᖓᓂ, ᐊᐅᓚᑦᑎᔨᖃᖅᖢᑎᒃ 
ᐋᓐᓂᖅᓯᕆᑎᑦᑎᑦᑕᐃᓕᒪᓂᕐᒧᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᓕᕆᐊᖑᕙᓪᓕᐊᔪᒪᔪᓂᒃ, ᐱᓕᕆᑎᑦᑎᔪᒪᓪᓗᑎᒃ ᐅᓪᓗᓄᑦ 
ᖁᓕᓄᑦ ᒪᒃᑯᒃᑐᓄᑦ ᑐᓴᐅᒪᑎᑦᑎᔨᓂᒃ ᒪᒃᑯᒃᑐᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᒃᓱᕈᕐᓇᖅᑐᖅᓯᐅᕐᓂᖏᓐᓂᒃ ᕿᓄᐃᓵᖅᐸᒃᖢᑎᒃ 
ᐊᒻᒪ ᒪᒥᓴᖅᐸᒃᖢᑎᒃ.  
ᐃᓄᓕᕆᔨᒃᑯᑦ ᑮᓇᐅᔭᖃᖅᑎᑦᑎᓲᖑᒋᕗᑦ ᑎᓴᒪᓄᑦ ᐊᕐᓇᓄᑦ ᕿᒫᕝᕕᖕᓄᑦ ᓄᓇᕗᒻᒥ, ᐃᖃᓗᖕᓂ, ᐃᖃᓗᒃᑑᑦᑎᐊᒥ, ᑰᒑᕐᔪᖕᒥ 
ᐊᒻᒪ ᑲᖏᖅᖠᓂᕐᒥ. ᐊᕐᕌᒍᑕᒫᑦ ᕿᒫᕝᕕᖕᒥᑦ ᕿᒥᕐᕈᖃᑦᑕᖅᑐᑦ ᓇᓗᓇᐃᖅᓯᔪᒪᓪᓗᑎᒃ ᕿᒫᕝᕕᖕᒥᑦ ᐊᐅᓚᓂᖏᑦ 
ᐊᑦᑕᓇᙱᑦᑐᒦᒃᑲᓗᐊᕐᒪᖔᑕ, ᐱᖅᑯᓯᕐᒨᖓᒐᓗᐊᕐᒪᖔᑕ ᐃᑉᐱᒋᔭᐅᑦᑎᐊᕋᓗᐊᕐᒪᖔᑕᓗ ᑭᐅᔭᐅᓗᑎᒃ 

ᐱᔭᕆᐊᖃᕐᓂᖏᓐᓄᑦ ᓄᓇᖃᖅᑐᑦ. ᕿᒥᕐᕈᓃᑦ ᐊᔪᕐᓇᓚᐅᖅᑐᑦ ᑕᒪᑐᒪᓂ ᐊᕐᕌᒍᒥᑦ ᓄᕙᒡᔪᐊᕐᓇᖅ-19−ᒧᑦ 
ᑭᒡᓕᖃᖅᑎᑕᐅᓂᖏᓐᓄᑦ, ᑭᓯᐊᓂᓕ ᐱᓕᕆᕝᕕᐅᔪᑦ ᐱᒋᐊᒃᑲᓐᓂᕈᒪᔪᑦ ᐊᕐᕌᒍ.   

ᐋᓐᓂᖅᑎᕆᑎᑦᑎᑦᑕᐃᓕᓂᕐᒧᑦ ᓄᑕᖅᑲᓂᒃ ᒪᒃᑯᒃᑐᓂᒡᓗ ᐱᓕᕆᐊᖑᕙᓪᓕᐊᖑᔪᒪᔪᑦ: 

ᓄᑕᖅᑲᑦ ᒪᒃᑯᒃᑐᓪᓗ ᐋᓐᓂᖅᓯᖅᑕᐅᕙᒃᑐᑦ ᓄᖅᑲᖅᑎᑕᐅᖁᓪᓗᒋᑦ ᐱᓕᕆᐊᖑᑎᑕᐅᔪᑦ ᐱᓕᕆᖃᑎᒌᒐᓱᖃᑦᑕᖅᐳᑦ 
ᖃᔅᓯᑲᓪᓚᖕᓂᒃ ᑐᑦᑕᕐᕕᒋᔭᐅᔪᓂᒃ ᐊᒻᒪ ᑲᑐᔾᔨᖃᑎᒌᓂᒃ ᑕᒪᐃᓐᓂᒃ ᓄᓇᕘᒥ ᐊᒻᒪ ᓯᓚᑖᓂ ᐱᓕᕆᓪᓗᑎᒃ 
ᐋᓐᓂᖅᓯᕆᑎᑦᑎᑦᑕᐃᓕᓂᕐᒥᒃ ᓄᓇᕘᓕᒫᒥ ᒪᒃᑯᒃᑐᓄᑦ ᐊᒻᒪ ᓄᑕᖅᑲᓄᑦ. ᑕᒪᓐᓇ ᐃᓚᖃᖅᐳᖅ ᐱᓕᕆᐊᒃᓴᓂᒃ 
ᐊᑐᓕᖅᑎᑦᑎᓂᕐᒥᒃ ᐅᑯᑎᒎᓇᖅ, ᒪᒃᑯᒃᑐᓄᑦ ᐱᓕᕆᐊᖑᕙᓪᓕᐊᔪᓄᑦ ᑮᓇᐅᔭᖁᑎᒋᔭᐅᔪᓄᑦ. 
ᐋᓐᓂᖅᑎᕆᑎᑦᑎᑦᑕᐃᓕᒪᓂᖅ ᓄᑕᖅᑲᓂᒃ ᒪᒃᑯᒃᑐᓂᒡᓗ ᐱᓕᕆᐊᖑᕙᓪᓕᐊᔪᒪᔪᑦ ᐱᓕᕇᓐᓇᖅᐳᑦ 
ᐅᔾᔨᕆᔭᐅᓕᖅᑎᑦᑐᒪᓪᓗᒋᑦ ᓄᑕᖅᑲᑦ ᐱᑦᑎᐊᖅᑕᐅᖃᑦᑕᙱᑦᑐᑦ ᐊᒻᒪ ᐃᒃᓯᖕᓇᑰᔪᑦ ᑭᐅᓯᓂᐊᕐᓗᓂ ᐊᖏᖃᑎᒌᒍᑎᑦ. 
ᑲᔪᓰᓐᓇᖅᑐᓂᒃ ᐅᓂᒃᑲᐅᓯᖃᖅᑐᖃᖅᐸᓪᓕᐊᕗᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᒪᓕᒐᓕᕆᔨᒃᑯᓐᓂ, 
ᐃᓕᓐᓂᐊᕐᓂᓕᕆᓂᕐᒧᑦ ᐊᓯᖏᓐᓄᓪᓗ ᐱᔨᑦᑎᕋᖅᑎᒋᔭᐅᕙᒃᑐᓂᒃ. ᑕᒪᕐᒥᑦᑎᐊᖅ ᐱᖃᖃᑕᐅᔪᑦ ᓄᓇᕗᒻᒥ 
ᐅᖃᐅᓯᖃᖅᓯᒪᕗᑦ ᐊᖏᖃᑎᒌᒍᒻᒥᒃ ᐊᐅᓚᑕᐅᑦᑎᐊᖅᑐᒥᒃ ᑭᐅᓯᓂᕐᒥᒃ ᑕᒪᐃᓐᓄᑦ ᐱᓕᕆᕝᕕᒋᔭᐅᔪᓕᒫᓄᑦ 
ᓴᖅᑭᑦᑎᓂᐊᓕᕌᖓᑕ ᓄᑕᖅᑲᓂᒃ ᓴᐳᔾᔨᓯᒪᓂᕐᒧᑦ ᐃᓱᒫᓘᑕᐅᔪᓂᒃ  

ᓄᑖᑦ ᐊᒻᒪ ᐱᓕᕆᖃᑎᒌᒍᑕᐅᖏᓐᓇᖅᑐᑦ: 

ᓯᓚᑖᓂ ᕿᒥᕐᕈᓂᖅ ᐃᓗᒻᒧᑦ 
ᓯᓚᑖᓂᑦ ᕿᒥᕐᕈᓂᖅ ᐃᓗᒻᒧᑦ ᓄᓇᖃᖅᑳᖅᓯᒪᔪᓄᑦ ᑲᒪᒋᔭᐅᔪᖅ, ᑐᕌᓐᑐᒥᑦ-ᑐᙵᕕᓕᒃ ᑲᑐᔾᔨᖃᑎᒌᑦ ᐱᓕᕆᖃᑎᖃᖅᓯᒪᔪᑦ 
ᐃᓚᒌᓄᑦ ᖃᓄᐃᙱᑦᑎᐊᕐᓂᕐᒧᑦ ᐊᑐᓕᖅᑎᑦᑎᓂᐊᖅᑎᓪᓗᒋᑦ ᒧᒥᕆᐅᖅᓴᓂᕐᒧᑦ ᐱᓕᕆᐊᖏᓐᓂᒃ ᑐᕌᖓᔪᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᓄᓇᕗᒻᒥ. ᓯᓚᑖᓂ ᕿᒥᕐᕈᓂᖅ ᐃᓗᒻᒧᑦ ᐱᖓᓱᓄᑦ ᓄᓇᓕᖕᓄᑦ ᐳᓛᕆᐊᓚᐅᖅᐳᑦ ᔫᓂ 2022−ᒥ; 
ᖃᒪᓂ'ᑐᐊᖅ, ᑭᒻᒥᕈᑦ ᐊᒻᒪ ᐃᖃᓗᐃᑦ ᐊᒻᒪ ᐅᑭᐊᒃᓵᖅ 2022-2023−ᒥ ᐱᓕᕆᐊᖑᓛᖅᖢᓂ ᒪᒃᑯᒃᑐᓄᑦ ᓄᑕᖅᑲᓄᓪᓗ 
ᖃᒪᓂ'ᑐᐊᕐᒥ. ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐊᒻᒪ ᓯᓚᑖᓂ ᕿᒥᕐᕈᓂᖅ ᐃᓗᒻᒧᑦ ᐱᓕᕆᖃᑎᖃᖅᓯᒪᒋᕗᑦ 
ᖃᒪᓂ'ᑐᐊᕐᒥ ᕼᐋᒻᒪᓚᒃᑯᓐᓂ ᐊᒻᒪ ᐱᙳᐊᖅᑐᓕᕆᔨᒃᑯᓐᓂ ᑭᖑᓪᓕᖅᐹᖅᓯᐅᑎᓂᒃ ᐱᓕᕆᐊᒃᓴᓂᒃ ᐸᕐᓇᐃᖃᑕᐅᓪᓗᑎᒃ.  

ᑭᐱᙳᐃᔭᖅᑎᑦᑎᓂᕐᒧᑦ ᒥᕐᖑᐃᖅᓯᕐᕕᖕᓄᓪᓗ ᑲᑐᔾᔨᖃᑎᒌᑦ 
ᑭᐱᙳᐃᔭᖅᑎᑦᑎᓂᕐᒧᑦ ᒥᕐᖑᐃᖅᓯᕕᖕᓄᓪᓗ ᑲᑐᔾᔨᖃᑎᒌᑦ ᓄᓇᕗᒻᒥ ᐋᖅᑭᒃᓯᓯᒪᓕᖅᑐᑦ ᓯᕗᓂᒃᓴᒥ ᐱᓕᕆᖃᑎᒌᒍᑎᒃᓴᓂᒃ 
ᑲᑎᒪᓚᐅᖅᑎᓪᓗᒋᑦ ᔫᓂ 2022-ᒥ. ᑭᐱᙳᐃᔭᖅᑎᑦᑎᓂᕐᒧᑦ ᒥᕐᖑᐃᖅᓯᕐᕕᖕᓄᓪᓗ ᑲᑐᔾᔨᖃᑎᒌᑦ ᑕᑯᒃᓴᐅᑎᑦᑎᓯᒪᕗᑦ 
ᐱᓕᕆᖃᑎᖃᕈᒪᓂᕐᒥᓂᒃ ᐃᓚᒌᓄᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐊᑐᓕᖅᑎᑦᑎᔪᒪᓪᓗᑎᒃ ᐅᑭᐊᒃᓵᒥ/ᐅᑭᐅᒃᑯᑦ 
ᑕᖕᒫᖅᓯᒪᕝᕕᖕᓂᒃ ᓄᓇᕗᒥᐅᓄᑦ; ᓇᓗᓇᐃᖅᑕᐅᓗᑎᒃ ᐊᔾᔨᒌᓂᒃ ᐱᔪᒪᓂᕆᔭᐅᔪᑦ ᑐᕌᒐᕆᔭᐅᔪᓪᓗ 
ᓇᓗᓇᐃᖅᓯᕕᐅᕙᒡᓗᑎᒃ ᓄᓇᓕᓕᒫᑦ ᐊᐅᓪᓛᖅᓯᒪᔪᓄᑦ ᐱᔾᔪᑎᒃᓴᖃᑦᑎᐊᕋᓗᐊᕐᒪᖔᑕ ᐱᓕᕆᐊᒃᓴᖃᕋᓗᐊᕐᒪᖔᑕᓗ 
ᐱᑦᑕᐃᓕᑎᑦᑎᓂᕐᒧᑦ ᐃᑲᔪᖅᑐᐃᔾᔪᓯᕐᓄᓪᓗ ᐸᕐᓇᐃᓂᕐᒥᒃ ᒪᒃᑯᒃᑐᓄᑦ.  

ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ 
ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐱᓕᕆᖃᑎᖃᖅᓯᒪᔪᑦ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᓐᓂ ᐃᑲᔪᖅᓱᖅᖢᒋᑦ 
ᐱᓕᕆᐊᑦ ᑲᔪᓯᑎᑕᐅᔪᑦ ᐃᖃᓗᒃᑑᑦᑎᐊᒥ ᐱᕐᕈᓗᐊᕿᔪᖃᓚᐅᖅᑎᓪᓗᒍ ᒫᑦᓯ 2022−ᒥ. ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ 
ᐃᑲᔪᖃᑦᑕᖅᓯᒪᒋᕗᑦ ᓄᓇᓕᖕᓂ ᐱᓕᕆᐊᓂᒃ ᐱᓇᔫᑎᒃᑯᑦ ᒪᒃᑯᒃᑐᓄᑦ ᐱᒋᐊᕈᑎᒃᓴᓄᑦ ᑮᓇᐅᔭᓂᒃ 
ᐱᓕᕆᖃᑎᒌᖏᓐᓇᖅᖢᑎᒡᓗ ᐃᑲᔪᖅᓱᐃᓪᓗᑎᒃ ᐃᓚᒌᓂᒃ ᖃᓄᐃᙱᑦᑎᐊᖅᑐᓕᕆᔨᑦ INSPIRE ᐊᐅᓪᓛᖅᓯᒪᕝᕕᖕᓂ 
ᐃᖃᓗᖕᓂ.  

ᓴᓇᖑᐊᖅᑎ 
ᐱᙳᐊᖅ ᓴᓇᖑᐊᖅᑎᓄᑦ ᐱᓕᕆᐊᖅ ᐊᒻᒪ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᑦ ᓇᓗᓇᐃᖅᓯᓯᒪᓕᖅᑐᑦ ᓄᓇᓕᖕᓂ 
ᐊᑐᓕᖅᑎᑦᑎᔾᔪᑎᒃᓴᓂᒃ ᖃᕆᑕᐅᔭᒃᑯᑦ ᐋᖅᑭᒋᐊᖅᑕᐅᔾᔪᑎᓄᑦ ᐱᓕᕆᐊᒥᒃ ᑐᕌᖓᔪᑦ ᒪᒃᑯᒃᑐᓄᑦ ᓂᕕᐊᖅᓵᓄᑦ ᐊᒻᒪ 

ᐊᕐᓇᓄᑦ, ᐃᓂᖃᖅᑎᓪᓗᒋᑦ ᐊᑦᑕᕐᓇᙱᑦᑐᓂᒃ ᐊᒻᒪ ᐃᓕᓐᓂᐊᖏᓐᓇᖅᑎᓪᓗᒋᑦ. ᓴᓇᙳᐊᖅᑎ ᐃᑲᔪᖃᑦᑕᖅᓯᒪᒋᕗᑦᑕᐅᖅ 
ᐱᑎᑦᑎᕙᒃᖢᑎᒃ ᐱᓕᕆᐊᒃᓴᓄᑦ ᐊᑐᖅᑕᐅᔪᓐᓇᖅᑐᓂᒃ ᐊᔪᕈᓐᓃᖅᓴᖅᑎᑦᑎᓂᕐᒥᒡᓗ ᐃᖅᑲᓇᐃᔭᖅᑎᓄᑦ ᐃᓚᒌᓄᑦ 
ᖃᓄᐃᙱᑦᑎᐊᕈᓐᓇᕐᓂᕐᒧᑦ INSPIRE ᐊᐅᓪᓛᖅᓯᒪᕝᕕᖕᓄᑦ.  

 

ᓵᑕᐅᔪᓐᓇᕐᓂᖅ 

ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐱᓕᕆᐊᖃᓪᓚᕆᒍᒪᕗᑦ ᐱᐅᔪᓂᒃ ᐱᐅᓯᒋᐊᖅᑎᑦᑎᓂᕐᒥᒃ.  
ᐃᖅᑲᓇᐃᔭᖅᑎᑖᓚᐅᖅᑐᒍᑦ ᐱᐅᓂᖏᓐᓂᒃ ᖃᐅᔨᒪᔨᑕᕐᒥᒃ ᑮᓇᐅᔭᖃᖅᑎᑕᐅᖏᖦᖢᓂ ᐃᖅᑲᓇᐃᔮᖅ 
ᓇᓗᓇᐃᖅᓯᖃᑦᑕᕐᓗᓂ ᑕᒻᒪᖅᓯᒪᔪᖅᓯᐅᕐᓃᑦ ᖃᐅᔨᓴᕐᓃᓪᓗ ᐱᓕᕆᐊᖑᖕᒪᖔᑕ ᐊᒃᑐᐊᓂᖃᕐᓗᑎᒃ ᐱᓕᕆᐊᒃᓴᓄᑦ 
ᓄᑕᖅᑲᓄᑦ ᐃᓚᒌᓄᓪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᖓᓂ.  ᐃᖅᑲᓇᐃᔮᒃᓴᖅ ᐃᑲᔪᓚᐅᖅᑐᖅ:  

1) ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐃᒻᒥᒃᑰᖅᑐᓂᑦ ᐊᒻᒪ ᑎᑭᑕᐅᓇᓱᐊᖅᑐᓂᑦ ᕿᒥᕐᕈᓂᕐᒥᑦ ᓄᑕᖅᑲᓄᑦ 
ᐃᓚᒌᓄᓪᓗ ᐱᔨᑦᑎᕋᖅᑎᒃᑯᑦ ᐱᔨᑦᑎᖅᑕᖏᑕ ᑎᑎᖅᑲᖁᑎᖏᓐᓂᑦ, ᐱᖃᓯᐅᑎᓪᓗᒋᑦ ᒪᓕᑦᑎᐊᕐᓂᖅ ᐊᒻᒪ 
ᐊᔾᔨᐅᙱᑦᑐᒥᑦ ᑕᒻᒪᖅᓯᒪᔪᖅᓯᐅᕐᓂᖅ ᐊᒻᒪ ᐊᑦᑕᓇᕈᑎᐅᔪᓐᓇᖅᑐᓂᑦ ᖃᐅᔨᓴᕐᓂᖅ;  

2) ᓇᓗᓇᐃᕐᓗᑎᒃ ᐊᒃᑐᐊᓂᓖᑦ ᒪᓕᒐᓕᐊᖑᔪᒪᔪᑦ, ᒪᓕᒋᐊᓕᑦ, ᐊᑐᐊᒐᐃᑦ, ᐱᓕᕆᔾᔪᓯᑦ, ᐊᒻᒪ ᐱᓕᕆᐊᒧᑦ 
ᖃᐅᔨᒪᔾᔪᑎᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ, ᐊᒻᒪ  

3) ᐱᓕᕆᕝᕕᖕᒥ ᐊᐅᓚᑦᑎᔾᔪᑎᑦᑎᐊᕙᑦ ᐋᖅᑭᒃᑕᐅᓲᖑᕗᑦ ᓈᒻᒪᙱᑦᑐᓂᒃ ᓴᖅᑭᑦᑐᖃᖁᓇᒍ. 
ᖃᐅᔨᓴᑦᑎᐊᕐᓂᖅ ᑲᔪᓯᔪᒥᒃ ᕿᒥᕐᕈᓯᒪᒐᓗᐊᕐᒪᖔᑕ ᐊᒻᒪᓗ ᓵᑕᐅᖃᑦᑕᕐᒪᖔᑕ ᐋᖅᑭᒃᑕᐅᓯᒪᔪᑎᒍᑦ 
ᐱᓕᕆᔾᔪᑎᓄᑦ ᑐᓐᓂᖅᑯᑕᐅᓚᐅᖅᐳᑦ ᑕᐅᕗᖓᓕᒫᖅ ᐱᐅᔪᓂᒃ ᐱᐅᓯᕚᓪᓕᕈᑕᐅᓂᐊᖅᑎᓪᓗᒋᑦ.   

ᑐᒃᓯᕋᐅᑕᐅᓂᖅᐹᖑᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᑎᑎᕋᕐᕕᖓᓂᙶᖅᑐᑦ. ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᖅᑎᐅᑉ ᑎᑎᕋᕐᕕᖓᑦ ᐃᓛᒃᑰᖅᖢᓂ ᑎᑎᕋᕐᕕᐅᕗᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᓕᕆᐊᒃᓴᖃᖅᖢᑎᒃ 
ᑭᒡᒐᖅᑐᐃᒋᐊᖃᖅᖢᑎᒃ, ᓴᐳᔾᔨᒋᐊᖃᖅᖢᑎᒃ, ᐅᔾᔨᕆᔭᐅᓕᖅᑎᑦᑎᕙᒃᖢᑎᒡᓗ ᓄᑕᖅᑲᑦ ᒪᒃᑯᒃᑐᓪᓗ ᐱᔪᓐᓇᐅᑎᖏᓐᓂᒃ 
ᐱᓕᕆᐊᒃᑯᒥᒋᔭᖏᓐᓂᒡᓗ. ᑖᒃᑯᐊ ᐊᑐᖅᑕᐅᑎᓪᓗᒋᑦ ᐱᔪᓐᓇᕈᑕᐅᕗᑦ, ᑕᐃᑰᓇ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ 
ᐱᖁᔭᒃᑯᑦ (RCYA), ᑐᒃᓯᕋᕐᓗᓂ ᑎᑎᕋᖅᓯᒪᔪᓂᒃ ᓇᓗᓇᐃᔭᐅᑎᓂᒃ. ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐱᓚᐅᖅᑐᑦ 
ᑲᑎᖦᖢᒋᑦ 52−ᓂᒃ ᑐᒃᓯᕋᐅᑎᓂᒃ ᑭᒡᒐᖅᑐᐃᔨᒥᑦ ᐊᕐᕌᒍᒧᑦ 2021-2022−ᒧᑦ. ᑖᒃᑯᓇᙵᑦ ᑐᒃᓯᕋᐅᑕᐅᔪᓂᒃ, 43 
ᐋᖅᑭᒃᑕᐅᓚᐅᖅᐳᑦ ᐊᒻᒪ 9 ᐋᖅᑭᒃᑕᐅᙱᖦᖢᑎᒃ ᐃᖅᑲᓇᐃᔭᖅᑎᖃᑦᑎᐊᙱᓐᓂᖏᓐᓄᑦ ᓄᓇᓕᖕᓂ, 
ᑭᐅᔪᓐᓇᙱᓐᓂᖏᓐᓄᑦ, ᐅᕝᕙᓘᓐᓃᑦ ᐱᕕᒃᓴᓕᒫᑦ ᓄᖅᑲᖅᑎᑕᐅᓯᒪᓂᖏᓐᓄᑦ. ᑕᑯᓗᒍ ᐊᔾᔨᙳᐊᖅ 19 

ᑎᑎᕋᕐᕕᐊ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᐱᓕᕆᐊᖃᓲᑦ ᓵᑕᐅᔪᓐᓇᕐᓂᕐᒥᑦ ᑲᒪᒋᔭᖃᕐᓂᕐᒥᓪᓗ. ᐱᔾᔪᑎᒋᓪᓗᒋᑦ 
ᐃᓐᓄᒃᑕᐅᓯᒪᙱᑦᑐᑦ ᐊᒻᒪ ᐃᖅᑲᓇᐃᔭᖅᑎᑦ, ᑐᒃᓯᕋᐅᑎᑦ ᐃᓛᓐᓂᒃᑯᑦ ᐊᒃᓱᕈᕐᓇᓲᖑᕗᑦ. ᑭᐅᓴᕋᐃᖃᑦᑕᕆᐊᓖᑦ ᐊᒻᒪ 
ᑲᒪᑦᑎᐊᕆᐊᖃᖅᑐᑦ ᐊᑲᐅᙱᓪᓕᐅᕈᑎᐅᔪᑦ ᐊᑦᑕᓇᕈᑎᐅᑎᓪᓗᒋᑦ ᖃᓄᐃᙱᑎᐊᕐᓂᖏᓐᓄᑦ ᓄᑕᖅᑲᑦ ᐅᕝᕙᓘᓐᓃᑦ 
ᒪᒃᑯᑦᑐᑦ ᐊᒻᒪ ᐃᓚᒌᑦ. ᐱᔾᔪᑕᐅᔪᑦ ᓇᓗᓇᐃᖅᑕᐅᒑᖓᑕ ᖃᓄᓗᒃᑖᖅ ᐊᑕᖏᐅᒪᓗᑎᒃ, ᑲᑐᔾᔨᖃᑎᒌᒡᓗᑎᒃ ᑭᒡᒐᖅᑐᐃᔪᑦ 
ᑭᐅᔾᔪᑎᑦᑎᐊᕙᐅᓛᓂᒃ ᑭᐅᔭᒃᓴᓖᑦ ᑭᐅᔪᓐᓇᕐᓗᑎᒃ. ᑎᑎᕋᖅᓯᒪᔪᑦ 3 ᐊᑖᓂ ᐊᑐᐃᓐᓇᐅᑎᑦᑎᕗᖅ ᓇᓗᓇᐃᖅᓯᒪᔪᓂᒃ 
ᖃᔅᓯᐅᓂᖏᓐᓂᒃ ᑐᒃᓯᕋᐅᑕᐅᔪᑦ ᐱᔭᐅᓚᐅᖅᑐᑦ ᐊᒻᒪ ᐋᖅᑭᒃᑕᐅᔪᑦ ᐊᒻᒪ ᐱᔾᔪᑕᐅᔪᑦ 
ᐱᒋᐊᖅᑎᑦᑎᔾᔪᑎᖃᑦᑎᐊᙱᓐᓂᖏᓐᓄᑦ. 

 

ᑎᑎᖅᓯᒪᔪᖅ 3: ᑭᒡᒐᖅᑐᖅᑎᓄᑦ ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ 
ᐊᓪᓚᕝᕕᐊᓂ−2021-2022 

ᑭᒡᒐᖅᑐᖅᑎᓄᑦ ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᐊᓪᓚᕝᕕᐊᓂ 
2021-2022   ᑲᑎᖦᖢᒋᑦ 
ᐊᐃᕆᓕ 1−ᔫᓂ 30 2021       10 
ᖃᔅᓯᐅᓂᖏᑦ ᐋᖅᑭᒃᑕᐅᔪᑦ     5 
ᖃᔅᓯᐅᓂᖏᑦ ᐋᖅᑭᒃᑕᐅᙱᑦᑐᑦ     5 
ᐱᔾᔪᑎᖏᑦ ᐱᖁᔨᕗᖔᕈᑎᖃᑦᑎᐊᙱᓐᓂᕐᒧᑦ:     
ᖃᐅᔨᒋᐊᕐᕕᖃᕈᓐᓇᙱᑦᑐᖅ ᐃᓚᒌᓄᑦ 
ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᓄᑦ     
ᐋᖅᑭᒃᑕᐅᔪᖅ ᓄᓇᕗᑦ ᒐᕙᒪᒃᑯᑦ 
ᐱᔨᑦᑎᕋᖅᑎᖃᙱᓪᓗᑎᒃ      
ᔪᓚᐃ 1−ᓯᑎᐱᕆ 30 2021     14 
ᖃᔅᓯᐅᓂᖏᑦ ᐋᖅᑭᒃᑕᐅᔪᑦ     13 
ᖃᔅᓯᐅᓂᖏᑦ ᐋᖅᑭᒃᑕᐅᙱᑦᑐᑦ     1 
ᐱᔾᔪᑎᖏᑦ ᐱᖁᔨᕗᖔᕈᑎᖃᑦᑎᐊᙱᓐᓂᕐᒧᑦ      
ᐱᖁᔨᕗᖔᓕᐅᖅᑐᖃᓚᐅᙱᑦᑐᖅ ᐱᕕᒃᓴᓕᒫᑦ 
ᓄᖅᑲᖅᑎᑕᐅᓚᐅᕐᓂᖏᓐᓄᑦ     
ᐅᑐᐱᕆ 1-ᑎᓯᐱᕆ 31 2021     13 
ᖃᔅᓯᐅᓂᖏᑦ ᐋᖅᑭᒃᑕᐅᔪᑦ     11 
ᖃᔅᓯᐅᓂᖏᑦ ᐋᖅᑭᒃᑕᐅᙱᑦᑐᑦ     2 
ᐱᔾᔪᑎᖏᑦ ᐱᖁᔨᕗᖔᕈᑎᖃᑦᑎᐊᙱᓐᓂᕐᒧᑦ      
ᑭᒡᒐᖅᑐᐃᔨᓕᒫᑦ ᐱᕕᒃᓴᓕᒫᖏᑦ ᓄᖅᑲᖅᑎᑕᐅᔪᑦ      
ᐋᖅᑭᒃᑕᐅᔪᖅ ᐃᑲᔪᖅᑐᖅᑕᐅᙱᖦᖢᓂ−ᓄᑕᖅᑲᑦ 
ᓯᕗᓪᓕᐅᓪᓗᑎᒃ ᐱᓕᕆᐊᖑᕙᓪᓕᐊᔪᒃᑯᑦ    
ᔭᓄᐊᕆ 1−ᒫᑦᓯ 31 2021     15 
ᖃᔅᓯᐅᓂᖏᑦ ᐋᖅᑭᒃᑕᐅᔪᑦ     14 
ᖃᔅᓯᐅᓂᖏᑦ ᐋᖅᑭᒃᑕᐅᙱᑦᑐᑦ     1 
ᐱᔾᔪᑎᖏᑦ ᐱᖁᔨᕗᖔᕈᑎᖃᑦᑎᐊᙱᓐᓂᕐᒧᑦ      
ᖃᐅᔨᒋᐊᕐᕕᖃᕈᓐᓇᙱᑦᑐᖅ ᐃᓚᒌᓄᑦ 
ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᓄᑦ       

ᐊᔾᔨᙳᐊᖅ 19: ᑭᒡᒐᖅᑐᖅᑎᓄᑦ ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ 
ᐊᒡᓚᕝᕕᐊᓄᑦ ᐋᖅᑭᒃᑕᐅᔪᑦ/ᐋᖅᑭᒃᑕᐅᙱᑦᑐᑦ

 

 

 

ᑲᒪᔨᕗᑦ ᑲᒪᒋᑦᑎᐊᕐᓗᒋᑦ 

ᐊᖏᖅᓯᒪᓂᕗᑦ ᐃᑲᔪᖅᑐᐃᓂᕐᒥᑦ ᐱᕙᓪᓕᐊᑎᑦᑎᓂᕐᒥᓪᓗ ᐊᔪᙱᓐᓂᖏᓐᓂᑦ ᐱᓕᕆᖃᑎᒌᕗᑦ ᑐᙵᕕᓪᓚᕆᐅᕗᖅ 

ᐊᑐᐃᓐᓇᐅᑎᑦᑎᓂᕐᒧᑦ ᐱᐅᔪᒥᑦ ᐱᔨᑦᑎᕋᕐᓂᕐᒥᑦ ᓄᑕᖅᑲᓄᑦ ᐃᓚᒌᓄᓪᓗ. ᐱᓕᒻᒪᒃᓴᕐᓂᖅ ᐊᑐᐃᓐᓇᐅᑎᑦᑎᔪᖅ 

ᐱᔭᕆᐊᖃᖅᑐᓂᑦ ᐱᓕᕆᔾᔪᑎᓂᑦ ᐱᓕᕆᖃᑎᒌᑦ ᐱᐅᑦᑎᐊᕐᓗᑎᒃ. 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᖃᑦᑕᓚᐅᖅᑐᑦ ᖃᕆᑕᐅᔭᒃᑯᑦ "ᐅᓪᓗᕈᒻᒥᑕᕐᓂᖅ ᐊᒻᒪ ᐃᓕᓐᓂᐊᕐᓂᕐᒥᑦ" 2021-

2022−ᒥᑦ. ᐅᑯᐊ ᐅᖃᐅᓯᐅᖃᑦᑕᓚᐅᖅᑐᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐊᒻᒪ ᖃᓄᐃᙱᑦᑎᐊᕈᓯᕐᒧᑦ, ᐊᒃᓱᕈᓗᐊᖅᓯᒪᔪᑦ 

ᐃᓚᓕᐅᔾᔭᐅᕙᒃᑐᓪᓗ, ᓄᑕᖅᑲᑦ ᐱᐅᓯᖏᑦ ᐊᒻᒪ ᐱᕙᓪᓕᐊᓂᖏᑦ, ᐃᑲᔪᖅᓱᕐᓗᒋᑦ ᑎᒍᐊᙳᐊᖃᖅᑏᑦ, ᓄᑕᖅᑲᑦ 

ᐱᑦᑎᐊᖅᑕᐅᖃᑦᑕᙱᑦᑐᑦ ᐱᓕᕆᖃᑎᒌᑦ ᐊᒻᒪ ᑭᐅᔪᓐᓇᕐᓂᕐᒧᑦ ᐊᖏᖃᑎᒌᒍᑎ, ᐃᓄᖕᓄᑦ ᐸᖅᑭᔨᑦ ᐊᒡᓚᕝᕕᖓ ᐊᒻᒪ 

ᐃᓚᓕᐅᔾᔨᓂᖅ ᐊᒻᒪ ᐊᔾᔨᒌᙱᕈᓘᔭᖅᑐᑦ. ᐊᒡᒋᖅᐸᓪᓕᐊᔪᓂ ᐱᓕᕆᖃᑎᒌᖕᓂᐅᓂᐊᓕᕐᒥᔪᑦ ᐃᓚᖃᖅᐳᑦ 

ᖃᓄᐃᓕᖓᓂᖓᓂᒃ ᐃᓚᒌᓄᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐸᕐᓇᐃᓂᕐᒧᑦ ᑲᑎᒪᔨᕋᓛᑦ, ᓵᑕᐅᓕᕈᓐᓇᕐᓂᕐᒧᑦ 

ᐊᑐᖅᑕᐅᖃᑦᑕᕋᔭᖅᑐᒥᒃ, ᐅᓂᒃᑲᐅᓯᐅᓗᓂᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᐊᒡᓚᕝᕕᐊᓂ.  

ᓄᕙᒡᔪᐊᕐᓇᖅ-19−ᒧᑦ ᑭᒃᑯᑐᐃᓐᓇᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕈᑕᐅᔪᑦ 2020 ᐱᒋᐊᓕᓵᖅᑎᓪᓗᒍ, 

ᑕᐃᑲᓃᓪᓗᑎᒃ ᐊᔪᕈᓐᓃᖅᓴᖅᑎᑕᐅᓂᖅ ᓄᖅᑲᖅᑎᑕᐅᓚᐅᖅᐳᖅ ᖁᐊᖅᓵᕐᓇᖅᑐᒦᖁᓇᒋᑦ ᐃᖅᑲᓇᐃᔭᖅᑏᑦ, 

ᑎᒍᐊᙳᐊᓖᑦ, ᑕᒪᕐᒥᑦᑎᐊᕐᓗ ᓄᓇᕗᒻᒥᐅᑦ. ᐱᓕᒻᒪᒃᓴᕐᓂᖅ ᐱᒋᐊᒃᑲᓐᓂᓚᐅᖅᑐᖅ ᐊᒻᒪ ᑲᔪᓯᑎᑕᐅᓪᓗᓂ ᐃᓚᒌᓄᑦ 

ᐊᑐᖅᑕᐅᔪᓐᓇᖅᑐᓄᑦ ᐃᖅᑲᓇᐃᔭᖅᑎᓄᑦ ᓯᑎᐱᕆ ᐊᒻᒪ ᓄᕕᐱᕆ 2021−ᒥ ᐃᖃᓗᖕᓂ ᐊᒻᒪ ᑲᖏᖅᖠᓂᕐᒥ, ᒪᓕᒐᖅᑎᒍᑦ 

ᐱᓕᒻᒪᒃᓴᕐᓂᖃᓚᐅᖅᐳᑦ ᓯᑎᐱᕆ 2021−ᒥ ᐊᒻᒪ ᓄᕕᐱᕆ 2021−ᒥ ᐃᖃᓗᖕᓂ, ᐊᐅᓚᑦᑎᓂᕐᒧᑦ 

ᐱᓕᒻᒪᒃᓴᖅᑎᑕᐅᓚᐅᖅᐳᑦ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐅᑐᐱᕆ 2021−ᒥ ᑲᖏᖅᖠᓂᕐᒥ ᐊᒻᒪ ᐊᐱᖅᓱᖅᖢᑎᒃ 

ᓄᑕᖅᑲᓂᒃ ᒪᒃᑯᒃᑐᓂᓪᓗ ᐱᓕᒻᒪᒃᓴᖅᑎᑦᑎᓪᓗᑎᒃ ᑎᓯᐱᕆ 2021−ᒥ ᐃᖃᓗᖕᓂ ᐊᐅᓚᑕᐅᓪᓗᓂ ᐱᕋᔭᒃᑕᐃᓕᑎᑦᑎᓂᕐᒧᑦ 

ᐊᔪᕈᓐᓃᖅᓴᐅᑎᓂᒃ.  

ᑎᒍᐊᙳᐊᖃᕐᓂᕐᒧᑦ ᐱᓕᒻᒪᒃᓴᕐᓃᑦ ᐃᓚᐅᓪᓗᑎᒃ ᐃᑭᐊᖅᑭᕕᒃᑯᑦ ᑐᑭᓯᒋᐊᖅᑎᑦᑎᔾᔪᑎᑦ ᐱᑎᑦᑎᓪᓗᑎᒃ ᓇᓗᓇᐃᔭᐅᑎᓂᒃ 
ᐊᔾᔨᒌᙱᑦᑐᓄᑦ ᐱᔾᔪᑎᓄᑦ ᐊᒃᑐᐊᓂᓕᖕᓄᑦ ᑎᒍᐊᙳᐊᕐᓂᕐᒧᑦ ᖃᓄᕐᓗ ᐃᑲᔪᕈᓐᓇᕐᒪᖔᑦ ᓄᓇᕗᒻᒥ ᑎᒍᐊᙳᐊᖃᖅᑎᓂᒃ 
ᐱᓯᒪᔭᐅᔪᑦ. ᐃᓚᐅᔪᑦ ᐅᖃᖃᑎᖃᕈᓐᓇᖅᓯᓚᐅᖅᑐᑦ ᐊᓯᖏᓐᓂᑦ ᐊᖓᔪᖅᑳᙳᐊᕆᔭᐅᔪᓂᑦ ᓄᓇᕗᒻᒥ. ᑎᑎᕋᕐᕖᑦ 
ᐅᒃᑯᐃᒃᑲᓐᓂᕈᓐᓇᖅᑎᓪᓗᒋᑦ ᑎᒍᐊᙳᐊᖃᖅᑏᑦ ᑐᙵᓱᒃᑎᑕᐅᓚᐅᖅᐳᑦ ᓄᓇᓕᖕᓂ ᑎᑎᕋᕐᕕᖕᓄᑦ 
ᖃᕆᑕᐅᔭᓄᐊᕈᓐᓇᖅᖢᑎᒃ ᐃᑭᐊᖅᑭᕕᓕᕆᔪᓐᓇᕐᓗᑎᒡᓗ. ᑕᒪᓐᓇ ᐱᕕᖃᕈᑕᐅᓚᐅᖅᐳᖅ ᐊᓯᖏᓐᓄᑦ ᑎᒍᐊᙳᐊᓕᖕᓄᑦ 
ᐊᒻᒪ ᐃᖅᑲᓇᐃᔭᖅᑎᓄᑦ ᓄᓇᕘᓕᒫᒥ. 

ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐊᖏᖅᑕᐅᓚᐅᕐᒥᔪᑦ ᐅᑭᐅᓄᑦ ᐱᖓᓱᓄᑦ ᑮᓇᐅᔭᖃᖅᑎᑕᐅᓪᓗᑎᒃ ᐊᐃᑦᑑᑎᓂᒃ, 
ᓄᓇᕗᑦ ᒐᕙᒪᒃᑯᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᑮᓇᐅᔭᖁᑎᖏᑎᒍᑦ, ᐊᐅᓚᑦᑎᓂᕐᒧᑦ ᐱᓕᒻᒪᒃᓴᖅᑎᑦᑎᓪᓗᑎᒃ, ᐃᓚᒌᓄᑦ 
ᐃᑲᔫᑎᒃᓴᓂᒃ ᐃᖅᑲᓇᐃᔭᖅᑎᙳᕆᐅᖅᓴᑎᑦᑎᓪᓗᑎᒃ, ᐊᒻᒪ ᑎᒍᐊᙳᐊᖅᑎᑦ ᑲᒪᔨᖏᓐᓄᑦ ᐃᓕᓐᓂᐊᖅᑎᑕᐅᓪᓗᑎᒃ. 
ᖃᕆᑕᐅᔭᒃᑯᑦ ᑐᙵᕕᐅᔪᖅ NVision−ᑯᓐᓂ ᐋᖅᑭᒃᑕᐅᕙᓪᓕᐊᖕᒥᔪᖅ ᐃᓚᖃᖅᖢᓂ 40 ᐅᖓᑖᓂ ᖃᕆᑕᐅᔭᒃᑯᑦ 
ᐃᓕᓐᓂᐊᒐᒃᓴᓂᒃ ᐃᖅᑲᓇᐃᔭᖅᑎᑦ ᐱᐊᓂᒍᓐᓇᖅᑕᖏᓐᓂᒃ ᓇᖕᒥᓂᖅ ᓈᒻᒪᒋᔭᖏᓐᓂᒃ.  

ᓄᕕᐱᕆ 2021−ᒥ, ᓯᕗᓪᓕᖅᐹᖅ ᖃᕆᑕᐅᔭᒃᑯᑦ ᐃᓕᓐᓂᐊᕐᓂᖅ ᐊᓂᒍᐃᔪᓐᓇᕐᓂᕐᒥᒃ ᓴᖅᑭᑕᐅᓚᐅᖅᐳᖅ 
ᐃᖅᑲᓇᐃᔭᖅᑎᓄᑦ. ᐃᓕᓐᓂᐊᒐᒃᓴᒃᑲᓐᓂᕐᒥᒃ ᐊᑐᐃᓐᓇᐅᔪᖃᓚᐅᖅᐳᖅ ᐃᖅᑲᓇᐃᔭᖅᑎᓄᑦ 2022−ᒥ. ᒫᓐᓇᐅᔪᖅ, 
ᑐᓴᖅᑕᐅᔭᕆᐊᖃᙱᑦᑐᓄᑦ ᐱᓕᒻᒪᒃᓴᕐᓂᖅ, ᐃᓕᓐᓂᐊᕐᓃᑦ ᐃᓚᒌᑦ ᐋᓐᓂᖅᑎᖅᑕᐅᖃᑦᑕᖅᑐᓄᑦ, ᐊᒃᓱᕈᓗᐊᖅᑐᓄᑦ, 
ᐊᑕᓂᕐᒧᓪᓗ ᐊᑐᐃᓐᓇᐅᔪᑦ NVision ᐃᓕᓐᓂᐊᕐᓂᕐᒥᑦ ᐊᑐᖅᑕᐅᖃᑦᑕᖅᑐᓂᑦ.  

ᐱᓕᒻᒪᒃᓴᕐᓂᓪᓗᐊᑕᕆᓂᐊᖅᑕᖓ ᐸᕐᓇᒃᑕᐅᔪᖅ ᑕᖅᑭᑦ ᐱᖓᓱᑦ ᐊᓂᒍᕌᖓᑕ CSSW−ᓄᑦ, ᐊᖓᔪᖅᑳᓄᑦ ᐊᓯᖏᓐᓄᓪᓗ 
ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᓄᑦ. ᑕᒪᓐᓇ ᐊᔪᕈᓐᓃᖅᓴᕐᓂᖅ ᐱᔭᐅᔭᕆᐊᖃᖅᐳᖅ ᐃᖅᑲᓇᐃᔭᖅᑎᓄᑦ ᐱᓂᐊᕐᓗᑎᒃ 
ᑎᑎᖅᑲᒥᓂᒃ ᐊᔪᙱᑎᑕᐅᓂᕐᒧᑦ ᒪᓕᒐᑎᒎᖓᔪᓄᓪᓗ ᐃᓂᑖᖅᑎᑕᐅᓂᕐᒧᑦ. ᐊᐅᓚᑦᑎᓂᕐᒧᑦ ᐱᓕᒻᒪᒃᓴᐅᑎ 2 
ᐱᓕᕆᐊᖏᓐᓂᑦ ᐊᐅᓚᑦᑎᓂᖅ ᐊᑐᐃᓐᓇᐅᑎᑕᐅᓚᐅᖅᑐᖅ ᐃᓄᓕᕆᔨᒃᑯᑦ ᐊᖓᔪᖅᑳᖏᓐᓄᑦ, ᐊᐅᓚᑦᑎᔨᖏᓐᓄᑦ, 
ᑐᑭᒧᐊᒃᑎᑦᑎᔨᓄᓪᓗ 2022−ᒥᑦ.  

ᓂᕆᐅᓇᖅᑐᑦ ᓇᓗᓇᐃᖅᑕᐅᓯᒪᔪᑦ ᐱᓕᒻᒪᒃᓴᖅᑕᐅᔪᒃᓴᑦ ᓄᑕᖅᑲᓂᒃ ᓴᐳᔾᔨᔾᔪᑎᒃᓴᑦ ᐃᖅᑲᓇᐃᔭᖅᑎᓂᒃ ᑲᔪᓯᑎᑕᐅᔪᑦ 
ᐱᕋᔭᒃᓯᒪᔪᓄᑦ ᐊᑐᖅᑕᐅᕙᒃᑐᑎᒍᑦ, Stepwise 360: ᓄᑕᖅᑲᑦ ᒪᒃᑯᒃᑐᓪᓗ ᐊᐱᖅᓱᖅᑕᐅᔪᓐᓇᖅᓯᓛᖅᑐᑦ ᓄᓇᕗᒻᒥ 
ᐅᑐᐱᕆ 2022−ᒥ ᐊᒻᒪ ᕕᕗᐊᕆ 2023−ᒥ. ᐊᑎᓕᐅᕐᓂᖅ ᑖᒃᑯᓄᖓ ᐃᓕᓐᓂᐊᕐᓂᐅᔪᓄᑦ ᑲᔪᓰᓐᓇᖅᑐᖅ. ᑖᒃᑯᐊ 
ᐃᓕᓐᓂᐊᖅᑕᐅᔭᕆᐊᓖᑦ ᒪᓕᒐᖅᑎᒍᑦ ᑎᒃᑯᐊᖅᑕᐅᔪᓄᑦ.  

ᐃᓚᒌᓄᑦ ᐃᓕᓐᓂᐊᕈᑎᒃᓴᑦ ᐊᔪᕈᓐᓃᖅᓴᖅᑕᐅᖏᓐᓇᖅᐳᑦ ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ. ᐊᐃᕆᓕ 4−ᒥ 
14−ᒧᑦ, 2022−ᒥᑦ, ᐃᓚᒌᓄᑦ ᐃᑲᔪᖅᑎᑦ ᐃᓚᐅᓚᐅᖅᐳᑦ "ᑎᑎᖅᑲᑎᒍᑦ ᑐᓴᐅᒪᔪᓕᕆᓂᖅ" ᐃᓕᓐᓂᐊᒐᒃᓴᒥᑦ 
ᐃᓚᒋᔭᐅᓪᓗᓂ ᐃᓕᓐᓂᐊᒐᒃᓴᒥᑦ ᐃᓚᒌᓄᑦ ᐃᑲᔪᖅᑎᒧᑦ ᓇᓗᓇᐃᒃᑯᑕᖅᑖᕐᓂᕐᒧᑦ ᐃᓕᓐᓂᐊᒐᒃᓴᒥᑦ. 

ᐃᓄᓕᕆᔭᐅᔪᑦ ᐃᓕᓐᓂᐊᕈᑎᖏᓐᓄᑦ ᑐᑭᓯᒋᐊᕐᕕᒃ (CIS) ᐱᓕᒻᒪᒃᓴᕐᓂᖅ ᑲᔪᓯᔪᒃᑯᑦ ᐊᑐᐃᓐᓇᐅᑎᑕᐅᖃᑦᑕᖅᑐᖅ 
ᖃᕆᑕᐅᔭᒃᑯᑦ ᐱᓕᒻᒪᒃᓴᐃᔨᒻᒪᕆᖕᒧᑦ ᐊᑐᖅᖢᑎᒃ Microsoft Teams−ᓂᒃ. ᐃᓄᑭᖦᖢᑎᒃ ᐃᓄᒋᐊᒃᖢᑎᓪᓗ ᐱᓕᒻᒪᒃᓴᕐᓃᑦ 
ᐊᑐᐃᓐᓇᐅᓲᑦ ᐋᖅᑭᒃᑕᐅᔭᕆᐊᖃᕌᖓᑕᓗ.  

ᐱᓕᒻᒪᒃᓴᖅᑎᑦᑎᓂᕐᒧᑦ ᐊᒻᒪ ᐃᑲᔫᑎᒃᓴᓂᒃ ᐃᑲᔪᖅᑐᐃᔾᔪᑎᑦ ᐱᓕᕆᖃᑎᒌᓄᑦ, ᖃᓄᐃᑦᑐᖃᕐᔪᐊᖅᑎᓪᓗᒍ ᐊᐱᖅᓱᖅᑕᐅᓂᖅ 
ᐊᒻᒪ ᑭᐅᔨᒻᒪᕆᒃ ᐃᖅᑲᓇᐃᔮᒃᓴᖅ ᐊᖏᖅᑕᐅᓚᐅᖅᐳᖅ ᐃᖅᑲᓇᐃᔭᖅᑎᖃᕐᓂᐊᖅᖢᑎᒡᓗ 2022-2023 ᑮᓇᐅᔭᓕᕆᓐᓇᖅ 
ᐊᕐᕌᒍᒥ. ᑖᓐᓇ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᓄᑦ ᐱᓕᕆᖃᑎᒌᓂᒃ ᐱᓕᕆᑦᑎᐊᕈᑕᐅᔪᓐᓇᖅᐳᖅ ᐃᑲᔪᖅᓱᐃᓂᕐᒧᑦ 
ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔮᖃᐃᓐᓇᕐᓂᕐᒥᒃ ᐊᕐᕌᒍᓂ ᐊᒡᒋᖅᑐᓂᒃ.  

ᐱᐊᓂᒍᑖ 
 

ᑖᓐᓇ ᐅᓂᒃᑳᖅ ᓴᖅᑭᑦᑎᔪᖅ ᑭᒡᓕᓯᓂᐊᖅᑕᐅᓯᒪᔪᓂᒃ ᐃᒃᐱᒋᓪᓗᒋᑦ ᐊᐅᓚᓂᕆᔭᐅᔪᑦ ᓄᑕᖅᑲᑦ ᖃᓄᐃᙱᓐᓂᖏᓐᓄᑦ 
ᓄᓇᕗᒻᒥ ᐱᑎᑦᑎᓪᓗᓂᓗ ᕿᒥᕐᕈᓂᕐᒥᒃ ᐱᔨᑦᑎᕋᐅᑎᓂᒃ ᐊᑐᓕᖅᑎᑦᑎᔾᔪᑎᓂᒡᓗ ᑕᐃᑰᓇ ᖃᑕᙳᑎᒌᓄᑦ 
ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐃᖅᑲᓇᐃᔭᕐᕕᓕᖕᓄᑦ. 
 
2021/22−ᒥ ᑮᓇᐅᔭᓄᑦ ᐊᕐᕌᒍᒋᔭᐅᓚᐅᖅᑐᖅ ᐱᔭᕆᐊᖃᓚᐅᖅᐳᖅ ᑲᔪᓰᓐᓇᖅᑐᒥᒃ ᖃᓄᖅᑑᕐᓂᖅ (ᓄᑖᙳᖅᐸᓪᓕᐊᓂᖅ 
ᐊᑐᖅᓯᑦᑎᐊᕈᓐᓇᕐᓂᕐᓗ) ᐃᓕᑎᖦᖢᑎᒍᓪᓗ ᐊᐅᓚᑦᑎᔪᓐᓇᕐᓂᕐᒥᒃ ᑲᔪᓯᓂᖃᑦᑎᐊᖅᑐᒃᑯᑦ ᐊᑐᖅᑕᐅᔪᓐᓇᖅᑐᓂᒃ 
ᐱᔭᕆᑐᔪᓂᒡᓗ ᐊᐅᓚᑦᑎᕝᕕᖃᕐᓂᕐᒥᒃ ᑕᐃᒪᐃᔾᔪᑎᖃᖅᖢᓂ ᑲᔪᓰᓐᓇᖅᑐᒧᑦ. ᑕᐃᒪᐃᒃᑲᓗᐊᖅᑎᓪᓗᒍ, 
ᐱᓕᕆᔪᓐᓇᖅᓯᓚᐅᖅᐳᒍᑦ ᑖᒃᑯᓇᓂ ᐃᑲᔪᖅᑐᐃᔪᒪᓪᓗᑕ ᐃᓚᒌᓂᒃ, ᓄᑕᖅᑲᓂᒃ ᒪᒃᑯᒃᑐᓂᒡᓗ ᐱᓇᔪᓪᓚᕆᒃᖢᑕᓗ ᐃᓚᒌᓄᑦ 
ᖃᓄᐃᙱᑦᑎᐊᖅᑎᑦᑎᓂᕐᒧᑦ ᐱᓕᕆᖃᑎᒌᒃᐸᒃᑐᓄᑦ ᖃᐅᔨᒪᔭᐅᖁᓪᓗᒋᑦ ᑕᒪᒃᑯᐊ ᓄᑕᖅᑲᑦ ᒪᒃᑯᒃᑐᓪᓗ ᑲᒪᒋᔭᐅᕙᒃᑐᑦ 
ᑲᔪᓯᑎᑦᑎᖃᑦᑕᕋᓗᐊᕐᒪᖔᑕ ᖃᖓᙳᕌᖓᑦ ᑐᓴᐅᒪᖃᑎᒌᒃᑎᑦᑎᓂᕐᒥᒃ ᐃᓚᒥᓄᑦ. ᐃᓕᓐᓂᐊᖅᑎᑦᑏᓐᓇᓚᐅᖅᑐᒍᑦ 
ᐊᖓᔪᖅᑳᙳᐊᑦᑎᓐᓂᒃ ᑎᒍᐊᙳᐊᖃᖅᑎᓄᑦ ᐊᒻᒪᓗ ᐱᓕᕆᔨᐅᖃᑎᒌᓄᑦ ᐊᒻᒪᓗ ᓇᓂᓯᓪᓗᑕ ᖃᓄᖅᑑᕈᑎᓂᒃ 
ᐊᒃᑐᐊᓂᖃᐃᓐᓇᕈᑎᒃᓴᓂᒃ, ᓄᓇᕐᔪᐊᕐᒧᑦ, ᐊᒻᒪᓗ ᓄᓇᕘᖃᖅᑎᓪᓗᑕ, ᐅᖓᓯᒋᔭᐅᖅᑰᔨᑦᑎᐊᓕᓚᐅᕐᒪᑕ. 
 
ᐃᒃᐱᒋᑦᑎᐊᕐᓗᒍ ᐱᔨᑦᑎᕐᓂᖅ (ᐊᑐᐃᓐᓇᐅᑎᑦᑎᓂᕐᓗ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ ᓄᓇᖅᑲᑎᒌᓄᑦ), ᐃᑲᔪᓚᐅᖅᐳᒍᑦ 
ᓄᑕᖅᑲᓂᒃ ᐊᐃᓯᒪᑎᓪᓗᒋᑦ ᐃᓚᒥᓂᒃ, ᐊᒻᒪ ᓄᓇᖅᑲᑎᒌᓂᒃ. ᐱᐅᓯᒋᐊᖅᑎᑦᑎᓚᐅᖅᐳᒍᑦ ᑲᒪᒋᔭᐅᙱᑦᑐᓂᒃ ᓄᓇᕘᑉ 
ᓯᓚᑖᓂ ᐳᓛᕆᐊᒃᑲᓐᓂᖅᖢᑕ ᓄᑕᖅᑲᓂᒃ ᒪᒃᑯᒃᑐᓂᒃ ᐊᒻᒪ ᐃᓐᓇᕐᓂᒃ ᓄᓇᕘᑉ ᓯᓚᑖᓂᙶᖅᑐᓂᒃ.  
ᐱᒋᐊᓪᓚᒃᑲᓐᓂᓚᐅᖅᐸᕗᑦ ᒪᒃᑯᒃᑐᓄᑦ ᐃᑲᔪᖅᑐᐃᓂᕐᒧᑦ ᐱᓕᕆᐊᒃᓴᑦ ᓯᕗᓪᓕᖅᐹᒥᑦ ᐱᒋᐊᖅᖢᑎᒃ 
ᐃᖅᑲᓇᐃᔭᖅᑎᑖᖅᖢᑕᓗ ᒪᕐᕉᖕᓂᒃ ᒪᒃᑯᒃᑐᓄᑦ ᑐᓴᐅᒪᑎᑦᑎᔨᓂᑦ ᑖᒃᑯᐊ ᑲᒪᒋᔭᐅᑦᑎᐊᕋᓗᐊᕆᐊᒃᓴᖏᓐᓂᑦ ᒪᒃᑯᒃᑐᑦ 
ᓄᓇᕗᒻᒥᑦ.  
 
ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐱᓕᕆᐊᖅ ᓇᓕᒧᑦᑐᖅ ᑲᑐᔾᔨᓗᑕᒥᑦ, 6-ᒋᓕᖅᑕᖓᓂᒃ ᒪᓕᒐᓕᐅᕐᕕᖕᒥ 
ᐱᓕᕆᐊᒃᓴᕗᑦ 2022-ᒥ. ᐅᒃᐱᕈᓱᒃᐳᒍᑦ "ᐊᐅᓚᑦᑎᓂᖅ ᓯᓐᓇᒃᑑᒪᔪᒥᒃ" ᐊᓂᒍᖅᑎᑕᐅᔪᓐᓇᕐᒪᑦ ᐱᓕᕆᖃᑎᒌᒡᓗᑕ 
ᐊᑕᐅᓯᑦᑕᐃᓐᓇᕐᒧᑦ ᐱᔾᔪᑕᐅᔪᒧᑦ ᓲᖃᐃᒻᒪ ᐱᓕᕆᒐᑦᑕ ᓴᖅᑭᑦᑎᓇᓱᒃᖢᑕ ᐱᐅᓂᖅᓴᒥᒃ ᓄᓇᕐᔪᐊᕐᒥᒃ ᑕᒪᐃᓐᓄᑦ 
ᓄᓇᖃᖅᑐᓄᑦ. 
 
ᐊᕐᕌᒎᓂᐊᖅᑐᖅ ᓇᓗᓇᐃᖅᓯᕗᖅ ᐅᑭᐅᓄᑦ ᖁᓕᓄᑦ ᓇᓪᓕᐅᓐᓂᖅᓯᐅᖅᑎᓪᓗᒋᑦ ᓴᖅᑭᑕᐅᓚᐅᖅᑎᓪᓗᒍ ᐃᓄᓕᕆᔨᒃᑯᑦ.  
ᒫᓐᓇᐅᔪᖅ, ᐅᑎᒧᑦ ᑕᑯᒋᐊᕆᐊᖃᖅᑐᒍᑦ ᓇᑭᙶᖅᓯᒪᖕᒪᖔᑦᑕ ᐱᕙᒌᔭᖅᑎᓪᓗᑕ ᓯᕗᒻᒧᐊᒃᐸᓪᓕᐊᑎᓪᓗᑕ 
ᐱᓕᕆᖃᑎᒌᒡᓗᑕᓗ ᐋᖅᑭᒃᓯᓇᓱᒡᓗᑕ ᑲᒪᑦᑎᐊᖅᑐᓂᒃ ᓄᓇᓕᖕᓂ ᓄᓇᕗᒻᒥᐅᓕᒫᑦ ᐱᕙᓪᓕᐊᕝᕕᒋᕙᒃᑕᖏᓐᓂᒃ. 
 
ᑕᐃᒪ! 
  



37 
 

ᑎᑎᕋᖅᓯᒪᔪᓂᒃ ᑲᑎᖅᓱᐃᓂᖅ 
ᑎᑎᕋᖅᓯᒪᔪᑦ ᑕᕝᕙᓂ ᐅᓂᒃᑳᒥ ᐱᔭᐅᓚᐅᖅᐳᑦ ᐃᓄᖃᕐᓂᖏᓐᓄᑦ ᐅᓂᒃᑳᓂᑦ, ᑐᑭᓯᒋᐊᒐᒃᓴᑦ ᐊᑐᐃᓐᓇᕈᖅᑎᑕᐅᔪᑦ 
ᐃᖅᑲᓇᐃᔭᖅᑎ ᓯᕗᓪᓕᕐᒥᑦ ᐅᐸᒃᑕᐅᖅᑳᖅᐸᒃᑐᓄᑦ ᐊᒻᒪ ᐱᓕᕆᕝᕕᖕᒥᓂ ᖃᐅᔨᓴᖅᑕᐅᔾᔪᑎᑦ. ᖃᓄᓕᒫᖅ ᐱᓇᔪᒍᑕᐅᔪᑦ 
ᐋᖅᑭᒃᑕᐅᖃᑦᑕᖅᐳᑦ ᐊᑐᐃᓐᓇᕈᖅᑎᑕᐅᔪᒪᓪᓗᑎᒃ ᑕᒻᒪᖅᓯᒪᙱᑦᑐᑦ ᑐᑭᓯᒋᐊᒐᒃᓴᑦ. 

